Улсын Их Хурлын 2002 оны намрын ээлжит чуулганы 11 дүгээр сарын 07-ны өдөр /Пүрэв гариг/-ийн нэгдсэн хуралдаан 9 цаг 10 минутад эхлэв. 

 


Хуралдааныг Монгол Улсын Их Хурлын дэд дарга Ж.Бямбадорж нээж, гишүүдийн ирц, хэлэлцэх асуудлыг танилцуулав. 

 


Чуулганы хуралдаанд ирвэл зохих 76 гишүүнээс 61 гишүүн ирж, 80.2 хувийн ирцтэй байв. Үүнд:

 


а/Чөлөөтэй: С.Төмөр-Очир, Н.Энхбаяр, С.Оюун, Э.Гомбожав, Д.Цэвээнжав, Б.Эрдэнэбилэгт, Ё.Баярсайхан, Т.Ганди  

 


б/Өвчтэй: Ш.Гунгаадорж, Р.Гаваа, Г.Төртогтох,
 


в/Тасалсан: Ц.Дашдорж, Б.Эрдэнэбат, Д.Түмэндэмбэрэл, Ө.Энхтүвшин
 


НЭГ.Нийгмийн даатгалын сангаас олгох тэтгэвэр, тэтгэмжийн тухай, Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай, Цэргийн албан хаагчийн тэтгэвэр, тэтгэмжийн тухай, Нийгмийн халамжийн тухай, Ахмад настан, түүнд үзүүлэх хөнгөлөлт, үйлчилгээний тухай хуулиудад нэмэлт, өөрчлөлт оруулах тухай хуулиудын төсөл /Хэлэлцэх эсэх/


Уг асуудлыг хэлэлцэхэд Нийгмийн хамгаалал, хөдөлмөрийн сайд Ш.Батбаяр, Нийгмийн хамгаалал, хөдөлмөрийн яамны газрын дарга Ц.Дагвадорж, Улсын нийгмийн даатгалын ерөнхий газрын орлогч дарга Б.Амар, УИХ-ын Тамгын газрын хуулийн зөвлөх Д.Насанжаргал, УИХ-ын Нийгмийн бодлогын байнгын хорооны референт Ц.Чимэдрэгзэн нар байлцав. 

 


Нийгмийн даатгалын сангаас олгох тэтгэвэр, тэтгэмжийн тухай, Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай, Цэргийн албан хаагчийн тэтгэвэр, тэтгэмжийн тухай, Нийгмийн халамжийн тухай, Ахмад настан, түүнд үзүүлэх хөнгөлөлт, үйлчилгээний тухай хуульд өөрчлөлт оруулах тухай, Тэтгэвэр, тэтгэмжийн доод хэмжээг тогтоох тухай хуулийн төслүүдийн талаар Төсөл санаачлагчийн илтгэлийг Нийгмийн хамгаалал, хөдөлмөрийн сайд Ш.Батбаяр, Нийгмийн бодлогын байнгын хорооны дүгнэлтийг УИХ-ын гишүүн Н.Содномдорж нар танилцуулав. 


Ж.Бямбадорж: Байнгын хорооны саналаар санал хураалт явуулав. 

 

 


1.Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн саналын томъёоллоор санал хураалт явуулъя. 

 


Бүгд


54


Зөвшөөрсөн

42


Татгалзсан

12

 


77.8 хувийн саналаар санал дэмжигдэв. 

 


2.Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн томъёоллоор санал хураалт явуулъя. 

 


Бүгд


54


Зөвшөөрсөн

48


Татгалзсан

  6

 


88.9 хувийн саналаар хэлэлцэхээр тогтов. 

 


3.Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн саналын томъёоллоор санал хураалт явуулъя. 

 


Бүгд


55


Зөвшөөрсөн

43


Татгалзсан

12

 


78.2 хувийн саналаар санал дэмжигдэв. 

 


4.Нийгмийн халамжийн тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн томъёоллоор санал хураалт явуулъя. 

 


Бүгд


55


Зөвшөөрсөн

45


Татгалзсан

10

 


81.8 хувийн саналаар санал дэмжигдэв. 

 


5.Ахмад настан, түүнд үзүүлэх хөнгөлөлт, үйлчилгээний тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн саналын томъёоллоор санал хураалт явуулъя. 

 


Бүгд


55


Зөвшөөрсөн

47


Татгалзсан

  8

 


85.5 хувийн саналаар санал дэмжигдэв. 

 


6.Тэтгэвэр, тэтгэмжийн доод хэмжээг тогтоох тухай хуулийн төслийг хэлэлцэх нь зүйтэй гэсэн саналын томъёоллоор санал хураалт явуулъя. 

Бүгд


54


Зөвшөөрсөн

43


Татгалзсан

11

 


79.6 хувийн саналаар хэлэлцэх нь зүйтэй гэж үзэв. 

 


Ж.Бямбадорж: Нийгмийн даатгалын сангаас олгох тэтгэвэр тэтгэмжийн тухай, Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмжийн төлбөрийн тухай, Цэргийн албан хаагчийн тэтгэвэр, тэтгэмжийн тухай, Нийгмийн халамжийн тухай, Ахмад настан, түүнд үзүүлэх хөнгөлөлт, үйлчилгээний тухай хуулиудад өөрчлөлт оруулах тухай, Тэтгэвэр, тэтгэмжийн доод хэмжээг тогтоох тухай хуулиудад өөрчлөлт оруулах тухай хуулиудыг хэлэлцэх нь зүйтэй гэж УИХ шийдвэрлэв. Анхны хэлэлцүүлэгт бэлтгүүлэхээр Нийгмийн бодлогын байнгын хороонд шилжүүлэв.  

 

ХОЁР.Yрийн тариалангийн даатгалын тухай хуульд нэмэлт, өөрчлөлт оруулах тухай хуулийн төсөл /Хэлэлцэх эсэх/

 


Уг асуудлыг хэлэлцэхэд Хүнс, хөдөө аж ахуйн сайд Д.Насанжаргал, Хүнс, хөдөө аж ахуйн яамны Стратегийн төлөвлөлт, удирдлагын газрын дарга Г.Даваадорж, Монгол даатгал компаний Хөдөө аж ахуйн чиглэлийн даатгал хариуцсан мэргэжилтэн Ч.Намсрай, УИХ-ын Тамгын газрын хуулийн зөвлөх С.Магнайсүрэн, УИХ-ын Байгаль орчин, хөдөөгийн хөгжлийн байнгын хорооны референт Д.Мягмарсүрэн нар байлцав. 

 

Хууль санаачлагчийн илтгэлийг Хүнс, хөдөө аж ахуйн сайд Д.Насанжаргал танилцуулав. 

 

Уг  асуудлын  талаар  Улсын Их  Хурлын гишүүн А.Базархүү, Ц.Ням-Осор, Ц.Өөлд, Ц.Баасанжав нарын асуусан асуултад Д.Насанжаргал, Г.Даваадорж, Ч.Намсрай нар хариулж, нэмэлт тайлбар өгөв.

 

Yрийн тариалангийн даатгалын тухай хуульд нэмэлт, өөрчлөлт оруулах тухай хуулийн төслийн тухай Байгаль орчин, хөдөөгийн хөгжлийн байнгын хорооны дүгнэлтийг УИХ-ын гишүүн О.Нигамет танилцуулав. 

 

Ж.Бямбадорж: Хуулийн төслийг Байнгын хорооны саналаар хэлэлцье гэсэн санал хураалт явуулъя. 


Бүгд 


46



Зөвшөөрсөн 
29


Татгалзсан 

17


63.0 хувийн саналаар хуулийн төслийг хэлэлцэхээр шийдвэрлэв. 


Хуулийн төслийг анхны хэлэлцүүлэгт бэлтгүүлэхээр Байгаль орчин, хөдөөгийн хөгжлийн байнгын хороонд шилжүүлэв. Байнгын хороо хэлэлцэх эсэхийг шийдэх явцад гишүүдээс тавьсан асуулт, мөн анхааруулж байгаа  зүйлүүдийг нилээн анхааралтай судалж, ялангуяа хууль зүйн талаас нь, хэрэгжих эрх зүйн талаас нь хөөцөлдөх субъектын эрх үүргийн талаас нь, даатгуулагч, даатгагчийн эрх ашгийг зөв хосолсон байдал зэрэг яригдсан бүх зүйлүүдийг анхааралтай судалж УИХ-д оруулж ирэхийг даалгав. 

ГУРАВ.Ховордсон амьтан, ургамал, тэдгээрийн гаралтай эд зүйлийн олон улсын худалдааг зохицуулах тухай хуулийн төсөл /Эцсийн хэлэлцүүлэг/

 

Уг асуудлыг хэлэлцэхэд Байгаль орчны яамны Төрийн нарийн бичгийн дарга С.Банзрагч, Байгаль орчны яамны Стратегийн төлөвлөлт, удирдлагын газрын мэргэжилтэн Г.Ганзоригт, Байгаль орчны яамны Стратегийн төлөвлөлт, удирдлагын газрын мэргэжилтэн Б.Доржготов, Байгаль орчны яамны төслийн ажилтан А.Дарьбал,  Гаалийн ерөнхий газрын мэргэжилтэн Ч.Энхтуяа, УИХ-ын Тамгын газрын хуулийн ахлах зөвлөх Б.Балган, УИХ-ын Байгаль орчин, хөдөөгийн хөгжлийн байнгын хорооны референт Д.Мягмарсүрэн нар хуралд байлцав. 

 

Ховордсон амьтан, ургамал, тэдгээрийн гаралтай эд зүйлсийн олон улсын худалдааг зохицуулах тухай хуулийн төслийн талаархи Байгаль орчин, хөдөөгийн хөгжлийн болон Эдийн засгийн байнгын хорооны хамтарсан дүгнэлтийг УИХ-ын гишүүн Г.Нямдаваа танилцуулав. 

 

Ж.Бямбадорж: Ховордсон амьтан, ургамал, тэдгээрийн гаралтай эд зүйлийн гадаад худалдааг зохицуулах тухай хуулийг бүхэлд нь батлах санал хураалт явуулъя.  


Бүгд 


50



Зөвшөөрсөн 
43


Татгалзсан 

  7


86.0 хувийн саналаар хууль батлагдав.


Ж.Бямбадорж: Аж ахуйн үйл ажиллагааны тусгай зөвшөөрлийн тухай хуульд энэ хууль батлагдсантай холбогдуулж нэмэлт, өөрчлөлт оруулах тухай хуулийн төслийг батлая гэсэн санал хураалт явуулъя. 


Бүгд 


51



Зөвшөөрсөн 
43


Татгалзсан 

  8


84.3 хувийн саналаар Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төсөл батлагдав. 

ДӨРӨВ.Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуулийн төсөл /Хэлэлцэх эсэх/ 

Уг асуудлыг хэлэлцэхэд Хүнс, хөдөө аж ахуйн сайд Д.Насанжаргал, Хүнс, хөдөө аж ахуйн яамны Стратегийн төлөвлөлт, удирдлагын газрын дарга Г.Даваадорж, Хүнсний аюулгүй байдал, хөдөө аж ахуйн улсын хяналтын албаны дарга Н.Батсуурь, тус албаны Ургамал, газар тариалангийн хэлтсийн дарга Ж.Цэрмаа, УИХ-ын Тамгын газрын хуулийн ахлах зөвлөх Б.Балган, УИХ-ын Байгаль орчин, хөдөөгийн хөгжлийн байнгын хорооны референт Д.Мягмарсүрэн нар хуралд байлцав. 

 

Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио, цээрийн хяналт, шалгалтын тухай хуулийн төслийн талаар Төсөл санаачлагчийн илтгэлийг Хүнс, хөдөө аж ахуйн сайд Д.Насанжаргал, Байгаль орчин, хөдөөгийн хөгжлийн байнгын хорооны дүгнэлтийг УИХ-ын гишүүн Ш.Бадам нар танилцуулав. 

 

Уг асуудалтай холбогдуулан УИХ-ын гишүүн О.Нигамет, Н.Ганбямба, Д.Базарсад, Ж.Наранцацралт нар асуулт асууж, ажлын хэсгээс Н.Батсуурь, Д.Насанжаргал нар хариулж, нэмэлт тайлбар өгөв. 

 

Ж.Бямбадорж: Байгаль орчин, хөдөөгийн хөгжлийн байнгын хорооны саналын дагуу уг хуулийг хэлэлцье гэсэн санал хураалт явуулъя. 

 


Бүгд 


43


Зөвшөөрсөн

26


Татгалзсан

17

 


60.5 хувийн саналаар санал дэмжигдэв. 

 

Хуулийн төслийг анхны хэлэлцүүлэгт бэлтгүүлэхээр Байгаль орчин, хөдөөгийн хөгжлийн байнгын хороонд шилжүүлэв. 
 

 

ТАВ.Мансуурлын хор хөнөөлтэй тэмцэх тухай хуулийн төсөл /Анхны хэлэлцүүлэг/ 


Уг асуудлыг хэлэлцэхэд Эрүүл мэнд, нийгмийн хамгааллын сайд П.Нямдаваа, Эрүүл мэндийн улсын хяналтын албаны орлогч дарга Т.Зориг, Гаалийн ерөнхий газрын орлогч дарга Ж.Батбаяр, Монгол эмимпекс концерны ерөнхий захирал Н.Бямбаа, Сэтгэцийн эмгэг, мансуурал судлалын төвийн захирал Д.Эрдэнэбаяр, УИХ-ын Тамгын газрын зөвлөх Д.Насанжаргал нар байлцав. 


Мансуурлын хор хөнөөлтэй тэмцэх талаар Нийгмийн бодлогын байнгын хорооны дүгнэлтийг УИХ-ын гишүүн Л.Одончимэд танилцуулав. 


Байнгын хорооны дүгнэлттэй холбогдуулан УИХ-ын гишүүн Д.Мөрөн асуулт асууж, ажлын хэсгээс УИХ-ын гишүүн Л.Одончимэд, Н.Содномдорж нар хариулж, нэмэлт тайлбар өгөв. 

10.55 цагаас 11.40 цагт завсарлав. 

 


Ж.Бямбадорж: Санал хураалт явуулъя. 

 

1.”Мансуурлын хор хөнөөлтэй тэмцэх тухай” гэсэн хуулийн төслийн нэрийг “Мансууруулах эм, сэтгэц нөлөөт бодисын эргэлтэд хяналт тавих тухай” гэж өөрчлөх; УИХ-ын гишүүн П. Нямдаваагийн гаргасан санал, Байнгын хороо дэмжсэн санал. 

 

Энэ саналыг дэмжье гэсэн санал хураалт явуулъя. 

 

Бүгд


49

Зөвшөөрсөн 
25

Татгалзсан 

24

 

51.0 хувийн саналаар хуулийн нэрийг өөрчлөв.

 2.Төслийн 3.1.4-ийн “зохих” гэсний дараа “мансууруулах бодис бүхий ургамал” гэж нэмэх; Байнгын хороо дэмжсэн санал 

 

Бүгд


44

Зөвшөөрсөн

32

Татгалзсан

12

 

72.7 хувийн саналаар санал дэмжигдэв. 

3.Төслийн 4 дүгээр зүйлд “Эмчийн заалтаар мансууруулах эм, сэтгэц нөлөөт бодис хэрэглэх жор авсан өвчтөн” гэсэн 4.1.4 дэх хэсэг нэмэх. 

 

Ж.Бямбадорж: Эмчийн заалтаар мансууруулах эм, хэрэглэх жор авсан өвчтөн гэж нэмье. Дэмжье гэсэн санал хураалт явуулъя. 

 

Бүгд


43

Зөвшөөрсөн

33 

Татгалзсан 

10

 

76.7 хувийн саналаар санал дэмжигдэв. 

 

4.Төслийн 5.3.-ийг “Мансууруулах эм, сэтгэц нөлөөт бодисыг эмчилгээний зорилгоор ашиглах журам, нөхцөлийг эрүүл мэндийн асуудал эрхэлсэн төрийн захиргааны төв байгууллага тогтооно. Хуульд өөрөөр заагаагүй бол мансууруулах эм, сэтгэц нөлөөт бодисоор үйлчлэх, худалдах журмыг тогтоохдоо Эмийн тухай хуулийн 161.2-т заасныг баримтална.” гэж өөрчлөх; Байнгын хороо дэмжсэн санал байна. Саналыг хүлээж авъя гэсэн санал хураалт явуулъя. 

 

Бүгд


43

Зөвшөөрсөн

29 

Татгалзсан 

14

 

67.4 хувийн саналаар санал дэмжигдэв. 

 

5.Төслийн 5.2-ын “үйлчлэх” гэсний дараа “эрүүл мэндийн асуудал эрхэлсэн төрийн захиргааны төв байгууллага” гэж нэмэх; УИХ-ын гишүүн Л.Одончимэдийн гаргасан санал, Байнгын хороо дэмжсэн санал.

 


Найруулгын засвар хийхээр шийдвэрлэв.

 

6.Төслийн 6.1-ээс “аж ахуйн нэгж” гэснийг хасах; Байнгын хороо дэмжсэн санал байна, энийг дэмжье гэсэн санал хураалт явуулъя. 

 

Бүгд


44

Зөвшөөрсөн

27 

Татгалзсан 

17

 

61.4 хувийн саналаар санал дэмжигдэв. 

 

7.Төслийн 6.2-ийг “Экспортлогч, импортлогч талуудын тус тусын улсын албан ёсны хэл дээр харилцан үйлдсэн гэрээг үндэслэн мансууруулах эм, сэтгэц нөлөөт бодис, тэдгээрийн түүхий эдийг улсын хилээр нэвтрүүлнэ.” гэж өөрчлөх. УИХ-ын гишүүн Л.Одончимэдийн гаргасан санал, Байнгын хороо дэмжсэн. 

 

Уг саналыг хүлээн авч найруулгын засвар хийхээр шийдвэрлэв. 

 

Манай оронд айлчилж байгаа АНУ-ын Бүгд найрамдахчуудын олон улсын хүрээлэнгийн ерөнхийлөгч Жорж Фолсом УИХ-ын үйл ажиллагаатай танилцаж байна. Ноён Жорж Фолсомтой хамт Бүгд найрамдахчуудын олон улсын хүрээлэнгийн Монгол дахь суурин төлөөлөгч Жексон Кокс, орчуулагч Цэцгээ, Болдбаатар нар хамт байгаа юм байна. Ингээд ноён Жорж Фолсомд Монгол Улсын Их Хурлын өмнөөс баяр хүргэж, ажлын амжилт хүсье. /Алга ташив/

 

8.Төслийн 6.4-ийн “зөвшөөрөлд заасан” гэсний дараа “нэр төрөл” гэж нэмэх; Байнгын хороо дэмжсэн санал байна. Энэ саналыг дэмжье гэсэн санал хураалт явуулъя. 

 

Бүгд


44

Зөвшөөрсөн

36 

Татгалзсан 

  8

 

81.8 хувийн саналаар санал дэмжигдэв. 

 

9.Төслийн 6.4-ийн “оруулж, гаргаж” гэснийг “нэвтрүүлж” гэж өөрчлөх; УИХ-ын гишүүн Л.Одончимэдийн гаргасан санал, Байнгын хороо дэмжсэн санал. Уг саналыг найрлагаар авахаар шийдвэрлэв. 

 

10.Төслийн 7.1, 7.2-ыг нэгтгэн “Мансууруулах эм, сэтгэц нөлөөт  бодисыг тэдгээрийн чанар, бүрэн бүтэн байдлыг алдагдуулахгүй сав, баглаа боодолдойгоор зохих шаардлага хангасан байр, агуулахад тогтоосон журмын дагуу хадгална.” гэж өөрчлөн найруулах; УИХ-ын гишүүн Л.Одончимэдийн гаргасан санал, Байнгын хороо дэмжсэн санал байна. Энэ саналыг дэмжье гэдгээр санал хураалт явуулъя.

 

Бүгд


44

Зөвшөөрсөн

32 

Татгалзсан 

12

 

72.2 хувийн саналаар санал дэмжигдэв. 

11.Төслийн 7 дугаар зүйлд “Зориулалтын хэрэгцээнээс илүү гарсан, хууль бусаар ашиглаж байгааг илрүүлэн хураасан, цаашид ашиглах чанарын шаардлага хангаж байгаа мансууруулах эм, сэтгэц нөлөөт бодис, тэдгээрийн түүхий эдийг улсын мэргэжлийн хяналтын байгууллагын зөвшөөрлөөр ашиглаж болно.” гэсэн 7.4 дэх хэсэг нэмэх; УИХ-ын гишүүн Л.Одончимэдийн гаргасан санал, Байнгын хороо дэмжсэн санал. 

 

Саналыг дэмжье гэдгээр санал хураалт явуулъя. 

 

Бүгд


44

Зөвшөөрсөн

28 

Татгалзсан 

16

 

63.6 хувийн саналаар санал дэмжигдэв. 

 

12.Төслийн ”Монгол Улсын нутаг дэвсгэрт мансууруулах төрлийн бодисыг эмчилгээ болон судалгаа, шинжилгээ хийхээс бусад зориулалтаар бэлтгэх, худалдах, ашиглахыг хориглоно.” гэсэн 8.1. дэх хэсгийг хасах; УИХ-ын гишүүн Б.Чадраагийн гаргасан санал, Байнгын хороо дэмжээгүй санал. 

 

УИХ-ын гишүүн Б.Чадраа саналаа тайлбарлаад, татаж авав. 

 

13.Төслийн 8.2. болон 8.5. дахь хэсгийг нэгтгэн “Мансууруулах бодис бүхий ургамалаар эм бэлтгэх, мансууруулах төрлийн болон угтвар бодис ашиглан эмийн үйлдвэрлэл, худалдаа эрхлэх, тэдгээрийг бусад чиглэлээр ашиглах тусгай зөвшөөрлийг олгох, түдгэлзүүлэх, хүчингүй болгохтой холбогдсон харилцааг Аж ахуйн үйл ажиллагааны тусгай зөвшөөрлийн тухай хуулиар зохицуулна.”гэж өөрчлөх; УИХ-ын гишүүн Б.Чадраагийн гаргасан санал, Байнгын хороо дэмжээгүй санал. 

 

Байнгын хороо дэмжээгүй санал, дэмжих боломжгүй гэдэг дээр санал хураалт явуулъя. 

 

Бүгд


47

Зөвшөөрсөн

31 

Татгалзсан 

16

 

66.0 хувийн саналаар Чадраа гишүүний санал дэмжигдсэнгүй.

14.Төслийн 10.1-ийн “Энэ хуулийн 14 дүгээр зүйлд заасан байгууллагууд” гэснийг “Засгийн газар” гэж өөрчлөх; УИХ-ын гишүүн Б.Чадраагийн гаргасан санал, Байнгын хороо дэмжээгүй санал 

Энэ саналыг дэмжих боломжгүй гэсэн санал хураалт явуулъя. 

 

Бүгд


47

Зөвшөөрсөн

26 

Татгалзсан 

21

 

55.3 хувийн саналаар Чадраа гишүүний санал дэмжигдсэнгүй. 


 

15.Төслийн 10 дугаар зүйлээс “Монгол Улсын нутаг дэвсгэр дээр үйл ажиллагаа явуулдаг төрийн болон төрийн бус байгууллага, аж ахуйн нэгж, иргэд мансууруулах төрлийн бодисын хор хөнөөлөөс урьдчилан сэргийлэх үйл ажиллагаанд бүх талын дэмжлэг үзүүлнэ.” гэсэн 10.2 дахь хэсгийг хасах; УИХ-ын гишүүн Л.Одончимэдийн гаргасан санал, Байнгын хороо дэмжээгүй санал.  

 

Байнгын хорооны саналаар дэмжих боломжгүй гэсэн санал хураалт явуулъя. 

 

Бүгд


47

Зөвшөөрсөн

27 

Татгалзсан 

20

 

57.4 хувийн саналаар санал дэмжигдсэнгүй.   

 

16.Төслийн 11.1-ийн “боловсролын болон” гэсний дараа “энэ чиглэлийн үйл ажиллагаа эрхэлдэг” гэж нэмэх; УИХ-ын гишүүн Л.Одончимэдийн гаргасан санал, Байнгын хороо дэмжсэн санал. Энэ саналыг дэмжье гэсэн санал хураалт явуулъя. 

Бүгд


47

Зөвшөөрсөн

33 

Татгалзсан 

14

 

70.2 хувийн саналаар санал дэмжигдэв. 

17.Төслийн 11 дүгээр зүйлээс “Мансууруулах төрлийн бодисын хор хөнөөл, түүнээс урьдчилан сэргийлэх талаар ерөнхий боловсролын сургуулийн дунд, ахлах ангийн сургалтын хөтөлбөрт тусгайлан тусгана.” гэсэн 11.2 дахь заалтыг хасах; УИХ-ын гишүүн Л.Одончимэдийн гаргасан санал, Байнгын хороо дэмжээгүй санал. 

 

Байнгын хороо саналыг дэмжээгүй учраас энэ саналыг дэмжих боломжгүй гэсэн санал хураалт явуулъя. 

 

Бүгд


41

Зөвшөөрсөн

21 

Татгалзсан 

20

 

51.2 хувийн саналаар уг санал дэмжигдсэнгүй.  

     
18.Төслийн 11.5-ийн “хэвлэл, мэдээллийн хэрэгслээр” гэсний дараа “үнэ төлбөргүй” гэж нэмэх; УИХ-ын гишүүн Б.Чадраа, Л.Одончимэд нарын гаргасан санал, Байнгын хороо дэмжээгүй санал, УИХ-ын гишүүн Б.Чадраа цөөнх болсон санал. 

 


Энэ саналыг дэмжих боломжгүй гэсэн санал хураалт явуулъя.

 

Бүгд


40

Зөвшөөрсөн

33 

Татгалзсан 

  7

 

82.5 хувийн саналаар санал дэмжигдсэнгүй. 

 

19.Төслийн 13.1.3-ийн “тусгайлсан эмийн жоргүйгээр, эсхүл” гэснийг хасах; УИХ-ын гишүүн Л.Одончимэдийн гаргасан санал, Байнгын хороо дэмжсэн санал. Энэ саналыг дэмжье гэсэн санал хураалт явуулъя. 

 

Бүгд


40

Зөвшөөрсөн

25 

Татгалзсан 

15

 

62.5 хувийн саналаар санал дэмжигдэв. 

 

     20.Төслийн 11.6-г төслийн 13.1.2-той нэгтгэн “Мансууруулах төрлийн бодисыг бэлтгэх, хэрэглэхийг аргачлан заах, тэдгээрийн хууль бус эргэлт, хэрэглээг сурталчилсан кино, дүрс бичлэгт хуурцаг, ном товхимол, хэвлэмэл зургийг нийтэд түгээх, хэвлэл, мэдээллийн хэрэгсэл, компьютерийн сүлжээг ашиглан сурталчилах; УИХ-ын гишүүн Л.Одончимэдийн гаргасан санал, Байнгын хороо дэмжсэн санал. 

 


Энэ саналыг дэмжье гэсэн санал хураалт явуулъя. 

 

Бүгд


40

Зөвшөөрсөн

31 

Татгалзсан 

  9

 

77.5 хувийн саналаар санал дэмжигдэв. 


Чуулганы үдээс өмнөх хуралдаан 13.05 цагт завсарлаж, үдээс хойшхи хуралдаан 15.25 цагаас үргэлжлүүлэн хуралдав. 

 


Чуулганы үдээс хойшхи хуралдаанд ирвэл зохих 76 гишүүнээс 46 гишүүн ирж, 60.5 хувийн ирцтэй байв. Үүнд:

 


а/Чөлөөтэй: Ё.Баярсайхан, Т.Ганди,  Э.Гомбожав, С.Дулам, С.Оюун, С.Төмөр-Очир, Д.Цэвээнжав, Б.Эрдэнэбилэгт, Н.Энхбаяр

 


б/Өвчтэй: Ш.Гунгаадорж, Р.Гаваа, Г.Төртогтох, Ц.Дашдорж
 


в/Тасалсан: Б.Эрдэнэбат, Д.Түмэндэмбэрэл, Ө.Энхтүвшин, Б.Долгор, Л.Гүндалай, У.Хүрэлсүх, Б.Баттулга, Н.Тогтох, Ц.Оюунбаатар, А.Базархүү, М.Далайхүү, Д.Алтай, О.Сүрэн, С.Батболд, С.Төмөр, Д.Оюунхорол 

 


Ж.Бямбадорж: Санал хураалтаа явуулъя. 

 

21.Төслийн 13.1.4-өөс “хэрэглэх хугацаа нь дууссан” гэснийг хасах; Байнгын хороо дэмжсэн санал. Энэ саналыг дэмжье гэсэн санал хураалт явуулъя. 

 

Бүгд


40

Зөвшөөрсөн

33 

Татгалзсан 

  7

 

82.5 хувийн саналаар санал дэмжигдэв. 

 


22.Төслийн 13 дугаар зүйлийн 1 дэх хэсэгт “мансууруулах эм, сэтгэц нөлөөт бодисыг насанд хүрээгүй хүнд худалдах, олгох;” гэсэн 13.1.9 дэх заалт нэмэх; УИХ-ын гишүүн Н.Болормаа, Б.Баатарзориг нарын гаргасан санал, Байнгын хороо дэмжсэн санал. Энэ саналыг дэмжье гэсэн санал хураалт явуулъя. 

 

Бүгд


40

Зөвшөөрсөн

26 

Татгалзсан 

14

 

65.0 хувийн саналаар санал дэмжигдэв. 

 


23.Төслийн 13 дугаар зүйлийн 1 дэх хэсэгт “мансууруулах эм, сэтгэц нөлөөт бодис, тэдгээрийн түүхий эдийг ерөнхий боловсролын сургууль, цэцэрлэг, хүүхдийн бусад байгууллагын нутаг дэвсгэрт бэлтгэх, худалдах, хадгалах.” гэсэн 13.1.10 дахь заалт нэмэх; УИХ-ын гишүүн Н.Болормаа, Б.Баатарзориг нарын гаргасан санал, Байнгын хороо дэмжсэн санал. Энэ саналыг дэмжье гэсэн санал хураалт явуулъя.

 

Бүгд


41

Зөвшөөрсөн

34 

Татгалзсан 

  7

 

82.9 хувийн саналаар санал дэмжигдэв. 

 


24.Төслийн 14.3-ийн “Гаалийн” гэсний дараа “болон хилийн мэргэжлийн хяналтын байгууллага” гэж нэмэх; УИХ-ын гишүүн Н.Болормаагийн гаргасан санал, Байнгын хороо дэмжсэн санал. Энэ саналыг дэмжье гэсэн санал хураалт явуулъя. 

Бүгд


41

Зөвшөөрсөн

31 

Татгалзсан 

10

 

75.6 хувийн саналаар санал дэмжигдэв. 


25.Төслийн 14.5-ийн “орон тооны бус” гэснийг хасах; УИХ-ын гишүүн Н.Болормаагийн гаргасан санал, Байнгын хороо дэмжсэн санал. 


Энэ саналыг дэмжье гэсэн санал хураалт явуулъя. 

 

Бүгд


42

Зөвшөөрсөн

19 

Татгалзсан 

23

 

45.2 хувийн саналаар санал дэмжигдсэнгүй.  

 


Ирц бүрдээгүй учраас санал хураалт хүчингүйд тооцов. УИХ-ын гишүүн  Н.Болормаагийн саналыг дэмжье гэсэн санал хураалт явуулъя.  

 

Бүгд


40

Зөвшөөрсөн

22 

Татгалзсан 

18

 

55.0 хувийн саналаар санал дэмжигдэв.

26.Төслийн 15.1-ийг “Мансууруулах эм, сэтгэц нөлөөт бодис, тэдгээрийн түүхий эдийн хууль бус эргэлтийг илрүүлэх, таслан зогсоох, түүнээс урьдчилан сэргийлэх зорилгоор үйл ажиллагаа явуулж буй аж ахуйн нэгжид төрөөс дэмжлэг үзүүлнэ.” гэж өөрчлөн найруулах; УИХ-ын гишүүн Л.Одончимэдийн гаргасан санал, Байнгын хороо дэмжсэн санал. 

 

УИХ-ын хуралдааны үйл ажиллагаатай Дундговь аймгийн сумдын Засаг дарга нар танилцаж байна, ингээд Дундговь аймгийн сумдын Засаг дарга нарт тарган тавтай өвөлжиж, өвлийг өнтэй давахын өлзийтэй ерөөлийг дэвшүүлье, ажлын амжилт хүсье. /Алга ташив/

 

УИХ-ын гишүүн Л.Одончимэдийн саналыг дэмжье гэдгээр санал хураалт явуулъя. 

 

Бүгд


39

Зөвшөөрсөн

17

Татгалзсан

22

 

56.4 хувийн саналаар санал дэмжигдсэнгүй.

 

27.Төслийн 15.2 дахь хэсгийг “Мансууруулах эм, сэтгэц нөлөөт бодисын хууль бус эргэлтээс урьдчилан сэргийлэх, түүнд хяналт тавих эрх бүхий төрийн байгууллагад зайлшгүй шаардагдах хөрөнгийг улсын төсвөөс гаргана.“ гэж өөрчлөн найруулах; УИХ-ын гишүүн П. Нямдаваагийн гаргасан санал, Байнгын хороо дэмжсэн санал. Энэ саналыг дэмжье гэсэн санал хураалт явуулъя. 
 


Бүгд


39


Зөвшөөрсөн

24


Татгалзсан

15

 


61.5 хувийн саналаар санал дэмжигдэв. 

 

28.Төслөөс “Хууль зөрчсөнтэй холбоотой маргааныг шийдвэрлэх” гэсэн 19 дүгээр зүйлийг бүхэлд нь хасах; Байнгын хороо дэмжсэн санал. Байнгын хорооны саналыг дэмжье гэсэн санал хураалт явуулъя. 

 

Бүгд


39

Зөвшөөрсөн

29

Татгалзсан

10

 

74.4 хувийн саналаар санал дэмжигдэв. 

 

Ж.Бямбадорж: Төслийг бүхэлд нь эцсийн хэлэлцүүлэгт бэлтгэх нь зүйтэй гэсэн санал хураалт явуулъя. 

 

Бүгд 


40

Зөвшөөрсөн 
28

Татгалзсан

12

 

70.0 хувийн саналаар эцсийн хэлэлцүүлэгт бэлтгүүлэхээр Нийгмийн бодлогын байнгын хороонд шилжүүлэв. 

 


ЗУРГАА.Монгол Улс, Олон улсын хөгжлийн агентлагийн хооронд байгуулсан “Санхүүгийн чадавхийг хөгжүүлэх төсөл”-ийн хөгжлийн зээлийн гэрээг соёрхон батлах тухай хуулийн төсөл


Уг асуудлыг хэлэлцэхэд Санхүү, эдийн засгийн яамны Эдийн засаг, хамтын ажиллагаа, удирдлага, зохицуулалтын газрын дарга Р.Амарсайхан, мөн яамны Салбарын хөгжлийн удирдлага, зохицуулалтын газрын дарга Д.Баясгалан, Монголбанкны Бүртгэл тооцоо, мэдээллийн технологийн газрын захирал Г.Цогтсанаа, Зоос банкны захирал Р.Чуданжий, мөн банкны Салбарын удирдлагын хэлтсийн захирал Ш.Алтанцэцэг, Монголшуудан банкны дэд захирал С.Хүрэлбаатар, мөн банкны эдийн засагч Д.Одмаа, Санхүү, эдийн засгийн яамны мэргэжилтэн О.Эрдэмбилэг, Б.Ариунчимэг, Э.Энхзул нар байлцав. 
 

 


Санхүүгийн чадавхийг хөгжүүлэх төслийн хөгжлийн зээлийн гэрээг соёрхон батлах тухай хуулийн төслийн талаарх Хууль санаачлагчийн илтгэлийг Санхүү, эдийн засгийн сайд Ч.Улаан, уг асуудлын талаарх Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Х.Балсандорж нар танилцуулав. 

 

Ж.Бямбадорж: Монгол Улс, Олон улсын Хөгжлийн агентлагийн хооронд байгуулсан санхүүгийн чадавхийг хөгжүүлэх төслийн хөгжлийн зээлийн гэрээг соёрхон батлах тухай хуулийн төслийг хэлэлцэх нь зүйтэй гэсэн Байнгын хорооны саналаар санал хураалт явуулъя.  

Бүгд


42

Зөвшөөрсөн 
36

Татгалзсан

  6 


85.7 хувийн саналаар санал дэмжигдэв. 


Байнгын хорооноос анхны хэлэлцүүлгээр баталж өгөхийг хүссэн горимын саналаар санал хураалт явуулъя. 

 

Бүгд


42

Зөвшөөрсөн 
32

Татгалзсан

10 


76.2 хувийн саналаар горимын санал дэмжигдэв. 

 


Монгол Улс, Олон улсын Хөгжлийн агентлагийн хооронд байгуулсан санхүүгийн чадавхийг хөгжүүлэх төслийн хөгжлийн зээлийн гэрээг соёрхон батлах тухай хуулийг бүхэлд нь батлах санал хураалт явуулъя. 

Бүгд


42

Зөвшөөрсөн 
35

Татгалзсан

  7 


83.3 хувийн саналаар хууль батлагдав. 

 


ДОЛОО.Төсвийн болон татварын зарим хуулиудад нэмэлт, өөрчлөлт оруулах тухай, Ашигт малтмалын тухай хуульд нэмэлт оруулах тухай хуулиудын төсөл /анхны хэлэлцүүлэг/


Уг асуудлыг хэлэлцэхэд Yндэсний татварын ерөнхий газрын дарга Л.Зориг, Санхүү, эдийн засгийн яамны газрын орлогч дарга Н.Энхбаяр, Yндэсний татварын ерөнхий газрын хэлтсийн дарга Б.Эрдэнэбаатар, УИХ-ын Тамгын газрын зөвлөх С.Магнайсүрэн, УИХ-ын Төсвийн байнгын хорооны референт Ё.Мөнхбаатар нар байлцав. 


Уг асуудлын талаар Төсвийн байнгын хорооны дүгнэлтийг УИХ-ын гишүүн А.Шагдарсүрэн танилцуулав. 

УИХ-ын нэгдсэн хуралдааны үйл ажиллагаатай Чингэлтэй дүүргийн 1-6 дугаар хорооны Засаг дарга, Иргэдийн төлөөлөгчдийн хурлын Тэргүүлэгчдийн дарга нар, хэсгийн болон олон нийтийн байцаагч нар танилцаж байна. За эдгээр төрийн ажилтнуудад УИХ-ын нэрийн өмнөөс баяр хүргэе. /Алга ташив/

 


Уг асуудалтай холбогдуулан УИХ-ын гишүүн Х.Балсандорж, Т.Очирхүү нар асуулт асууж, Н.Баяртсайхан, Ч.Улаан, Л.Зориг нар хариулж, нэмэлт тайлбар өгөв. 

 

Ж.Бямбадорж: Зарчмын зөрүүтэй саналаар санал хураалт явуулъя.   


1.Төсвийн тухай хуульд нэмэлт, өөрчлөлт оруулах тухай хуулийн төслийн талаар:

 


1.Төслийн 1 дүгээр зүйлийн 1 дэх хэсгийг дор дурдсанаар өөрчлөн найруулах: 1/8 дугаар зүйлийн 1 дэх хэсгийн 7 дахь заалт: 7.Монгол Улсын хүн амын орлогын албан татварын хуулийн 4 дүгээр зүйлийн 1 дэх хэсгийн 1-д заасан орлогод ногдох албан татвар. Төсвийн байнгын хороо дэмжсэн санал. Энэ саналыг дэмжье гэсэн санал хураалт явуулъя. 

 


Бүгд 


43


Зөвшөөрсөн 
34


Татгалзсан 

  9

 


79.1 хувийн саналаар санал дэмжигдэв. 

 


2.Төслийн 1 дүгээр зүйлд дор дурдсан агуулгатай 3 дахь хэсэг нэмэх. 3/13 дугаар зүйлийн 5 дахь хэсэг: 5.Төсвийн тэнцэлтэй холбогдуулан доод шатны төсвийн орлогын тодорхой хэсгийг дээд шатны төсөвт төвлөрүүлж болно. Төсвийн байнгын хороо дэмжсэн санал. Энэ саналыг дэмжье гэсэн санал хураалт явуулъя. 

 


Бүгд 


43


Зөвшөөрсөн 
27


Татгалзсан 

16

 


62.8 хувийн саналаар санал дэмжигдэв. 


3.Төсвийн 2 дугаар зүйлийг дор дурдснаар өөрчлөн найруулах. 2 дугаар зүйл. Монгол Улсын төсвийн тухай хуулийн 9 дүгээр зүйлийн 4 дэх хэсгийн 2 дахь заалтыг дор дурдсанаар өөрчлөн найруулсугай. 2.энэ хуулийн 8 дугаар зүйлийн 1 дэх хэсгийн 7-д зааснаас бусад хүн амын орлогод ногдох албан татвар. Төсвийн байнгын хороо дэмжсэн санал. Энэ саналыг дэмжье гэсэн санал хураалт явуулъя. 

 


Бүгд 


43


Зөвшөөрсөн 
35


Татгалзсан 

  8

 


81.4 хувийн саналаар санал дэмжигдэв. 

 

 

Хуулийг анхны хэлэлцүүлгээр баталж өгч болох юмаа гэсэн горимын саналаар санал хураалт явуулъя. 

 

Бүгд 


43


Зөвшөөрсөн 
33


Татгалзсан 

10

 


76.7 хувийн саналаар санал дэмжигдэв. 

 


Төсвийн тухай хуульд нэмэлт, өөрчлөлт оруулах тухай хуулийг бүхэлд нь батлая гэсэн санал хураалт явуулъя. 

 


Бүгд 


42


Зөвшөөрсөн 
33


Татгалзсан 

  9

 


78.6 хувийн саналаар хууль батлагдав.

 


Татварын ерөнхий хуульд нэмэлт, өөрчлөлт оруулах тухай хуулийг анхны хэлэлцүүлгээр батлая гэсэн горимын саналыг дэмжье гэсэн санал хураалт явуулъя. 

 


Бүгд 


42


Зөвшөөрсөн 
34


Татгалзсан 

  8

 


81.0 хувийн саналаар санал дэмжигдэв. 


Татварын ерөнхий хуульд нэмэлт, өөрчлөлт оруулах тухай хуулийн төслийг бүхэлд нь батлах санал хураалт явуулъя. 

 


Бүгд 


43


Зөвшөөрсөн 
34


Татгалзсан 

  9

 


79.1 хувийн саналаар хууль батлагдав. 

 


Орлогыг нь тухай бүр тодорхойлох боломжгүй ажил, үйлчилгээ хувиараа эрхлэгч иргэний орлогын албан татварын хуульд нэмэлт, өөрчлөлт оруулах тухай хуулийн төслийг анхны хэлэлцүүлгээр батлая гэсэн горимын санал явуулъя. 

 


Бүгд 


43


Зөвшөөрсөн 
30


Татгалзсан 

13

 


69.8 хувийн саналаар санал дэмжигдэв. 

 


Орлогыг нь тухай бүр тодорхойлох боломжгүй ажил, үйлчилгээ хувиараа эрхлэгч иргэний орлогын албан татварын тухай хуульд нэмэлт, өөрчлөлт оруулах тухай хуулийн төслийг бүхэлд нь батлая гэсэн санал хураалт явуулъя. 

 


Бүгд 


43


Зөвшөөрсөн 
35


Татгалзсан 

  8

 


81.4 хувийн саналаар хууль батлагдав. 

 


Ашигт малтмалын тухай хуульд нэмэлт оруулах тухай хуулийг анхны хэлэлцүүлгээр батлая гэсэн горимын саналаар санал хураалт явуулъя. 

 


Бүгд 


43


Зөвшөөрсөн 
26


Татгалзсан 

17

 


60.5 хувийн саналаар анхны хэлэлцүүлгээр батлах нь зүйтэй гэж үзэв.


Ж.Бямбадорж: Хуулийн төслийг батлая гэсэн санал хураалт явуулъя.

 


Бүгд 


43


Зөвшөөрсөн 
22


Татгалзсан 

21

 


51.2 хувийн саналаар хууль батлагдав.

 


НАЙМ.Монгол Улсын Засгийн газар, Нордикийн хөгжлийн сангийн хороонд байгуулсан Боловсролын салбарын хөгжлийн хоёрдугаар төслийн зэээлийн гэрээг соёрхон батлах тухай хуулийн төсөл

 


Уг асуудлыг хэлэлцэхэд Боловсрол, соёл, шинжлэх ухааны дэд сайд Б.Эрдэнэсүрэн, Санхүү, эдийн засгийн яамны газрын захирал Р.Амарсайхан, Боловсролын хөгжлийн хөтөлбөрийн зохицуулагч Р.Бандий нар байлцав.  

 


Уг асуудлын талаарх Хууль санаачлагчийн илтгэлийг Санхүү, эдийн засгийн сайд Ч.Улаан, Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Н.Энхболд нар танилцуулав. 

 


Уг асуудлаар УИХ-ын гишүүн Ц.Шийрэвдамба асуулт асууж, Боловсрол, соёл, шинжлэх ухааны дэд сайд Б.Эрдэнэсүрэн асуултад хариулж, нэмэлт тайлбар өгөв. 

 

Ж.Бямбадорж: Монгол Улсын Засгийн газар, Нордикийн хөгжлийн сангийн хооронд байгуулсан боловсролын салбарын хөгжлийн хоёрдугаар төслийн зээлийн гэрээг соёрхон батлах тухай хуулийн төслийг хэлэлцье гэсэн санал хураалт явуулъя. 

Бүгд 


43


Зөвшөөрсөн 
35


Татгалзсан 

  8

 


81.4 хувийн саналаар хэлэлцэх нь зүйтэй гэж үзэв. 

 

Анхны хэлэлцүүлгээр баталж өгөөч гэсэн горимын санал гаргасан учраас Байнгын хорооны саналыг дэмжье гэсэн санал хураалт явуулъя. 

 

Бүгд 


43


Зөвшөөрсөн 
39


Татгалзсан 

  4

 


90.7 хувийн саналаар горимын санал дэмжигдэв. 

 

Монгол Улсын Засгийн газар, Нордикийн хөгжлийн сангийн хооронд байгуулсан Боловсролын салбарын хөгжлийн хоёрдугаар төслийн зээлийн гэрээг соёрхон батлах тухай хуулийн төслийг бүхэлд нь батлах санал хураалт явуулъя. 

 

Бүгд 


43


Зөвшөөрсөн 
37


Татгалзсан 

  6

 


86.0 хувийн саналаар хууль батлагдав. 

 


Ж.Бямбадорж: Консулын дүрэм батлах тухай УИХ-ын тогтоолын эцсийн найруулгыг уншиж танилцуулав. 


Энэ өдрийн хуралдаан 16.50 цагт өндөрлөв.

 

 

 

 

 

 

 

 

 

ТЭМДЭГЛЭЛТЭЙ ТАНИЛЦСАН:

УИХ-ЫН ТАМГЫН ГАЗРЫН

ЕРӨНХИЙ НАРИЙН БИЧГИЙН

ДАРГА 






Д.БАТБААТАР

 

ТЭМДЭГЛЭЛ ХӨТӨЛСӨН:

ХУРАЛДААНЫ НАРИЙН

БИЧГИЙН ДАРГА 





С.ЭРДЭНЭЧИМЭГ

 

 

   УЛСЫН ИХ ХУРЛЫН 2002 ОНЫ НАМРЫН ЭЭЛЖИТ ЧУУЛГАНЫ   

ЧУУЛГАНЫ 11 ДYГЭЭД САРЫН 7-НЫ ӨДӨР /ПYРЭВ ГАРИГ/-ИЙН      

            НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

 

 


Ж.Бямбадорж: Ирвэл зохих 76 гишүүнээс 43 гишүүн ирсэн байна. Өөлд гишүүн ирээгүй байна, Авдай гишүүн ирээгүй байна, Алтай гишүүн ирээгүй байна, Базархүү гишүүн ирцэд оръё, Баярсайхан гишүүн ирээгүй байна, шалтгаан нь мэдэгдэхгүй байна шүү. Баярсайхан гишүүн гадаадад ажилтай юм байна, Гүндалай гишүүн ирээгүй байна, Гаваа гишүүн эмнэлэгт байгаа, Ганди гишүүн гадаадад яваа, Гомбожав гишүүн гадаадад яваа, Гунгаадорж гишүүн эмнэлэгт байгаа, Далайхүү гишүүн ирээгүй байна, Дамиран гишүүн ирээгүй байна, Дашдорж гишүүн ирээгүй байна, Дулам гишүүн ирцэд оръё, Дэмбэрэлцэрэн гишүүн ирээгүй байна, Лүндээжанцан гишүүн ирээгүй байна, Мөрөн гишүүн ирээгүй байна, Нямдорж гишүүн ирцэнд оръё, Оюун гишүүн чөлөөтэй байгаа, Мөрөн гишүүн орж ирж байна. Содхүү гишүүн ирээгүй байна, Төмөр-Очир гишүүн гадаадад яваа, Төртогтох гишүүн эмнэлэгт байгаа, Хүрэлсүх гишүүн хөдөө томилолттой яваа, Цэвээнжав гишүүн гадаадад яваа, Энхбаяр гишүүн, Энхтүвшин гишүүн чөлөөтэй байгаа, Эрдэнэбат гишүүн ирээгүй байна, Эрдэнэбилэгт гишүүн гадаадад яваа, Дэмбэрэлцэрэн гишүүн, Авдай гишүүн нар орж ирлээ ирцэнд ороорой. 

 


За ингээд УИХ-ын чуулганы 11 дүгээр сарын 7-ны өдрийн нэгдсэн хуралдаан нээснийг мэдэгдье. 

 


Өнөөдөр бид дараахь асуудлыг хэлэлцэхээр төлөвлөж байна. Нэгдүгээрт, Нийгмийн даатгалын сангаас олгох тэтгэвэр, тэтгэмжийн тухай, Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай, Цэргийн албан хаагчийн тэтгэвэр, тэтгэмжийн тухай, Нийгмийн халамжийн тухай, Ахмад настан, түүнд үзүүлэх хөнгөлөлт, үйлчилгээний тухай хуулиудад нэмэлт, өөрчлөлт оруулах тухай хуулиудын төслийг хэлэлцэх эсэхийг шийднэ. Энэ багц асуудал байгаа. Дараа нь Yрийн тариалангийн даатгалын тухай хуульд нэмэлт, өөрчлөлт оруулах тухай хуулийн төсөл хэлэлцэх эсэхийг шийднэ, Ховордсон амьтан, ургамал, тэдгээрийн гаралтай эд зүйлсийн гадаад худалдааг зохицуулах тухай хуулийн төслийг анхны хэлэлцүүлгийг явуулна, Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио, цээрийн хяналт шалгалтын тухай хуулийн төсөл хэлэлцэх эсэх, Мансуурлын хор хөнөөлтэй тэмцэх тухай хуулийн төсөл анхны хэлэлцүүлэг, Монгол Улс, Олон улсын хөгжлийн агентлагийн хооронд байгуулсан “Санхүүгийн чадавхийг хөгжүүлэх төсөл”-ийн хөгжлийн зээлийн гэрээг соёрхон батлах тухай хуулийн төсөл хэлэлцэх эсэх, Төсвийн болон татварын зарим хуулиудад, Ашигт малтмалын тухай хуульд нэмэлт оруулах тухай хуулиудын төслийн анхны хэлэлцүүлэг, бусад гэсэн ийм асуудлуудыг хэлэлцэхээр төлөвлөж байна. 


За ингээд эхний асуудалдаа оръё. 


НЭГ.Нийгмийн даатгалын сангаас олгох тэтгэвэр, тэтгэмжийн тухай, Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай, Цэргийн албан хаагчийн тэтгэвэр, тэтгэмжийн тухай, Нийгмийн халамжийн тухай, Ахмад настан, түүнд үзүүлэх хөнгөлөлт, үйлчилгээний тухай хуулиудад нэмэлт, өөрчлөлт оруулах тухай хуулиудын төсөл /хэлэлцэх эсэх/


Ж.Бямбадорж: Нийгмийн даатгалын сангаас олгох тэтгэвэр, тэтгэмжийн тухай, Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай, Цэргийн албан хаагчийн тэтгэвэр, тэтгэмжийн тухай, Нийгмийн халагамжийн тухай, Ахмад настан, түүнд үзүүлэх хөнгөлөлт, үйлчилгээний тухай хуулиудад нэмэлт, өөрчлөлт оруулах тухай хуулиудад өөрчлөлт оруулах тухай, Тэтгэвэр, тэтгэмжийн доод хэмжээг тогтоох тухай хуулиудын төслүүдийг хэлэлцье. Хуулийн төслийн талаар Хууль санаачлагчийн илтгэлийг сонсоё, илтгэлийг Нийгмийн хамгаалал, хөдөлмөрийн сайд Батбаяр танилцуулна. Батбаяр сайдыг индэрт урьж байна. 


Ш.Батбаяр: УИХ-ын дарга, эрхэм гишүүд ээ. Монгол Улсын Засгийн газрын үйл ажиллагааны хөтөлбөр хэрэгжүүлэх арга хэмжээний төлөвлөгөөнд тэтгэвэр, тэтгэмжЁ, хөнгөлөлтийн хэмжээг хөдөлмөрийн хөлсний доод хэмжээтэй уялдуулан тогтоосон хууль, тогтоомжуудад нэмэлт, өөрчлөлт оруулж, хөдөлмөрийн хөлсний доод хэмжээний тухай хууль, тогтоомжийг боловсронгуй болгоно гэж заасан юм. 

 


Зарим тэтгэвэр, тэтгэмж, тусламжийн хэмжээг хөдөлмөрийн хөлсний доод хэмжээнээс хамааруулан тогтоож байгаа нь зах зээлийн харилцааны ерөнхий зарчмаас гажих, хөдөлмөрийн үнэлэмжийг бууруулж, иргэдийн хөдөлмөр эрхлэх сонирхлыг багасгах, хямд ажиллах хүчинд дулдуйдаж ажилгүйдлийг нэмэгдүүлэх, нийгэмд бэлэнчлэх сэтгэлээг төрүүлэх, төрөөс үзүүлэх дэмжлэг, тусламжийн агуулга алдагдах зэрэг сөрөг нөлөөлөл үзүүлж байгаа тул тэтгэвэр, тэтгэмжийн хэмжээг тогтоох асуудлыг оновчтой зөв шийдвэрлэх шаардлага зүй ёсоор тавигдаж байгаа юм. 

 


Нийгмийн халалмжийн тэтгэвэр, тэтгэмж, тусламж бол агуулга зорилтоороо хүний хөдөлмөрийн үнэмжтэй шууд холбогдолгүй бөгөөд иргэдийнхээ амьдралд тохиолдсон хүндрэл бэрхшээлийг багасгах, сааруулахад төрийн зүгээс үзүүлж байгаа дэмжлэг туслалцааны хэлбэр юм. 

 


Тэгэхээр хөдөлмөрийн хөлсний доод хэмжээ нэмэгдэх бүр түүнтэй хамааралтай тогтоогдсон цөөн төрлийн зарим тэтгэвэр бусдаас тасархай нэмэгдэж дотоодын нийт бүтээгдэхүүний өсөлтөөс тэтгэвэр, тэтгэмжийн өсөлт түрүүлэх, төсвийн алдагдлыг нэмэгдүүлэх сөрөг үр дагаврыг бий болгож байна. За энэ асуудлыг зөв шийдвэрлэснээр цалин хөлсний оновчтой тогтолцоог бүрдүүлэх, эх нялхст олгох тэтгэмжээр дамжуулж хүн амын өсөлт, нөхөн үржихүйн зөв бодлого явуулахад дэмжлэг үзүүлэх зэргээр хөдөлмөрийн үнэлэмжийг зөв тогтоон нийгмээс үзүүлэх тусламж, дэмжлэгийн хэмжээг оновчтой тодорхойлох, нийгмийн даатгалын ач холбогдлыг хүн амд зөв ойлгуулахад зохих хувь нэмэр үзүүлнэ гэж үзэж байна. 

 


Ийнхүү холбогдох хуульд өөрчлөлт оруулж зарим тэтгэвэр, тэтгэмж, тусламжийн хэмжээг зөв зохистой тогтоож өгөх нь тэдгээрийн хэмжээг тухайн үеийн амьжиргааны өртөг, мөнгөний ханшны өөрчлөлттэй уялдуулан оновчтой тогтоож, хөрөнгийн эх үүсвэрээр хангах бүрэн бололцоог бүрдүүлэх юмаа. 

 


УИХ-ын эрхэм гишүүд ээ. Нийгмийн даатгал, нийгмийн халамжтай холбогдсон эдгээр хуулиудад өөрчлөлт оруулах тухай хуулийн төслийг хэлэлцэн баталж өгөхийг хүсье. Анхаарал тавьсанд баярлалаа. 

 


Ж.Бямбадорж: За Батбаяр сайдад баярлалаа. Илтгэлтэй холбогдуулж асуулт асуух гишүүд нэрээ ирүүлнэ үү. За гишүүн алга байна. За одоо эдгээр хуулиудын төслийн талаар Нийгмийн бодлогын байнгын хорооны дүгнэлтийг сонсоё. Дүгнэлтийг УИХ-ын гишүүн Содномдорж танилцуулна. Содномдорж гишүүнийг индэрт урьж байна.  

 


Н.Содномдорж: УИХ-ын эрхэм дэд дарга, гишүүд ээ. Монгол Улсын Засгийн газраас 2002 оны 9 дүгээр сарын 23-ны өдөр өргөн мэдүүлсэн Нийгмийн даатгалын сангаас олгох тэтгэвэр, тэтгэмжийн тухай, Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай, Цэргийн албан хаагчийн тэтгэвэр, тэтгэмжийн тухай, Нийгмийн халамжийн тухай, Ахмад настан, түүнд үзүүлэх хөнгөлөлт, үйлчилгээний тухай хуулиудад өөрчлөлт оруулах тухай, Тэтгэвэр, тэтгэмжийн доод хэмжээг тогтоох тухай хуулийн төслийг Нийгмийн бодлогын байнгын хороо 2002 оны 10 дугаар сарын 30-ны өдрийн хуралдаанаараа хэлэлцээд дараахь дүгнэлтийг УИХ-ын нэгдсэн хуралдаанд оруулж байна. 


Монгол Улсын Засгийн газрын үйл ажиллагааны хөтөлбөрийг хэрэгжүүлэх арга хэмжээний төлөвлөгөөнд “Тэтгэвэр, тэтгэмж хөнгөлөлтийн хэмжээг хөдөлмөрийн хөлсний доод хэмжээтэй уялдуулан тогтоосон хууль тогтоомжуудад нэмэлт, өөрчлөлт оруулж, хөдөлмөрийн хөлсний доод хэмжээний тухай хууль тогтоомжийг боловсронгуй болгоно” гэж зкаасан билээ. 


Хөдөлмөрийн хөлсний доод хэмжээг нэмэгдүүлэхэд тэтгэвэр, тэтгэмж, тусламжийн хэмжээ өсөж, түүнийг тухайн үеийн Засгийн газрын төсөвт тохируулан бага хэмжээгээр тогтоож ирсэн нь нэг талаас аж ахуйн нэгж, байгууллагад хөдөлмөрийн гэрээгээр ажиллагчдын хүч, хөдөлмөрт тохирсон. Хөлс олгогдохгүй, цалинг зохиомлоор бага тогтоож, тэдний ажиллах хүчийг хямд ашиглах нөхцөлийг бүрдүүлж, нөгөө талаас хөдөлмөрийн хөлсний доод хэмжээг нэмэгдүүлж, зарим халамжийн тэтгэвэр, тэтгэмжийн хэмжээ нэмэгдсэнээс нийгмийн даатгалд хамрагдаж нийгэмд зохих хувь нэмэр оруулсан хүмүүстэй харьцуулбал ажилгүй хүмүүс илүү нийгмийн халамж хүртэх буруу тогтолцоог бүрдүүлэхэд хүргэж байна. 


Дээр дурдсанаас үзэхэд зарим тэтгэвэр, тэтгэмж, тусламжийн хэмжээг хөдөлмөрийн хөлсний доод хэмжээнээс хамааруулан тогтоож байгаа нь зах зээлийн харилцааны зарчим алдагдах, хөдөлмөрийн үнэлэмжийг бууруулах, ажиллах хүчийг хямд ашиглах болсноор ажилгүйдлийг нэмэгдүүлэх бодит нөхцөлд хүргэж байгааг зөв шийдвэрлэх шаардлага тавигдаж байна. 


Түүнчлэн нийгмийн даатгалын сангаас олгох тэтгэврийн доод хэмжээ, нийгмийн халамжийн сангаас олгох тэтгэвэр, тэтгэмж, тусламжид зарцуулах хөрөнгө нэмэгддэг, улмаар Засгийн газар тухайн жилийн төсөв хөрөнгөд тохируулан хөдөлмөрийн хөлсний хэмжээг тогтоож байгаа буруу тогтолцоог өөрчлөх зорилгоор дээрх хуулиудын төслийг боловсруулсан байна. 


Ийнхүү холбогдох хуулиудад өөрчлөлт оруулснаар нийгмийн даатгал, халамжийн санд олгох татаасыг төсөвт тусгахдаа тэтгэвэр, тэтгэмж, тусламжийн хөрөнгийн эх үүсвэрийг тухайн үеийн амьжиргааны доод түвшинг харгалзан оновчтой тогтоох бололцоог бүрдүүлэх болно. 


Мөн цалин хөлсний оновчтой тогтолцоог бүрдүүлэх, нийгмийн даатгалын сангийн хуримтлалыг өсгөх, эх нялхсын тэтгэмжээр дамжуулан хүн амын өсөлт, нөхөн үржихүйн зөв бодлого явуулах зэрэг нийгэм, эдийн засгийн хөгжилд түлхэц болно гэж үзэж байна. 


Тус Байнгын хороо төслийн дараачийн шатны хэлэлцүүлгийн үед эдгээр хуулиуд батлагдсанаар гарч болох сөрөг үр дагавар байгаа эсэх, нийгмийн хамгааллын салбарт үйлчилж байгаа бусад хуулиудтай хэрхэн уялдаж буйг нягтлан үзэх нь зүйтэй гэж үзэв. 


УИХ-ын эрхэм гишүүд ээ. Эдгээр хуулийн төслүүдийн хэлэлцэх эсэх асуудлыг тус Байнгын хорооны хуралдаанаар хэлэлцээд УИХ-ын чуулганы нэгдсэн хуралдаанаар хэлэлцүүлэх нь зүйтэй гэж гишүүдийн 100 хувийн саналаар дэмжигдсэн тул хэлэлцэн шийдвэрлэж өгөхийг хүсье. 


Анхаарал тавьсан та бүхэнд баярлалаа. 


Ж.Бямбадорж: За баярлалаа. За одоо ингээд санал хурааж эхлэе. Хуулийн төслүүдийн талаар тус тусад нь санал хураалт явуулна. Байнгын хорооноос асуулт асуух юмуу, за Долгор гишүүн. 

 


Б.Долгор: Баярлалаа. Нийгмийн даатгалын тэтгэвэр, тэтгэмж, нийгмийн халамжийн тэтгэвэр, тэтгэмж, хөдөлмөрийн хөлсний доод хэмжээний хоорондын уялдаа холбоо, шүтэлцээ, зөрүү энэ тэр бол маш чухал асуудал байдаг л даа. Тэгэхээр энэ хуулиудыг бид хэлэлцэж баталж гаргаснаар ялангуяа энэ нийгмийн даатгалын тэтгэвэр, тэтгэмжийн харьцаа, хөдөлмөрийн хөлсний доод хэмжээтэй хэрхэн харьцахаар өөрчлөгдөж байгаа талаар Байнгын хорооноос одоо ямар дүгнэлт хийж байгаа вэ. Тухайлах юм бол нийгмийн даатгалын, өндөр настны тэтгэврийн доод хэмжээ хөдөлмөрийн хөлсний хэмжээтэй харьцаатай байх тухай Нийгмийн даатгалын хуулийн тодорхой заалт байгаа. Тэгэхээр энэ асуудал дээр одоо тэр хуулийн нийцэл дээр хэрхэн үзэж байгаа вэ, энэ асуудал дээр аливаа нэгэн зөрчил ийм зүйл гарахгүй гэсэн тооцоотой байгаа юу. Эсвэл энийг одоо хэлэлцүүлгийн явцад өөрчлөнө гэсэн бодол байгаа юу гэдгийг Байнгын хорооноос асуумаар байна. 

 


Ж.Бямбадорж: За тэгэхээр бид бол дэгийн дагуу л явахаас өөр арга байхгүй. Байнгын хорооны дүгнэлтийн буруу, зөрүү, тэр дүгнэлттэй холбогдуулж асуух асуулт болохоос биш агуулгын асуултыг бол хууль санаачлагчаас асуудаг. Уучлаарай Долгор гишүүн. 

 


Б.Долгор: Дүгнэлтийн талаар л асууж байгаа, Нийгмийн байнгын хорооноос. 

 


Ж.Бямбадорж: За Болормаа гишүүн. Та бол хуульч хүн энийг илүү мэдэж байгаа. 


Н.Болормаа: Баярлалаа. Би Байнгын хорооны хурал дээр байгаагүй учраас асууж байгаа юм уучлаарай. Энэ жирэмсний болон амаржсны 1 сарын тэтгэмжийн хэмжээг амьжиргааны доод түвшинг харгалзан Засгийн газраас тогтооно гэдэг энэ хуулийн одоо хууль санаачлагчийн саналыг бол Байнгын хороо дэмжсэн байна. Гэхдээ өнөөдөр Монгол Улсын хүн амын өсөлтийг дэмжихийн тулд ялангуяа хөдөлмөр эрхэлж байгаа, хөдөлмөрийн идэвхитэй насны, ажил хөдөлмөртэй энэ эмэгтэйчүүд хүүхэд гаргасны дараа жирэмсний болон амаржсны нэг сарын тэтгэмжийнх нь хэмжээг хөдөлмөрийн хөлсний доод хэмжээгээр, ажил хөдөлмөр огт эрхэлдэггүй эмэгтэйчүүдэд болохоор амьжиргааны доод түвшинг харгалзан ингэж ялгавартай олгож болохгүй байсан уу. Энэ ер нь одоо хүн амын өсөлтийг дэмжих ...

 


Ж.Бямбадорж: Болормаа гишүүн ээ, хууль санаачлагаас асуух асуулт байсан байна. Би зөндөө асуусан шүү дээ, хэн нэгэн гишүүн кноп дарж чадаагүйг би эндээс яах юм бэ. 

 


Н.Болормаа: Yгүй дарсан чинь та өөрөө хаасан юм. 

 


Ж.Бямбадорж: За санал хураалт явуулъя. За Содномдорж гишүүн. 

 


Н.Содномдорж: За баярлалаа. За тэгэхээр зэрэг энэ асуудлыг бол их нухацтай ярьсан, за тэгэхээр манай Болормаа гишүүн ч өөрөө Нийгмийн бодлогын байнгын хорооны гишүүн, энд бас санал бодлоо ярьж, харилцан ярилцаж байсан. Долгор гишүүний санал ч гэсэн анхааралд авах асуудал. Хамгийн гол нь хөдөлмөрийн хөлсний доод хэмжээ, амьжиргааны баталгаажих түвшин хоёртой харьцангуйгаар тэтгэвэр, тэтгэмжийг  тогтоох гэдэг асуудал дээр нилээн нухацтай ярьж байсан, өмнө ч орж байсан асуудал байгаа юм. Тэгээд энд бол ер нь цаашид энэ түвшингийн асуудлыг ингэж өөрчлөх нь зүйтэй юмаа гэсэн ийм дүгнэлтийг Нийгмийн бодлогын байнгын хороо 100.0 хувийн дүгнэлтээ гаргасан.    

 


Хоёрдугаарт, энэ дүгнэлтэн дотор төслийн асуудлыг дараагийн шатанд Байнгын хороогоор хэлэлцэх үед эдгээр хуулиуд батлагдснаар гарч болох сөрөг үр дагавар байгаа эсэхийг нухацтай ярилцана гэж энд тэмдэглэсэн байгаа. Ийм учраас энийг бол дараагийн шатанд дахин ярих юмаа. Хэрвээ шаардлагатай гэж үзвэл Байнгын хорооны хурал дээр энэ асуудлаа манай гишүүд дахин ярилцаж, саналаа тавьж тодруулж болох юм. 

 


Ж.Бямбадорж: За баярлалаа. За одоо хууль тус бүрээр санал хураалт явуулъя. Байнгын хорооны саналаар санал хураалт явуулна. 

 


1.Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн саналын томъёоллоор санал хураалт явуулъя. 

 


Бүгд


54


Зөвшөөрсөн

42


Татгалзсан

12

 


77.8 хувийн саналаар санал дэмжигдлээ. 

 


2.Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн томъёоллоор санал хураалт явуулъя. 

 


Бүгд


54


Зөвшөөрсөн

48


Татгалзсан

  6

 


88.9 хувийн саналаар хэлэлцэхээр тогтлоо. 

 


3.Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн саналын томъёоллоор санал хураалт явуулъя. 

 


Бүгд


55


Зөвшөөрсөн

43


Татгалзсан

12

 


78.2 хувийн саналаар санал дэмжигдлээ. 

 


4.Нийгмийн халамжийн тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн томъёоллоор санал хураалт явуулъя. 

 


Бүгд


55


Зөвшөөрсөн

45


Татгалзсан

10

 


81.8 хувийн саналаар санал дэмжигдлээ. 

 


5.Ахмад настан, түүнд үзүүлэх хөнгөлөлт, үйлчилгээний тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн саналын томъёоллоор санал хураалт явуулъя. 

 


Бүгд


55


Зөвшөөрсөн

47


Татгалзсан

  8

 


85.5 хувийн саналаар санал дэмжигдлээ. 

 


6.Тэтгэвэр, тэтгэмжийн доод хэмжээг тогтоох тухай хуулийн төслийг хэлэлцэх нь зүйтэй гэсэн саналын томъёоллоор санал хураалт явуулъя. 

 


Бүгд


54


Зөвшөөрсөн

43


Татгалзсан

11

 


79.6 хувийн саналаар хэлэлцэх нь зүйтэй гэж үзлээ. 

 


Нийгмийн даатгалын сангаас олгох тэтгэвэр тэтгэмжийн тухай, Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмжийн төлбөрийн тухай, Цэргийн албан хаагчийн тэтгэвэр, тэтгэмжийн тухай, Нийгмийн халамжийн тухай, Ахмад настан, түүнд үзүүлэх хөнгөлөлт, үйлчилгээний тухай хуулиудад өөрчлөлт оруулах тухай, Тэтгэвэр, тэтгэмжийн доод хэмжээг тогтоох тухай хуулиудад өөрчлөлт оруулах тухай хуулиудыг хэлэлцэх нь зүйтэй гэж УИХ үзлээ. Ингээд анхны хэлэлцүүлэгт Байнгын хороонд шилжүүлж байна.  

 


Дараачийн асуудалдаа оръё. 


ХОЁР.Yрийн тариалангийн даатгалын тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/


Ж.Бямбадорж: Yрийн тариалангийн даатгалын тухай хуульд нэмэлт, өөрчлөлт оруулах тухай хуулийн төслийг хэлэлцье. Ажлын хэсгийг оруулъя. Хуулийн төслийн талаар хууль санаачлагчийн илтгэлийг сонсоё. Илтгэлийг Хүнс, хөдөө аж ахуйн сайд Насанжаргал танилцуулна. Насанжаргал сайдыг индэрт урьж байна.  

 


Д.Насанжаргал: УИХ-ын эрхэм дэд даргаа, УИХ-ын эрхэм гишүүд ээ. 

 


Yрийн тариалангийн даатгалын тухай хуулийг 1999 оны 7 дугаар сард баталж, 2000 оны 1 дүгээр сарын 1-нээс хүчин төгөлдөр мөрдөж байгаа боловч хэрэгжилт нь туйлын хангалтгүй байна юмаа. 

 


2001 онд 7500 га, 2002 онд 13250 га тариалангийн талбай даатгагдаж 2002 ондоо даатгалын нөхөн төлбөрт 40.9 сая төгрөг авахаас бүрэн бус мэдээгээр 17.2 сая төгрөг авсан мэдээтэй байна. Хууль ёсоор нийт 264 мянган га үр тарианаас 52.8 мянган га талбайг даатгах ёстой байсан боловч даатгал хийгдэхгүй байна. 

 


Тариаланчид, даатгалын байгууллагаас хуулийг хэрэгжүүлэх талаар ирүүлж байгаа саналын ихэнх нь дараахи асуудалд төвлөрч байна. 

 


1.Yр тариа гэдэгт ямар ургамал хамаарах талаар хуулинд тайлбар хийгээгүйгээс арвай, хошуу будаа, сагад будаа, рапс болон бусад буурцагт ургамал тариалдаг аж ахуйн нэгжүүдийг бас үр тариа гэсэн ойлголтод хамруулж даатгуулах асуудал байна. 

 


2.Даатгуулах талбайг нийт үр тарианы талбайн 20 хувиар тооцсон нь бага талбайгаас их ургац авдаг, эрсдэл багатай усалгаатай талбай, тариа үрийн норм багатай баруун бүсийн хувьд хэтэрхий өндөр байгаагаас даатгуулах хөрөнгийн чадваргүй тариаланчдад дарамт болж байна гэсэн нь бодит үндэслэлтэй гэж үзэж байгаа юм. Ийм учраас үрийн тариалангийн даатгалд нэмэлт, өөрчлөлт оруулах хуулийн төслийн үзэл баримтлалыг Хууль зүй, доод хэргийн яамтай хамтран баталж, боловсруулж Засгийн газрын хуралдаанаар хэлэлцэж УИХ-д өргөн барьсан. 

 


Yүний зэрэгцээ шинэчилэн батлагдсан Иргэний хуулийн дагуу одоогийн хуулинд байгаа даатгалын нөхөн олговор гэснийг даатгалын нөхөн төлбөр гэж найруулан оруулахаар тусгасан болно. 

 


Хуулийн төслийг Байгаль орчин, хөдөөгийн хөгжлийн байнгын хорооны хурлаар хэлэлцээд төслийн 31.2-ийн үр тариа гэдэгт хүнс, үрийн зориулалтаар усалгаатай болон усалгаагүй нөхцөлд тариалсан гэсэн хэсгээс хүнс гэсэн үгийг хасах санал гаргасныг хүлээн авах боломжтой гэж үзэж байна. 

 


УИХ-ын эрхэм гишүүд ээ. Бидний өргөн барьж байгаа хуулийн энэхүү нэмэлт, өөрчлөлт нь уг хуулийн хэрэгжилтэд тус болно гэж үзэж байгаа тул төслийг хэлэлцэн баталж өгөхийг хүсье. Анхаарал тавьсан явдалд баярлалаа. 

 


Ж.Бямбадорж: За Насанжаргал сайдад баярлалаа. Хэлэлцэж байгаа асуудалтай холбогдуулж асуух асуулттай гишүүд нэрээ ирүүлнэ үү. Базархүү гишүүн, Ням-Осор гишүүн, Өөлд гишүүн, Баасанжав гишүүн. За эдгээр гишүүдээр асуултыг таслая. За Базархүү гишүүн. 

 


А.Базархүү: Насанжаргал сайдаас 3-4 асуулт байна. Нэгдүгээрт, Yрийн тариалангийн даатгалын тухай хууль 1999 оны 7 сарын 2-нд батлагдаж гарсан. Энэнээс хойш 2 жил өнгөрлөө. Энэ хуулинд өөрчлөлт оруулах гэж байгаа юм байна. Тэгэхээр өөрчлөлт оруулахын өмнө энэ хууль өөрөө үйлчилж байна уу, үгүй юу гэдгийг УИХ дүгнэлт хийж байж энэ асуудлыг авч хэлэлцэх учиртай. Yүнтэй холбогдуулан 3-4 асуулт байна. 

 


Олон он ярихаа больё, 2002 онд, энэ онд нийт тариалалт эрхэлж байгаа аж ахуйн нэгж хэд байна, энэ аж ахуйн нэгжийн хэд нь энэ хуулийн хэрэгжүүлж заавал даатгалд хамрагдав тоогоор нь, энэ аж ахуйн нэгжүүдийн нийт тариалалтын тариалсан талбай хэд байна, үүний 20 хувь нь заавал даатгалд хамрагдсан байх учиртай хуулиар, хэдэн хувь нь буюу хичнээн га газар даатгалд хамрагдав. За мэдээжийн хэрэг энд хамрагдсан юм байхгүй, би зүгээр надад судалгаа байж байна. 

 


Тэгэхээр хууль гаргачихаад энэ хуулийг хэрэгжүүлэгч нь танай яам, тэгээд энэ хуулийн дагуу энэ хууль зөрчсөн аж ахуйн нэгжүүдэд ямар арга хэмжээ авав. Хуулинд ч заалттай  байгаа бүр шүүхээр шийдүүлнэ гэж, хичнээн  аж ахуйн нэгжид танай  яам шүүхийн  нэхэмжлэл гаргав, даатгалын компаниудыг ялгаа байхгүй. 

 


Дараагийн асуулт юу гэхээр зэрэг 1999 онд гэж манай Их Хурлын гишүүд сайн анхаараарай энэ сонгууль ойртсон үед, сонгуулийн арга хэмжээ болгож олонхи энэ асуудлыг манай энд тариалангийн холбооны тэргүүн гэж нэг эмэгтэй хатагтай байсан, тэр энэ тэр санаачилж Их Хурлаар лобби гаргаж хийсэн хууль, манай цөөнхийн бүлэг энийг эсэргүүцээд чадаагүй. Яагаад гэвэл заавал даатгал гэдэг бол өөрөө татвар, хүний өмчид халдаж байгаа халдлага, бидэнд хүний эрхийг Yндсэн хуулиар ганцхан татварын хэлбэрээр зөвшөөрч өгсөн. Тэгээд яахаараа бид нар одоо улс төрийн хүчин энэ цөөнх байхдаа энэ агуулгыг барьж хүний өмчийг халдлагаас хамгаалах тэмцэл хийж ярьж байсан мөртлөө өнөөдөр энэ хуулиа өргөжүүлж өмнөх хуулинд нь дүгнэлт хийхгүйгээр асуудал оруулж ирж байгаа юм бэ.  

 


Би эцэст нь хэлэхэд энэ хуулийг ингээд батлагдаад нэмэгдээд гарвал энэ дотор нэг асуулт байгаа юм, уучлаарай Бямбадорж даргаа, би ганцхан юм асууя. Одоо хэрвээ ингээд энэнээс хохирол гарвал Засгийн газар хариуцна гэж, бид нар даатгалын компаниудад давуу эрх олгоод баахан худлаа даатгаж бизнес хийгээд 80.0 хувиар нь хохирлоо нөхөөд чадахгүй бол Засгийн газар хариуцна гэсэн ийм хууль байгаа шүү. Энэ асар их эдийн засгийн хохиролтой, Yндсэн хууль зөрчсөн ийм хууль. Тийм учраас энэ хуулийг яана гэвэл би эдийн засагчийн хувьд өмнө нь манай Намын бүлэг цөөнх байхдаа дийлээгүй учраас энэ хуулийг энэ хаврын чуулган тариалалт эхлэхээс өмнө хүчингүй болгох асуудлыг би өөрөө Их Хуралд оруулж ирнэ. Би Их Хуралд оруулж ирэхэд энийг хүчингүй болгох итгэл үнэмшлийг олгуулж чадна гэж ойлгож байгаа. Тэгэхээр эрхэм сайд та энэ хуулийг иргэдийн хувийн өмчид хуулиар дарангуйллаар халдсан, Yндсэн хуулийн бус арга хэмжээ гэдгийг хүлээн зөвшөөрөх үү. Хэрвээ хүлээн зөвшөөрвөл энэ хуулийн төслөө магад ч үгүй би ойрын хугацаанд тэр хүчингүй болгох асуудлыг Их Хурлын даргад өргөн барина, тэр асуудлыг хэлэлцэх хүртэл Засгийн газар энэ асуудлаа татаж авахгүй юу. 

 

Манай даатгалын нөхдүүд энд ирж байна, тэгээд нэг заавал даатгал гээд өөрсдөө нэг бизнес хийх гэсэн хэдэн юм байдаг юм, тэгээд л та нарыг үймүүлээд яваад байгаа юм. Би энийг өмнө ч хэлж байсан, одоо ч хэлж байна. Ийм маягаар бид нар явж болохгүй. 

 

Би дахиад хэлэхэд би Их Хуралд хүчингүй болгох тогтоолыг би өөрөө санаачилж оруулж ирнэ гэдгээ би чуулганы хуралдаанд хариуцлагатай хэлж байна, энэ миний Их Хурлын гишүүний гэхээсээ илүү эдийн засагч хүний миний одоо хувь хүний үүргийн тухай асуудал. 

 


Ж.Бямбадорж: За баярлалаа. За асуултад хариулъя. Ажлын хэсэгт Хүнс, хөдөө аж ахуйн сайд Насанжаргал, Даваадорж мөн яамны Стратегийн төлөвлөлт, удирдлагын газрын дарга, Намсрай Монголдаатгал компаний хөдөө аж ахуйн чиглэлийн даатгал хариуцсан мэргэжилтэн ийм улсууд байна. 

 


За ингээд асуултад хариулъя. 

 


Д.Насанжаргал: За Базархүү гишүүний асуултад хариулъя. Сая илтгэлд ч товчхон гарсан, ер нь үндсэндээ бол улсын хэмжээгээр 830-аад газар тариалангийн аж ахуй одоо өнөөдөр газар тариалангийн үйлдвэрлэл эрхэлж байгаа юм. Өнгөрч байгаа 2002 онд 264.0 мянга га-д үр тариа тариалсан. Хэрвээ мөрдөж байгаа хуулиар даатгал хийнэ гэвэл 52.8 мянган га талбай даатгах байсан би түрүү хэллээ, 13250 га талбайг энэ онд даатгасан гэж. 

 


За хууль зөрчигчдөд хүлээлгэх хариуцлага нь бол даатгуулагчийн тал дээр бол энэ хуулинд тодорхой орсон байгаа. Тэгээд яг хуулийг зөрчлөө гээд арга хэмжээ авахуулсан ийм юм байхгүй. 

 

За яг анхны хууль яаж гарсан үүх түүхийг би сайн мэдэхгүй байна, ямар ч байсан 1999 онд энэ хууль гарч батлагдсан. Зүгээр би салбарын асуудал хариуцаж байгаа хүний хувьд мэргэжлийн хүний хувьд хэлэхэд бол өнөөдөр үүсэн бий болсон уур амьсгалын өөрчлөлт эрч хүчтэй явж байгаа, ган гачиг болж байгаа энэ нөхцөлд бол эрсдлээс хамгаалах нэг хэлбэр нь даатгал байх болов уу гэсэн ийм л бодолтой байгаа. Зүгээр энэ хууль нь яг одоо тэр нөхцөлийг нь бүрдүүлж чадаж байна уу, үгүй юу гэдэг дээр бол яахав эрхэм гишүүн дүгнэлт хийж байгаа байх л даа. 

Ер нь тэгэхдээ ямар нэгэн хэлбэрээр эрсдлээс хамгаалах нэг нөхцөлийг бүрдүүлэх юм бол даатгалын энэ хэлбэр ганцхан манай оронд биш олон улсын практикт байдаг ийм хэлбэр учраас оновчтой ийм хэлбэрээр одоо ямар нэгэн хэмжээгээр даатгах ийм шаардлага зайлшгүй байх байхаа, тэгэхдээ тэр нь заавал байх уу, сайн дурын байх уу гэдэг нь бол авч үзэх асуудлын нэг нь байх гэж бодож байна. 

Ер нь зөвхөн энэ жил гэхэд бид жирийн жилийн ургацтай жишээд үзэх юм бол бараг 100-гаад мянган тн ургац авах бололцоогоо гангийн улмаас алдлаа 7 сарын 9, 10-наас хойш 9 сарыг гартал тариалангийн гол бүсээр нэг ч бороо ороогүй, энэ байдлаас болоод зарим талбайд 30 хувь, дээд талын талбай бол 100 хувь үндсэндээ ингэж ганд нэрвэгдсэн учраас ургац эрс буурсан ийм дүн гарч байгаа. 

Малын даатгалын хууль ч гэсэн одоо бид нар урд нь Санхүү, эдийн засгийн яамтай, үгүй үгүй даатгалынхаа талаар л тайлбар хэлж байна л даа, тэгэхээр ямар нэгэн эрүүл мэндийн даатгал гэдэг ч юмуу, ер нь даатгалын систем байхыг бол үгүйсгэхгүй байна, тэгэхдээ яг энэ хууль оновчтой эсэхийг одоо би энэ бас зохистой хэлбэр байж эрсдлээс газар тариаланг хамгаалах нэг хэлбэр байх нь зүйтэй л гэсэн ийм бодолтой байгаа. 

 Ж.Бямбадорж: Насанжаргал сайдаа, тэгэхээр ингээд хууль хэрэгжих асуудал бол Yндсэн хуулиар Засгийн газрын үүрэг байдаг шүү дээ. Яагаад энэ хууль гарснаас хойш, хууль хэрэгжихгүй бол албадлын арга хэмжээ авч хэрэгжүүл гэсэн тийм заалттай л даа. Энэ албадлын арга хэмжээг гаргаж тавих субъект нь хэн юм, албадлын арга хэмжээ авах субъект хэн юм, яагаад энэ хууль хэрэгжихгүй байхад тодорхой арга хэмжээ авахгүйгээр зүгээр тайланд хийгээд оруулаад ирж байгаа юм бэ энэ дээрээ хариулт өгөхгүй бол бас болохгүй. Энэ хариултыг өгөөч. 

 

Д.Насанжаргал: Би хууль хэрэгжихгүй байгаа үндэслэлийн нэг гол шалтгаан бол заавал даатгуулах хувь хэмжээ нэгдүгээрт өндөр байгаа, хоёрдугаарт нь үнэхээр одоо газар тариалангийн компаниуд маань даатгал хийлгэх нь байтугай өнөөдөр тэгээд жаахан тариагаа тарих зардал мөнгөний хувьд үнэхээр хүндрэлтэй байгаа учраас энэ даатгалын асуудлыг хоёрдугаарт үзэж хойш нь тавьж байна л гэсэн ийм л ойлголттой байгаа. 

 

Ж.Бямбадорж: Тэгэхээр байна шүү дээ, аль хуулийн хүн байна уу энэ хуулийг боловсруулахад оролцсон, Хууль зүйн яамтай хамтарсан гэсэн үү, үгүй юу. Би хууль зүйн утгаас нь асуугаад байна, яг хуулинд бол үер, ус, ган гачиг тэрийгээ бас хуулинд зааж өгсөн байдаг тийм юм болвол төлөхгүй байж болно гэдэг юмуу хөнгөлнө, тийм юм байхгүй бол төлнө гэсэн тийм шалтгаан байна уу, үгүй юу. 

 

За Даваадорж.

Г.Даваадорж: Бямбадорж даргын асуултад хариулт өгье. Тэгэхээр ерөөсөө энэ даатгал маань бол байгалийн гамшгаас л даатгадаг болохоос биш ямар нэгэн аж ахуйн нэгжийн үйл ажиллагаа, өөрийн хамааралтайг нь даатгасан юм биш шүү дээ, ерөөсөө даатгал нь энэ хуучин батлагдсан хууль дээрээ бол юм юмнаас даатгахыг нь заасан байгаа ган, мөндөр, хяруу, үер гэх мэтийн байгалийн давагдашгүй нөхцөлөөс болж ургац буурсан юмуу алдсан тохиолдолд төлөх даатгалын тухай хууль. Тэгэхээр ер нь бид энэ газар тариалангийн салбарыг яагаад энэ заавал даатгалд үрийн аж ахуйг оруулж байгаа юм гэвэл энэ бол Монгол Улсын эдийн засгийн аюулгүй байдалтай холбоотой юм л даа. Хэрэв бид одоогийнх шиг ингээд цаашдаа цаг уур байдал хүндрээд ирэх юм бол  ерөөсөө Монгол Улс тариалангүй болбол яахав, бид 1990 хэдэн оны үед холер өвчин гараад урд талын хил хаахад бид ямар хүнд байдалд орсон билээ, яг энэтэй зэрэгцээд хойд хил дээр бид ямар нэгэн өвчин гараад хоёр талын хил хаагдвал бид яах юм. Хэдэн хоног бид яахав, сая 24 цаг урд талын хил хаагдахад байдал үнэхээрийн л бид бүх тооцоогоо хийсэн шүү дээ, өчигдөржингөө суугаад л Монгол Улсын нутаг дэвсгэр дээр хичнээн хэмжээний хүнсний зүйл байна вэ, яахав, ийхэв гээд л хаанаас хангагдах вэ гээд л ийм асуудал болж байгаа үед одоо даатгалын асуудал үнэхээрийн чухал байгаа юм. 

Хоёрдугаарт нь ер нь одоо ингээд ган гачиг болоод зуд болоод тариалан сүйрэхэд бол бүх хохирлын асуудлыг аргагүй эрхэнд төр засаг ард түмнийхээ нэрийн өмнөөс хүлээж байгаа юм. Даатгуулна гэдэг бол даатгуулж байгаа аж ахуйн нэгж, байгууллага өөрсдөө одоо тэр эрсдлийнхээ нэг хэсгийг төлж байгаа хэлбэр, энэ бол төр төлж байгаа биш, даатгуулагч өөрөө мөнгөө төлж өөрийнхөө юмыг даатгуулж байгаа, өөрөөр хэлбэл бид тариаланчид өөрсдийнхөө ургацыг өөрсдөө даатгуулж, өөрсдөө эрсдлээ хариуцдаг болоосой гэсэн дээрээ л бид ингэж байгаа юм. Хэрэв бид энэ даатгалын хууль байхгүй бол Монгол Улс ерөөсөө тариалангүй болбол яахав ийм л асуудал тавигдаж байгаа юм л даа. Тэгээд бид энэ хуулийн төслийг анх нь өргөн барьсан, батлагдсан байгаа юм. 

Ж.Бямбадорж: Яг үнэн Даваадорж даргаа яг наадахыг чинь л шаардаад байна, тийм л болоод даатгалын хууль гарсан байх. Хэрэгжүүлээгүй шалтгаан юу вэ л гэж асуугаад байна. 

 

А.Базархүү: Ерөөсөө голыг нь хариулахгүй байна. Насанжаргал сайдаас өөрөөс нь асууя. 2000 онд хичнээн аж ахуйн нэгж байна, 100 хувь даатгасан байх ёстой энэ хууль, хэдэн аж ахуйн нэгж даатгалд хамрагдав тэр тоог хэлээд аль. 

 

Д.Насанжаргал: Би сая хариулсан шүү дээ, 830 аж ахуйн нэгж байна газар тариалан эрхэлж байгаа, үр тариа, төмс, хүнсний ногоо. Ерөөсөө энэнээс энэ онд даатгагдсан бол 13250 га л даатгуулсан ерөөсөө нэг 7-8 аж ахуй л даатгуулсан байгаа. 

 

А.Базархүү: Yгүй тэгээд бид хууль гаргаж байна шүү дээ, тэгээд яагаад энэ хууль чинь ...

П.Насанжаргал: Энэ хуулийг чинь УИХ урьд нь хэрэгтэй гээд л гаргасан байгаа шүү дээ. 

Ж.Бямбадорж: Гаргасан хууль хэрэгжихгүй байгаагийн шалтгаан юу вэ гээд асуугаад байхад. 

А.Базархүү: Тэгээд яагаад энийг өшөө юм нэмээд хэрэгжүүлнэ, сайжирна гэж асуудал оруулж ирээд, та төрийн хүн шүү дээ. 

Д.Насанжаргал: Бид бол яг нэмж энийг сайжруулна гэдэг үүднээс биш тариаланчид дээр үүрэгдэх ачаа нь жаахан багасаасай, тэгээд даатгалд хамрагдах хүрээ нь өргөжөөсэй гэсэн ийм л агуулгаар нэмэлт, өөрчлөлт оруулж ирж байгаа л даа. Тэрнээс биш одоо тариаланчдын нуруун дээр дааж давшгүй дахиад дээр нь ачаа үүрүүлье гэсэн ийм агуулгаар оруулж ирж байгаа биш. Ер нь бол өмчийн эзэн хүн өөрөө өмчөө хамгаалахын тулд бас эрдслийнхээ хохирлын нэг хэсгийг нөхөхийн тулд өөрөө оролцох ёстой, бүгдийг төрөөс даадаг зуд болохоор хэдэн тэрбумаар нь шиддэг энэ байдлаа больё гэсэн ийм л хэлбэрээр бид нар ярьж байгаа. 

Ж.Бямбадорж: Сайдаа, та буруу тийшээ яваад байна. Би ганцхан юм асуугаад байна. Хэрэгжүүлээгүй шалтгаанаа хэлээд өгөөч гээд байгаа болохоос энэ хууль хэрэгтэй юу, хэрэггүй юу тэр ерөөсөө асуугаагүй байна. Яагаад заавал даатгах гээд хууль гаргачихаад байхад хэрэгжихгүй 3 жил болоод, хамгийн сүүлийнхээр таны ярьж байгаагаар бол нэг хэдэн аж ахуй даатгуулсан байна. 

 

А.Базархүү: 800 аж ахуйгаас 7-хон аж ахуй даатгасан байгаа шүү, тийм хууль гаргачихаад. 

 

Ж.Бямбадорж: Эний шалтгааныг хэлээд өгөөч. 

 

Д.Насанжаргал: Би харин хэллээ шүү дээ, аж ахуйн нэгжүүд маань хөрөнгө, хүчний чадавхигүйгээс даатгалд хамрагдаж, даатгалаа хийлгэж чадахгүй байна одоо гол үндсэн шалтгаан тэр л байгаа, өөр ямар ч шалтгаан байхгүй. 

 

А.Базархүү: Ядуу хүн цалингийнхаа татварыг өгч чадаагүй байвал энэ ядуу юмаа гээд зогсож байх уу. 

 

Миний асуултад ерөөсөө хариулсангүй шүү, би санал хэлэхдээ хэлье. 

 

Ж.Бямбадорж: За Ням-Осор гишүүн. 

 

Ц.Ням-Осор: За баярлалаа. Энэ саяын ярьж байгаа асуудал гарах нь л дээ. Одоо 830 аж ахуйгаас 7 аж ахуй даатгасан. Тэгэхээр яагаад даатгаагүй, яагаад хэрэгжээгүй гэхээр одоо аж ахуйн нэгжүүд хөрөнгийн чадваргүй байсан гээд. Тэгэхээр одоо энэ хуулийг хөрөнгийг үл харгалзан заавал даатгуулах ийм хэлбэр оруулахаар аж ахуйн нэгжүүд мөнгөтэй болчих уу, хөрөнгийн чадвартай болчих уу, ямар одоо дэвшил байна энэ дээр. Өөрөөр хэлбэл энэ хуулийг шинэчилж гаргаад би бол нэгэнтэй чадаагүй, хөрөнгийн чадваргүй, даатгуулаагүй тэгээд хэрэгжээгүй энэ хууль түрүүч нь. Одоо ингээд гаргачихаар аж ахуйн нэгжүүд хөрөнгийн чадвартай болсон юмуу, энэ үндэслэл нь юу байна гэж, даатгах үндэс нь. 

 

Хоёрдугаарт даатгалын байгууллагууд энийг ер нь хэрхэн хүлээж авах вэ, ер нь даатгалын байгууллагууд одоо газар тариалангийн үйлдвэрлэлүүд эрсдэл ихтэй энэ жил шиг, ноднин жил шиг ингээд ган болох юм бол одоо энэ чинь нөгөө даатгалынхаа 8.0 хувь, нөхөн төлбөрийн 80.0 хувь байгаа энийг нөхөж чадах уу. Хэрэв одоо улсын хэмжээнд таны хэлж байгаа 264.0 мянган га талбайгаас 52.8 мянган га даатгахад энэ нь тэр чигтээ одоо юу гэдэг юм ган гачигт өртөөд ингээд эрсдэл болоход 80 хувиар нөхөн төлбөр олгоход хэдэн төгрөг гарах вэ, энийг одоо дааж чадах уу. 

Гуравдугаарт нь заавал даатгуулахгүй, сайн дурын хэлбэр дээр нь даатгах хэлбэртэй байгаад байвал ер нь цаашдаа явахгүй нь гэж та нар ойлгоод байгаа юмуу гэж. Баярлалаа. 

 


Ж.Бямбадорж: За асуултад хариулъя. Хэн хариулах вэ, за Насанжаргал сайд. Хэн хариулж байна. За Намсрай. 

 


Ч.Намсрай: Монголдаатгал компани. Энэ таримлын даатгалын хууль гараад 3 жил болж байгаа. Тэгээд бид энэ хуулийг хэрэгжүүлэх талаас манай даатгалын байгууллагууд, манай компани гэхэд 2000 оны тариалалтаас эхлээд бид бүсийн зөвлөлгөөнд оролцоод даатгал яаж хийх вэ, манай нөхцөл ямар байна вэ, ийм хууль гарсан гэдэг талаар бид тариаланчдад танилцуулж, хуулийг хэрэгжүүлэх бас зохион байгуулалттай арга хэмжээ авч ажиллаж ирсэн. Гэтэл одоо энэ үнэхээр энэ даатгалын тухай энэ хууль маань хэрэгжих шатандаа бол үнэхээр их хангалтгүй байгаа. 2000 онд 15 аж ахуй, 2001 онд 8 аж ахуй, энэ жилийн байдлаар 3-4 аж ахуй манай компаний хувьд шүү дээ. Ийм цөөхөн аж ахуйнууд даатгал хийлгүүлж байгаа. 


За тэгээд сүүлийн жилүүдэд гантай байсны улмаас ургац алдаж, даатгалын байгууллагын хувьд бас их хохиролтой жилүүд болж өнгөрлөө. 2000 онд бол бид 2-3-хан тоо хэлье, даатгал буюу хураамжид 17.0 сая төгрөг аваад тэрнээсээ 5 аж ахуйд 50.0 хэдэн сая төгрөг нөхөж өгсөн. 2001 онд ч мөн адилхан 11.0 сая төгрөгийн хураамж аваад 20.0 гаруй сая төгрөгийн хохирол нөхөж өгсөн. Ийм байдлаар тариалангийн даатгал маань энэ гантай, ургац алдсан жилүүдэд бол даатгалын байгууллагууд тийм үр дүн сайтай биш байгаа. 

Тэгэхээр уг нь хуулийн ерөнхий санаа бол аж ахуйн байгууллагууддаа ч гэсэн даатгалын компани ч гэсэн боломжийн ийм хууль гарсан гэж би үздэг юмаа. Яагаад гэвэл ургац алдсан нөхцөлд алдсан ургацыг бол зөрүүгийн даатгалын компани хохирох юм бол тэр зөрүүг нь төр, засаг даахаар заалттай ийм хууль байгаа. Тэгэхээр энийг бол даатгалын байгууллагууд хүлээж авах боломжтой гэж үздэг юмаа.


Тэгээд ер нь одоо заавал даатгалаа гээд болгоод бүх аж ахуй тэр 800 гаруй аж ахуйн нэгжийг бүгдийг даатгалд хамруулаад ингэж чадах юм бол манай компаний хувьд гэхэд тэрний бид цааш нь давхар даатгаж энэ даатгалын хуулийг хэрэгжүүлэх бүрэн боломж бий, санхүү, мөнгөний хувьд бол. Энэ дээр хэрэгжүүлэхэд зохион байгуулалтын гэх юмуу, хууль маань хэрэгжихгүй байгаа нь аж ахуйнууд даатгахгүй байгаад л хамаг зовлон байгаа юм. Хэрвээ бүгдээрээ даатгаад, хамрагдаад, хураамжаа төлөөд ингэх юм бол бид зохион байгуулалтын хэлбэрт оруулж цаашид давхар даатгах журмаар гарсан хохирлыг бүрэн нөхөж өгөх боломж бий гэж хэлмээр байна. 


Тэгэхээр даатгахгүй байгаа шалтгааныг бид юу гэж үзэж байгаа юм бэ гэхээр ер нь тариаланчид маань одоо энэ даатгалын ач холбогдлыг муу ойлгодог, тэгээд төгрөг мөнгөний хувьд хангалтгүй байдаг энэ шалтгаанаас гол нь болж байгаа болов уу гэж ингэж ойлгож байгаа. 


Ж.Бямбадорж: Энд нэг юм ерөөсөө ойлгогдохгүй байна. Энэ жишээлбэл татвар бол заавал авдаг, нийгмийн даатгалын шимтгэл заавал авдаг тэнд төрийн байгууллага ажиллаж байгаа шууд болохгүй бол данснаас нь очиж аваад бүр олон арга байдаг. Гэтэл энэ чинь Монгол Улсын хууль гараад заавал гээд хэлчихвэл заавал шүү дээ, тэрэнд бол бололцоотой, бололцоогүй, компани ухамсартай, ухамсаргүй энэ асуудал ерөөсөө байхгүй. Энийг хөөцөлддөг газар нь одоо энэ би даатгалын компаниудыг аж ахуйн байгууллага гэж ойлгож байгаа, төрийн эрх мэдэл, тэндэнд торгож аваад юмыг нь битүүмжлээд авчих юм байхгүй байх л даа, ийм төрийн байгууллага энэ хуулинд сууж өгсөн юмуу, сууж өгөөгүй юмуу. Эндээс нэг хариул даа, энэ талаас нь. 


Ч.Намсрай: За энэ дээр хуулинд бол таримлыг бол заавал даатгана, одоо үр тариаг. Даатгалын компаниуд даатгалаас татгалзах эрхгүй нэг үг үсэг байдаг юм. Тэгэхээр даатгуулъя гээд хүрээд ирсэн нөхцөлд бол даатгалын компаниуд даатгах үүрэгтэй, харамсалтай нь аж ахуйн нэгжүүд маань даатгуулъя гээд хүрээд ирэхгүй байна. Тэгээд энэ хуулийн хариуцлагын юм дээр ганцхан заалт байдаг юм. Ингээд аж ахуйнууд таримлын даатгал хийхгүй байх юм бол даатгал хийсэн байх ёстой зохих хураамжийг даатгалын байцаагч даатгуулаагүй байсан ч гэсэн хураамжийг авч торгууль ногдуулна гэсэн. 


Ж.Бямбадорж: Даатгалын байцаагч чинь төрийн эрх мэдэлтэй хүн байна уу. 


Ч.Намсрай: Тийм, тэр бол энэ Даатгалын хуулинд хяналт тавих даатгалын хяналтын алба гэж байдаг юм л даа, тэр маань энэ орон нутагт бүгдэд нь төлөөлөгчтэй байх ёстой, тэрэвгээрээ дамжуулж уг нь хяналт тавих учиртай юм. Гэтэл тэгэж хяналт тавиад компанийг чи таримлаа даатгуулсангүй гэж торгосон тохиолдол ч байхгүй, тийм торгууль төлсөн аж ахуй ч байхгүй болчихоод байгаа юм. 


Ж.Бямбадорж: За Өөлд гишүүн. 


Ц.Өөлд: За яахав энэ Yрийн даатгалын тухай хуулийн хэрэгжилт муухан байгаагийн шалтаг шалтгааныг нэгдүгээрт, одоо даатгалын хувь хэмжээ өндөр байна гэж тайлбарлажээ. Тэгээд оруулж ирж байгаа төсөл бол яахав усалгаатай газар тариаланг энд бас сонин байгаа юм баруун гэчихээд тэгээд говийн бүсэд болон усалгаатай тариалан үр тарианы нийт талбайн 10 хувийг даатгана гэж байгаа юм. Яагаад одоо ухаан нь нэгдүгээрт би юу асуух гэж байгаа юм гэхээр бүсэлсэн бүсчил чинь газар зүйн бүс биш, тариалангийн бүс ч биш, бүсчилсэн хөгжлийн бүс ч биш. Заавал одоо энэ дээр бүсчлэх хэрэг байгаа юмуу, үгүй юу нэгд. 


Хоёрдугаарт, заавал тэгсэн мөртлөө усалгаагүй төв болон зүүн бүсэд усалгаагүй тариалсан аж ахуйн нэгж болохоор 20 хувь өгдөг, баруун бүсэд болохоор усалгаагүй тариалсан аж ахуйн нэгж 10 хувь өгдөг юм, учир нь ингэж ялгаварладгийн учир юу байгаа юм. Ерөөсөө хэрвээ энэ хууль батлагдвал усалгаатай тариалсан бол 10 хувь, усалгаагүй тариалсан бол 20 хувь байж болоогүй юмуу гэсэн ийм хоёр асуулт байна. 


Ж.Бямбадорж: За хариулъя. За Даваадорж. 


Г.Даваадорж: Нэгдүгээрт энэ яагаад төв бүсэд усалгаагүй тариалангийн 20 хувь байгаа гэхээр ерөөсөө бид нар га-д 200 кг-аар намар үрээ авч үлддэг, 10 цн ургац хураана гэж тооцох юм бол энэ бол ерөөсөө 20 хувь болчихож байгаа юм. Тийм учраас бид нар төв бүсийнхийг 20 хувиар тооцоод, баруун бүсийг ч та өөрөө мэдэж байгаа, Увс, Ховдын хотгорт усалгаагүй тариаланд 1 га-д дөнгөж 80 кг, хамгийн бага нь 40 кг үрийн нормтой, тийм учраас бид энийг нь харгалзаад тариаланчдын ачааллыг бууруулах гэсэн юм байгаа юм. 


Усалгаатай нөхцөлд бол 1 га-гаас 30-аас дээш цн ургац авах учраас 1 талбайгаас авч байгаа ургац нь бол их хэмжээний талбайн үрэнд хүрэлцдэг учраас бид усалгаатай тариалангийн талбайнхыг бууруулсан нэгдүгээрт, хоёрдугаарт ган гачиг гэсэн байгалийн эрсдэл харьцангуй арай бага, мөндөр хяруунаас өөр одоо том эрсдэл байхгүй юм гэж үзээд бид усалгаатай тариалангийн заавал даатгуулах хэмжээг 10 хувиар бууруулсан юм байгаа юм. 


 Түрүү нэг гишүүний асуултад би нэмж хариулъя, тэр нь юу гэвэл даатгалын хураамжийн хэдэн төгрөг хураагаад, хэдэн төгрөг нөхөн олговорт олгох юм бэ гэж. Бид 10.0 мянган га-гаар тооцоо хийхэд бол 8.0 хувиар даатгаад, 85.0 хувиар эргүүлж төлөхөд 192.0 сая төгрөгийн хураамж аваад 163.0 сая төгрөгийг буцааж төлөх, өөрөөр хэлбэл даатгалын байгууллагууд хэдэн төгрөгийн ашигтай үлдэж байгаа юм л даа, хэрэв бүх талбайг даатгана гэвэл. Хэрэв бид энийгээ бүх тариалж байгаа тариалангийн талбайгаа 3.8 тэрбум төгрөгийн даатгалын хураамж аваад одоо бүгдийг юу гэдэг юм эрсдэлд оржээ гэх юм бол 3.2 тэрбум төгрөгийг нь төлж 0.6 тэрбум буюу 600.0 сая төгрөг даатгалын байгууллагуудын кармаанд үлдэх ийм л тооцоотой юм байгаа юм. Өөр юмгүй. 


Ж.Бямбадорж: За баярлалаа. За Баасанжав гишүүн. 


Ц.Баасанжав: Би нэг л асуулт асууя гэсэн юм. Өөлд гишүүн бараг асуучихлаа, жоохон тодруулъя. УИХ-аас бол одоо бүсчлэн хөгжлийн үзэл баримтлалыг бол баталсан байгаа. Одоо энэ хуулийн өөрчлөлтөөр бол тариалангийн бүс гэж шинэ ойлголт орж ирж байгаа юм байна, бүсийн ингээд харахад бол бараг бүх аймаг хамарчээ. Энийг одоо энэ бүсчлэн хөгжлийн үзэл баримтлалд нийцүүлээд хийчихэж болоогүй юмуу, заавал одоо тариалангийн бүс гэж биеэ даасан бүс гарах ёстой юмуу. Эдийн засгийн нэг тусгай бүс, тариалангийн нэг тусгай бүс гээд ингээд ийм олон бүсүүд тогтоогоод байх юмуу, энэ хэр зэрэг оновчтой байдаг юм бэ. Бүсчлэн хөгжлийн үзэл баримтлалтай нийцүүлээд энэ тариалангийн бүсийг тогтоочихож болоогүй юмуу, эний учир шалтгааныг хэлж өгөхгүй юу. Ямар учиртай юм. 


Г.Даваадорж: Тэгэхээр бэлчээрийн бүсчлэл гэж байдаг манайд, хүнсний бүсчлэл гэж бий, газар тариалангийн бүсчлэл гэж бий, за тэгээд амьтны бүсчлэл, ойн бүсчлэл гээд бүх юмнууд нь салбар салбараараа бүстэй, энэ миний мэдэж байгаагаар бол Монгол Улсад эдийн засгийн бүсчлэлээс гадна 11 бүс байгаа. Энэ бол өөр өөрийнхөө салбар чиглэлийг одоо хамаарсан бүсчлэл юмаа. Тийм учраас энэ эдийн засгийн бүсчлэлтэй хольж хутгаж үзэх ямар ч боломж байхгүй. 


Бид сая бүсчлэлийг хийхдээ Өөлд гишүүний хэлээд байгаа шиг газар тариалангийнх ч биш, эдийн засгийнх ч биш ийм бүсчлэл хийсэн. Яагаад гэвэл энэ усалгаатай тариалан, тарьж байгаа үрийн нормдоо зохицуулсан болохоос биш тариалангийн бүсчлэлийг эдийн засагтай бид уялдуулаагүй юм. Тухайн бүсэд тариалж байгаа үр тарианы норм ямар байгаа юм, усалгаатай тариалан яаж эрхэлж байгаа юм гэдэг дээр нь л үндэслэж бүсчилсэн болохоос биш өөр юмыг бид харгалзаж үзээгүй, харгалзаж үзэх боломж ч байхгүй гэж бид үзсэн. Өөр юмгүй. 


Ж.Бямбадорж: За гишүүд асуулт асууж дууслаа. Одоо Yрийн тариалангийн даатгалын тухай хуульд нэмэлт, өөрчлөлт оруулах тухай хуулийн төслийн талаар Байгаль орчин, хөдөөгийн хөгжлийн байнгын хорооны дүгнэлтийг сонсоё. Дүгнэлтийг УИХ-ын гишүүн Нигамет танилцуулна. 

 


О.Нигамет: УИХ-ын дэд дарга, УИХ-ын эрхэм гишүүд ээ. 

 


Монгол Улсын Засгийн газраас Yрийн тариалангийн даатгалын тухай хуульд нэмэлт, өөрчлөлт оруулах тухай хуулийн төслийг санаачлан боловсруулж, 2002 оны 9 дүгээр сарын 23-ны өдөр УИХ-д өргөн мэдүүлсэн билээ. 

 


Энэхүү хуулийн төсөл нь одоо мөрдөгдөж байгаа Yрийн тариалангийн даатгалын тухай хуульд бүрхэг байгаа зарим зүйл, заалтын ойлголт, томъёоллыг илүү тодорхой оновчтой болгох, нөгөөтэйгүүр газар тариалан эрхэлдэг аж ахуйн нэгж, байгууллага, тариаланчид хэрэгцээт үрээ хураах талбайгаагаас их хэмжээний талбай даатгуулж байгаагаас тэдний даатгуулах сонирхлыг бууруулж байгааг харгалзан үрийн тариаланг даатгуулах талбайн хэмжээг бүсийн онцлогтой уялдуулан ялгавартай тогтоох зэрэг зарчмын нэмэл, өөрчлөлтүүдийг тусгасан байна. 

 


Энэ хууль батлагдан гарснаар газар тариалан эрхлэгч субъектүүдийн үйл ажиллагааны хүрээ тодорхой болж, тэдгээрийн даатгуулах сонирхол дээшлэхийн хамт стратегийн хүнсний бүтээгдэхүүн болох улаан буудай болон бусад тарималын үрийн үйлдвэрлэлийн баталгаа дээшилж, чанар, хангамж нь сайжрах зэрэг олон талын ач холбогдолтой гэж тус Байнгын хороо үзэж байна. 

 


Уг хуулийн төслийг 2002 оны 10 дугаар сарын 30-ны өдөр Байнгын хорооны хуралдаанаар хэлэлцээд УИХ-ын нэгдсэн хуралдаанд хэлэлцүүлэх нь зүйтэй гэсэн саналыг хуралдаанд оролцсон гишүүд санал нэгтэй дэмжсэн болно. 

 


Хуулийн төслийг Байнгын хорооны хуралдаанаар хэлэлцэх үед УИХ-ын гишүүн М.Далайхүү, Ц.Өөлд, Б.Баттулга нарын гаргасан үрийн зориулалтаар тариалах талбайн байршил нь тухайн аж ахуйн тодорхой заагдсан байх, үрийн тариаланг даатгах хувь хэмжээг даатгуулагч, даатгагчийн аль алийнх нь сонирхлыг харгалзсан байхаар бодолцох зэрэг саналуудыг уг хуулийн төслийн анхны хэлэлцүүлэг хийх явцад нарийвчлан авч үзэж, тусгах боломжтой гэж үзэж байгаа болно. 

 


УИХ-ын эрхэм гишүүд ээ. Yрийн тариалангийн даатгалын тухай хуульд нэмэлт, өөрчлөлт оруулах тухай хуулийн төслийн талаар тус Байнгын хорооноошс УИХ-ын нэгдсэн хуралдаанд оруулж буй дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа. 

 


Ж.Бямбадорж: За Нигамет гишүүнд баярлалаа. За ингээд хуулийн төслийг хэлэлцэх эсэх асуудлаар санал хураалт явуулъя. Yг хэлэх юм байхгүй, процедураар үг хэлдэггүй. Хэлэлцэх эсэх дээр. 


Гишүүд ээ, бид нар ямар өнөөдөр цуглаад хуралдаж байгаа биш шүү дээ, Өөлд гуай бол 10 гаруй жил хуралдаж байна та бид. Хэлэлцэх эсэх асуудал, тийм учраас дэгээ л цөмөөрөө баръя. Байнгын хорооны дүгнэлтээс асуухдаа одоо дүгнэлтэд тийм юм хэлсэн орхигдсон байна, ийм юм илүү болсон байна, тийм юм ярьж байсан энэ нь алга болчихож, би тийм санал явуулсан тэр алга гэх тийм асуулт байвал болно. За ингээд хэлэлцэх байхаа, гишүүдийг хэлэлцэх байх гэж бодож байна. 

Уг хуулийн төслийг Байнгын хорооны саналаар хэлэлцье гэсэн санал хураалт явуулъя. 


Бүгд 


46



Зөвшөөрсөн 
29


Татгалзсан 

17


63.0 хувийн саналаар хуулийн төслийг хэлэлцэхээр боллоо. 


За одоо хуулийн төслийг анхны хэлэлцүүлэгт Байгаль орчин, хөдөөгийн хөгжлийн байнгын хороонд шилжүүлж байна, Байнгын хороо энэ хэлэлцэх эсэхийг шийдэх явцад гишүүдээс тавьсан асуулт, мөн анхааруулж байгаа энэ зүйлүүдийг нилээн анхааралтай судалж, ялангуяа хууль зүйн талаас нь, хэрэгжих тэр эрх зүйн талаас нь хөөцөлдөх субъектын эрх үүргийн талаас нь, нөгөө даатгуулагч, даатгагчийн эрх ашгийг зөв хосолсон байдал зэрэг энэ яригдсан бүх зүйлүүдийг нилээн анхааралтай судалж УИХ-д оруулж ирээрэй гэж хэлэх байна. Ингээд Байнгын хороонд шилжүүллээ. 


За ажлын хэсэгт баярлалаа. 

 

ГУРАВ.Ховордсон амьтан, ургамал, тэдгээрийн гаралтай эд зүйлийн гадаад худалдааг зохицуулах тухай хуулийн төсөл /эцсийн хэлэлцүүлэг/


Ж.Бямбадорж: За ажлын хэсгийг оруулъя. Эцсийн хэлэлцүүлэгт бэлтгэсэн тухай Байгаль орчин, хөдөөгийн хөгжлийн байнгын хорооны танилцуулгыг УИХ-ын гишүүн Г.Нямдаваа танилцуулна. Нямдаваа гишүүнийг индэрт урьж байна. 

 


Г.Нямдаваа:  УИХ-ын дэд дарга, эрхэм гишүүд ээ. 

 

Монгол Улсын Засгийн газраас 2002 оны 6 дугаар сарын 28-ны өдөр өргөн мэдүүлсэн Ховордсон амьтан, ургамал, тэдгээрийн гаралтай эд зүйлийн олон улсын худалдааг зохицуулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг УИХ-ын чуулганы 2002 оны 10 дугаар сарын 31-ний өдрийн нэгдсэн хуралдаанаар хийж, эцсийн хэлэлцүүлэгт бэлтгүүлэхээр Байгаль орчин, хөдөөгийн хөгжлийн болон Эдийн засгийн байнгын хороодод шилжүүлсэн билээ. 

 


Байнгын хороод эдгээр хуулийн төслийг эцсийн хэлэлцүүлэгт бэлтгэсэн тухай асуудлыг 2002 оны 11 дүгээр сарын 6-ны өдрийн хуралдаанаараа хэлэлцээд хуулийн төслийг УИХ-ын нэгдсэн хуралдаанд оруулж эцсийн хэлэлцүүлэг хийлгэх нь зүйтэй гэсэн саналыг гишүүд санал нэгтэй дэмжсэн болно. 

 


Хуулийн төслийн анхны хэлэлцүүлгийг УИХ-ын нэгдсэн хуралдаанаар хийх үед санал хурааж шийдвэрлэсэн зарчмын зөрүүтэй саналуудыг хуулийн төслийн зохих зүйл, заалтуудад байршуулан тусгаснаас гадна бичлэгийн техник, хэл зүйн найруулгыг нягтлан үзэж, өөрчлөлт орсон хэсгийг тод үсгээр бичиж та бүхэнд тараасан болно. 

 


Ховордсон амьтан, ургамал, тэдгээрийн гаралтай эд зүйлийн гадаад худалдааг зохицуулах тухай хуулийн төслийн анхны хэлэлцүүлгийн үед төслийн 12.2 дахь хэсгийн заалтын талаар нэмэлт, тодруулга хийх шаардлагатай гэж УИХ-ын гишүүн Ж.Бямбадоржоос гаргасан саналыг тодруулж, өөрт нь танилцуулсан болно. 

 


УИХ-ын эрхэм гишүүд ээ. Ховордсон амьтан, ургамал, тэдгээрийн гаралтай эд зүйлийн олон улсын худалдааг зохицуулах тухай, Аж ахуйн үйл ажиллагааны тусгай зөвшөөрлийн тухай хуулийн төсөлд нэмэлт, өөрчлөлт оруулах тухай хуулийн төслүүдийг тус тус Байнгын хороодоос УИХ-ын нэгдсэн хуралдаанаар эцсийн хэлэлцүүлэг хийлгэхээр оруулж байгаа хамтарсан танилцуулгыг хэлэлцэн баталж өгөхийг хүсье. Анхаарал тавьсанд баярлалаа. 

 


Ж.Бямбадорж: За Нямдаваа гишүүнд баярлалаа. За одоо Байнгын хорооны танилцуулгатай холбогдуулж асуух асуулттай гишүүд байна уу. Алга байна. За энд санал хураалгах томъёолол байхгүй Байнгын хорооноос. Асуух асуулттай гишүүд алга байна. За тэгвэл Ховордсон амьтан, ургамал, тэдгээрийн гаралтай эд зүйлийн гадаад худалдааг зохицуулах тухай хуулийг бүхэлд нь батлах санал хураалт явуулъя. Хуулийг батлая. 


Бүгд 


50

Татгалзсан 

86.0 хувийн саналаар хуулийн төсөл батлагдлаа.


Аж ахуйн үйл ажиллагааны тусгай зөвшөөрлийн тухай хуульд энэ хууль батлагдсантай холбогдуулж нэмэлт, өөрчлөлт оруулах тухай хуулийн төсөл байгаа Байнгын хороо сая хамтад нь дүгнэлт оруулсан. Энэ хуулийн төслийг батлая гэсэн санал хураалт явуулъя. 


Бүгд 


51



Зөвшөөрсөн 
43


Татгалзсан 

  8


84.3 хувийн саналаар Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төсөл батлагдлаа. 


ДӨРӨВ.Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуулийн төсөл /хэлэлцэх эсэх/


Ж.Бямбадорж: За ажлын хэсгээ оруулъя. За Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуулийн төслийн талаарх хууль санаачлагчийн илтгэлийг Хүнс, хөдөө аж ахуйн сайд Насанжаргал танилцуулна. 


Д.Насанжаргал: УИХ-ын эрхэм дэд дарга, эрхэм хүндэт гишүүд ээ. 

 

Та бүхэнд Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээр, ариун цэврийн хяналт, шалгалтын тухай Монгол Улсын хуулийн төсөл боловсруулах болсон үндэслэл, хэрэгцээ, шаардлага, энхүү хуулиар зохицуулах харилцаа, хууль гарснаар нийгэм, эдийн засгийн хүрээнд үзүүлж болох үр дагавар, хуулийн төслийн бүтэц, агуулга, онцлогийн талаар товч илтгэхийг зөвшөөрнө үү. 

 


УИХ-ын 2001 оны 44 дүгээр тогтоолоор батлагдсан Монгол Улсын хууль, тогтоомжийг 2004 он хүртэл боловсронгуй болгох үндсэн чиглэлд Амьтан, ургамлын гаралтай зүйлсийг улсын хилээр оруулах, гаргах хорио цээрийн хяналтын тухай хуулийн төсөл боловсруулахаар тусгагдсаны дагуу Монгол Улсын Засгийн газраас энэхүү хуулийн төслийг анхдагч хуулийн төсөл хэлбэрээр боловсруулан УИХ-д өргөн барьсан юм. 

 


Манай улсын эдийн засгийн хөгжил, хүнсний хангамжид хөдөө аж ахуйн бүтээгдэхүүний экспорт, импорт чухал нөлөөтэй байдаг билээ. Мал аж ахуйн бүтээгдэхүүний экспорт нийт экспортын 30 орчим хувийг бүрдүүлж байхад төмс, хүнсний ногоо, үр тариа, гурил зэрэг хүнсний бүтээгдэхүүний дотоодын нийт хэрэгцээний 40-70 хувийг, жимс, жимсгэнэ, будаа, цай зэрэг бүтээгдэхүүний бараг 100 хувь шахам импортоор хангаж байна. 

 


Хөдөө аж ахуйн бүтээгдэхүүний олон улсын худалдааг аль болох чөлөөтэй явуулах нөхцөлийг хангах, үүний тулд хорио цээр, ариун цэврийн арга хэмжээг олон улсын стандарт, удирдамж, зөвлөмжид зааснаас илүү өндөр түвшинд хэрэглэхгүй байх, түүнийг худалдаанд саад учруулсан зүс хувиргасан хэрэгсэл болгон ашиглахгүй байх үүргийг Дэлхийн худалдааны байгууллагын гишүүн улсууд Олон улсын хэлэлцээрээр хүлээсэн байдаг. 

 


Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээр, ариун цэврийн хяналт, шалгалтын талаар Малын удмын сан, эрүүл мэндийг хамгаалах тухай хуулийн 12 дугаар зүйлд 9 заалт, Ургамал хамгааллын тухай хуулийн 10 дугаар зүйлд 4 заалт, мөн Хүнсний тухай хуулийн 9 дүгээр зүйлийн 3 заалт байгаа боловч эдгээр заалтууд нь ерөнхийдөө мал, таримал ургамлын удмын сан, эрүүл мэндийг хамгаалахад чиглэгдэж, харин амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үед хорио цээр, ариун цэврийн үзлэг, шалгалт хийхтэй холбогдон үүсэх харилцааг зохицуулаагүй байна. 

 


Хорио цээрийн хяналт, шалгалт хийхтэй холбогдон үүсэж буй харилцааг тусгайлсан хуулиар зохицуулах хэрэгцээ нь дараах шаардлагаас урган гарч байна. Yүнд: 

 


1.Yндэсний аюулгүй байдлын чухал бүрэлдэхүүн хэсэг болох эдийн засгийн аюулгүй байдал, хүнсний аюулгүй байдлыг хангах, хүн ам, амьтан, ургамлын эрүүл мэндийг хамгаалах.

 


2.Дэлхийн худалдааны байгууллагын гишүүний хувьд олон улсын хэлэлцээрээр хүлээсэн үүргээ дэлхий нийтийн жишиг, шаардлагын түвшинд хэрэгжүүлэх, Монгол Улсын нэр хүндийг өсгөх, хөдөө аж ахуйн бүтээгдэхүүний гадаад зах зэлийг өргөжүүлэх. 

 


3.Учирч болзошгүй аюул, эрсдлийг урьдаас судлан тооцож, жолоодох замаар түүнийг хөдөө аж ахуйн бүтээгдэхүүний олон улсын худалдаанд сөрөг үр дагавар учруулахгүй байхуйц нөхцөлийг хангах.

 


4.Хилийн боомт, гүний гааль бүхий газруудад хийгдэх хорио цээр, ариун цэврийн хяналт шалгалт, шаардльагуудыг нийтэд аль болох ил тод, ойлгомжтой болгох, энэ харилцаанд оролцогч талуудын харилцан хүлээх үүрэг, хариуцлагыг өндөржүүлэх.

 


5.Хорио цээр, ариун цэврийн нөхцөл, шаардлага зөрчигчдөд хүлээлгэх хариуцлагын тогтолцоог оновчтой болгохын зэрэгцээ бизнес эрхлэгчдийн нэр хүнд, өмч хөрөнгөнд хууль бусаар халдах, хүнд суртал, төвөг, чирэгдэл учруулахаас хамгаалах зэрэг болно. 

 


Дээрх үндэслэл, хэрэгцээ, шаардлагуудтай уялдуулан Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээр, ариун цэврийн хяналт, шалгалтын тухай Монгол Улсын хуулийн төслийг Хууль зүй, дотоод хэргийн сайд, Хүнс, хөдөө аж ахуйн сайдын хамтран баталсан  хуулийн төслийн үзэл баримтлалд нийцүүлэн 8 бүлэг, 31 зүйлтэйгээр боловсруулсан юм.

 


Хуулийн төслийг зохих журмын дагуу Засгийн газрын хуралдаанд хэлэлцүүлж, Засгийн газрын гишүүдийн өгсан саналыг тусгасан. 

 


Төслийн боловсруулахдаа Дэлхийн худалдааны байгууллагын хэлэлцээр, Олон улсын стандарт, удирдамж, зөвлөмжийн шаардлага, өөрийн улсын одоогийн байдал, онцлог, ирээдүйн чиг хандлага, эдийн засгийн харилцаатай орнуудтай хамтран ажиллаж байгаа практик үйл ажиллагааны туршлагад тулгуурласан ба Монгол Улсын үндэсний аюулгүй байдал, хүн амын язгуур эрх ашиг, бизнес эрхлэгчдийн ашиг сонирхлыг аль болох олон талаас нь тэнцүү авч үзэхийг хичээсэн. 

 


Мөн бусад улсын энэ чиглэлийн хууль, эрх зүйн баримт бичигт тусгагдсан шаардлага, зарчмуудыг судлан үзэж, хуулийн төсөл боловсруулахад ерөнхий арга зүйн загвар болгон ашигласан. 

 


Энэ хууль батлагдан гарснаар нийгэм, эдийн засагт ямар нэг сөрөг нөлөөлөл учруулахгүй бөгөөд харин үндэсний аюулгүй байдлыг бэхжүүлэх, Монгол Улсын хөдөө аж ахуйн бүтээгдэхүүний үйлдвэрлэл, экспортыг нэмэгдүүлэх, импортыг зохицуулах, хүнсний аюулгүй байдлын түвшинг дээшлүүлэхэд сайнаар нөлөөлнө гэж үзэж байна. Ингээд энэхүү хуулийн төслийг зохих журмын дагуу хэлэлцэн шийдвэрлэж өгөхийг хүсье. Анхаарал тавьсанд явдалд баярлалаа.

 


Ж.Бямбадорж: За Насанжаргал сайдад баярлалаа. Одоо хэлэлцэж байгаа асуудалтай холбогдуулж асуух асуулттай гишүүд нэрээ ирүүлнэ үү. За Нигамет, Ганбямба, өөр сүүлд нь гишүүд ээ дууссан хойно яав аа, эдгээр гишүүдээр асуулттай гишүүдийг тасаллаа. 

 


О.Нигамет: Аж ахуйн нэгжийн зохион байгуулалт шаардагдах юм шиг байна лээ, тийм учраас би 2-3 асуулт асууя гэж бодож байгаа. За одоо манай улсын хэмжээгээр урд болон хойд хөрштэй хил залгах 40-өөд боомт байгаа. Хууль хэрэгжүүлэхийн тулд боомт болгоныг цаашид юуны өмнө энэ амьтан, ургамал гаргах эрх олгох одоо 8 боомт гэж танилцуулж байсан, тэр 8 боомтыг шинэ лабораторитой, мөн одоо хүнсний бүтээгдэхүүнийг хянах хяналтын талбайтай, шаардлагатай гэвэл 14 хоног хүртэл буулгаж хадгалж байх агуулахтай байлгах ёстой юм байна. Ийм болгохоор нэг лаборатори, нэг боомтыг энэ лаборатори, талбай, агуулах барьж тохижуулахад хичнээн төрлийн багаж хэрэгсэл, тоног төхөөрөмж, барилга байшин шаардагдах юм, өртөг нь хэд байх юм нэгдүгээрт. 

 


Хоёрдугаарт, боомт болгонд шинээр хичнээн хүн нэмж ажиллах юм, тэдний цалингийн фонд нь хэд байх юм бэ. 

 


Гуравдугаарт, боомт тохижуулах талаар 2003 оны үндсэн чиглэлд Засгийн газрын үйл ажиллагааны, үндсэн чиглэлд болон цаашид  2004-2005 оны төсөөлөлүүдөд хичнээн боомтыг жил болгон тохижуулна гэж тусгасан юм бэ. 

 


Дөрөвдүгээрт, 8 боомтыг шилж сонгож ургамал, амьтны гаралтай бүтээгдэхүүн болон амьтан, ургамал гаргахаар одоо сонгох юм байна. Ингэхээр төвийн болон өмнө зүгийн зарим аймгууд бол амьтны гаралтай бүтээгдэхүүн экспортлох боломжгүй болох юм байна л даа, жишээлбэл Хөвсгөл, Булган аймгууд, Завхан аймаг хойшоогоо мал аж ахуйн дайвар бүтээгдэхүүн гаргалаа гэхэд мөн одоо Өмнөговь аймаг урагшаа дайвар бүтээгдэхүүн гаргах тийм боломж бол хэсэг хугацаанд хаагдах нь байна л даа. Энэ бол арилжаа худалдаанд сөрөг үр дагавар өгөхгүй юу. 

 


Тавдугаарт, гар тээшид үзлэг хийнэ гэж байгаа, гар тээшид үзлэг хийж, гар тээш болгоныг задалж тэр одоо цацраг идэвхитийн нөлөө буюу нян, бактерийг илрүүлж байх тийм боломж байх юмуу, ийм боломж байхгүй нөхцөлд энэвгээр чинь арилжаа, бизнесийн хаах нилээн хүнд суртал гаргах гэж байгаа юм биш үү. Энэ талаар тодорхой тайлбарлаж өгөхийг хүсч байна. 

 


Ж.Бямбадорж: За ажлын хэсэг ийм улсууд байна, Насанжаргал сайд, Даваадорж дарга, Батсуурь Хүнсний аюулгүй байдал, хөдөө аж ахуйн улсын хяналтын албаны дарга, Цэрмаа тус албаны Ургамал, газар тариалангийн хэлтсийн дарга ийм улсууд хариулна. Асуултад хариулахдаа нэр, албан тушаалаа хэлээд яваарай, протоколд тэмдэглэгдэнэ. 

 


За Батсуурь. 

 


Н.Батсуурь: Нигамет гишүүн асуултад Хүнсний аюулгүй байдал, хөдөө аж ахуйн улсын хяналтын албаны дарга хариулж байна. За 8 боомтыг шинэ лабораторитой болгох, за тэгээд одоо холбогдох тоног төхөөрөмжөөр төхөөрөмжлөхөд хэдий хэмжээний хөрөнгө шаардагдах юм бэ гэж. Энэ дээр бол ерөөсөө энэ хууль гарсан гараагүй Засгийн газар бол энэ хилийн боомтуудыг бэхжүүлэх арга хэмжээг авахаас өөр арга байхгүй. Энэ бол сая Засгийн газраас хилийн боомтын талаар баримтлах чиглэлийг баталсан Засгийн газрын тогтоол гарсан байж байгаа. Тэгэхээр энэ олон улсын харилцаатай боомтуудыг яг олон улсын шаардлагын түвшинд хүргэж тохижуулах, тэгээд хоёр талын байнгын ажиллагаатай боомтуудыг мөн одоо шаардлагын түвшинд хүргэж тохижуулах энэ асуудлыг бол Засгийн газрын тогтоолоор үндсэнд нь ээлж дараатай шийдэхээр заагаад өгчихсөн байж байгаа. 


За нийтдээ манай энэ хорио цээрийн хяналтыг хэрэгжүүлэх чиглэлээр хорио цээрийн байгууламж байгуулах, склад байгуулах, лаборатори байгуулах, ариутгалын пункт байгуулах, за тэгээд байцаагч нарыг сургах гэх мэтчилэнгийн юманд бол нийтдээ нэг 750.0-800.0 сая төгрөг шаардагдана, энийг бол ойрын 5 жилд үндсэндээ шийдэх байхаа гэж ингэж бодож байгаа юм. 

 


За одоо бол Замын-Yүдийн боомт, Алтанбулагийн боомтыг бол үндсэндээ Засгийн газар тохижуулаад нилээн олон улсын шаардлагад ойртуулчихлаа, цаашдаа бол Цагаан нуурын боомтыг, Боржоогийн боомт, Ховдын Булганы боомт, Дорнодын Эрээнцавын боомтыг мөн одоо ийм тохижилттой болгох энэ асуудал бол Засгийн газрын үндсэн чиглэлд ээлж дараатайгаар тусгаж хэрэгжүүлэгдэнэ гэж ингэж ойлгож байгаа. 

 


За орон тоо хэдээр нэмэгдэх вэ гэж, тэгэхээр шинээр боомт байгуулагдвал орон тоо нэмэгдэнэ, одоо бол манай 22 боомт дээр манай байцаагч нар ажиллаж байна, энэ орон тоогоороо цаашдаа ажиллана гэсэн ийм ойлгоцтой байгаа. 

 


За Yндсэн чиглэлд ер нь хэдэн боомтыг бэхжүүлэхээр тусгасан бэ гэж, түрүү хэлсэн, за энэ бол Гаалийн ерөнхий газар, Хилийн цэргийн шугамаар яг тэр боомтуудыг тохижуулах, шинээр бэхжүүлэх энэ бүх төлөвлөгөө, төсөв, хөрөнгө юмнууд нь тусгагдаад хэрэгжиж байгаа. Бид бол тэр зураг төсөл, энэ юмнуудад саналаа оруулж өгөөд ингээд явуулчихдаг. Тийм учраас энэ үндсэн чиглэлд тэр байгууллагуудаас тусгагдсан байгаа гэж ингэж ойлгогдож байна. 

 


Өмнө зүгийн аймгууд, Баруун зүгийн аймгууд ерөөсөө мал аж ахуйн гаралтай бүтээгдэхүүнийг экспортод гаргах эрхгүй болох нь ээ гэж ингэж буруу ойлгосон байна. Тэгэхээр Засгийн газраас бол ургамлын үр, үрслэг, суулгац, амьтан, түүний үр, хөврөл үр, түүхий мах, дайвар бүтээгдэхүүн болон бичил биетний өсгөвөр, эмгэт материалын дээж гэсэн хэдхэн зүйлийг улсын хилээр нэвтрүүлэх боомтыг тогтооно гэж байгаа юм. Тэрнээс биш экспортоор гаргах бүтээгдэхүүнийг бол аль боомтоор ямар бүтээгдэхүүн авахыг бол ерөөсөө импортлогч орон зааж өгдөг, одоо ухаан ОХУ бол Монгол Улсаас мах авах асуудлыг зөвхөн төмөр замаар авна гээд заасан байж байгаа энэ жилийн хувьд. Тэгэхээр манай орны өвчний байдал, тэгээд тэр бүтээгдэхүүний онцлог энэ байдлаас шалтгаалаад импортлогч орон аль боомтоор ямар бүтээгдэхүүн гаргахыг зөвшөөрнө тэрэвгээр нь бид шаардлагыг нь хангаад гаргуулах юмаа. Энэ бол орж ирэх асуудлыг л бид үндсэндээ одоо ойлгох ёстой гэж ингэж хэлэх байна. 

 


Гар тээшинд үзлэг хийх асуудлыг бол хуулинд хуулийн төсөлд тусгасан байгаа. Энэ ямар учиртай юм гэхээр өвчин гарсан бүс нутаг, орнуудаас манай оронд хүмүүс зорчих явдал байдаг, энэ хүмүүс гар тээшиндээ янз бүрийн хорио цээрээтэй зүйл авч явахыг бол бас тухайн үед нь хянах ийм шаардлага гардаг, ийм учраас энийг зохицуулах үүднээс ерөнхийд нь гар тээшинд үзлэг хийхээр зааж өгсөн байгаа. Тэгэхдээ бүх зорчигчийн гар тээшийг уудлаад байх асуудал биш. Энэ бол ер нь шаардлага гарсан үед гар тээшинд үзлэг хийх, тэгэхдээ хамгийн гол нь иргэд бол диклараци хийх ёстой гэж байгаа, тэр дикларацидаа юмаа бичсэн, энэ улсуудаар үзлэг хийнэ. Нэг жишээ хэлэхэд Солонгос улс бол Монголд шүлхий гарсан гэсэнтэй уялдуулаад Монголоос очиж байгаа зорчигчдын бүх гар тээшийг бол нохойгоор шалгуулаад л тэгээд гар тээшинд байгаа хиам, сүү, сүүн бүтээгдэхүүнийг бүгдийг хурааж устгаж байгаа. Хэрвээ тэрийгээ дикларацид тусгаагүй, тэгээд одоо нууж хааж оруулахыг завдсан хүн дээр бол 5.0 сая воны торгууль ногдуулахаар хуулиндаа тусгаад өгчихсөн байж байгаа гэх мэтчилэнгээр өөрийнхөө үндэсний аюулгүй байдлыг хангах үүднээс бол янз бүрийн орнууд ийм шинжлэх ухааны үндэслэлтэй тодорхой арга хэмжээнүүдийг авдаг. Монгол Улс ч гэсэн шаардлага гарсан үед ийм арга хэмжээ авах байхаа гэж бодсны үндсэн дээр энэ хуулийн төсөлд бол тэгэж тусгасан байгаа. 

 

Ийм хариултыг өгөх байна Нигамет гишүүний асуултад.  

 


Ж.Бямбадорж: За баярлалаа. Ганбямба гишүүн. 

 


Н.Ганбямба: Баярлалаа. Энэ боомттой асуудлаас хариулчихлаа, би ганцхан юм асуумаар байна. Энэ Засгийн газрын хуралдаан чинь одоо нөгөө салбар, салбарын эрх ашиг давамгай яасан баахан хуулийн төслүүдээ хэлэлцээд л өргөн барьдаг байх л даа. Энийгээ хэлэлцэхдээ одоо ингээд та нарт буруу өгөх арга алга л даа, нөгөө Татвар ногдуулалтын хууль дээр бас ийм айхтар хүнд суртлын юм гараад ирсэн, манай нийгэм чинь ингээд дунд, доод шатны хүнд суртал гэж аймшигтай юманд бүрхэгдчихээд байж байна. Тэгэхээр зэрэг одоо танай наад хуулийн чинь төслөөр бол тэр гар тээшинд нэгжлэг хийх нь, одоо ер нь нилээн хүний эрх рүү айхтар сүрхий хандсан ийм ийм хуулийн төслүүдийг энэ Насанжаргал сайд их зоригтой өргөн барьж орж ирэх юм. Дөнгөж саяын хуулийн төслийг дахиж давтаж яриад яахав. Энэ дээр чинь ингээд хүнд суртлын юм чинь бас баахан айхтар ийм ачааллууд гарч ирэх юм шиг байх юм. Ийм ийм юмнуудыг засч янзлах арга байна уу. Ямар учиртай ийм хуулийн төслүүд өргөн баригдаж байгаа юм бэ, энэ гар тээшийн үзлэгийг бас жоохон товчхон тайлбарлаж байна, яг нарийндаа наадах чинь бас айхтар том дарамт болно. Гар тээшинд үзлэг хийх нэрээр аваачаад нилээн тийм одоо юу яасан, нөгөөдөхийг чинь цааш нь гуйвуулсан юм их гардаг шүү дээ практик дээр. Одоо тэр Замын-Yүдийн юмнуудыг чинь цэгцэлж чадахгүй янзалж байхад өшөө дээрээс нь гар тээшийн үзлэг гээд хуулиар бид нар батлаад өгөх нь л дээ. Энийг тайлбарлаж өгөхгүй юу. 

 


Ж.Бямбадорж: За хариулъя. 

 


Д.Насанжаргал: Ганбямба гишүүний асуултад хариулъя. Сая үндсэндээ Батсуурь нилээн үндэслэлтэй, тодорхой тайлбарлалаа. Тэгэхээр бол бид бол хамгийн гол нь энэ хуулиар одоо бол үнэхээр бас хил дээр чирэгдэл учруулах, хууль журамд заагдаагүй юмыг нэхэх, тэгээд одоо ингэж хүндрэл учруулах явдал нилээн гарч байгаа юм. Тэгэхээр бид бол энэ хуулиар гол нь яг одоо тэнд байгаа байцаагч юу хийх ёстой юм, тэнд шалгуулж байгаа зорчигч, бизнес эрхлэгч тэр хүмүүс одоо яг юугаа үзүүлж харуулах ёстой юм гэдгийг хуульчилж тодорхой болгох үүднээс л энийг тусгаж байгаа юм. Зүгээр хууль дээр бол мэдээж гар тээшийн асуудлыг тусгаж оруулж байгаа. Тэгэхдээ толгой дараалан нэг бүрчлэн шалгана гэдэг агуулгаар биш ер нь бол гар тээшээ шаардлагатай бол үзлэгт хамрагдана гэсэн тийм эрхийн зохицуулах механизмыг л энэ тусгаж оруулж байгаа. 

 


Зүгээр одоо хураамжийн асуудал, хүндрэл учруулж байгаа юмыг бол бас нилээн цэгцэлж байгаа, бид нар аль болох л чирэгдэл хүндрэл учруулахгүй байх талын юмыг Засгийн газраас оруулж байгаа хууль, тэгээд яг явуулж байгаа үйл ажиллагаа нь дээр зохицуулах механизмын талаас нь бодоод байгаа. Одоо бол жишээлбэл хил дээр хуучин ариун цэврийн, тэгээд манай мал эмнэлгийн, ургамлын, гаалийн, хилийн гээд олон хураамжууд байсан одоо Засгийн газрын тогтоолоор ерөөсөө нэг цэгийн үйлчилгээтэй, ганцхан гаалийн газар л энэ хураамжуудыг хураамж авч зохицуулах юутай, бусад газрууд нь бол хууль, журмынхаа дагуу үзлэгээ хийгээд явах ийм л зохицуулалтуудыг хийгдсэн байгаа. 

 


Тэгэхээр би энэ дээр бол яахав хуулинд зайлшгүй ийм зохицуулалт байх юмаа гэдгийг тусгаж өгье, гэхдээ энэ нь бол байцаагч бүр барьж аваад хэрэгжүүлээд хүмүүст хүндрэл учруулах тийм их айхтар үндэслэл болохгүй байхаа гэсэн ийм л одоо, шаардлагатай үед бол энэ зайлшгүй хийгдэх болов уу гэж ингэж л бодож хийж байгаа. 

 


Н.Ганбямба: Хуулинд хийсэн байхад наадах чинь улам л газар авна шүү дээ. 

 


Ж.Бямбадорж: Насанжаргал сайд аа, тэгэхээр ингэж болохгүй юу, бүгдээрээ л хяналт шалгалт хийгээд л ингээд, энэ чинь хариуцсан байгууллага байлгүй яахав. Та сая нэг юм хэллээ, бүх юмыг нэг гарт төвлөрүүлж, өөрөөр хэлбэл гаалиар хийлгэж байгаа гэж. Гааль бол ганцхан одоо хориотой бараа гээд суудаггүй шүү дээ, гааль бол Монгол Улсын хилээр орж, гарч байгаа бүхий л бараанд үзлэг хийдэг байгууллага, тэдний эрх мэдэл рүү өгөөд орхиж болдоггүй юмуу. Заавал одоо нэг л хорио цээрийн албаны байцаагч руу л, тэр нь үзэж байх шаардлага юу байна, гаалийн байцаагчийн эрх мэдэлд өгчихөж болмоор санагдаад байх юм. Энэ талаар нэг хариулт өгөөч. 

 


Д.Насанжаргал: За яахав Бямбадорж даргын асуултад хариулъя. Гол нь бол яахав мэргэжлийн хяналт гэдэг үүднээс л энийг тусгаж өгч байгаа юм л даа. Тэгээд одоо бол тэр гаалийн байцаагч бол ухаандаа ургамлын талын, амьтны талын зүйл дээр хяналт хийгээд тэгээд илрүүлэлт хийх ч гэдэг юмуу, мэргэжлийн үүднээс үнэлэлт, дүгнэлт өгөх бололцоо нь жаахан хязгаарлагдмал юм л даа. Тийм учраас бид нар нэгэнт мэргэжлийн байгууллаг хил дээр ажиллаж байгаа учраас энэ яг мэргэжлийнхээ чиглэлийн хяналт тавих үүргийг зохицуулъя гэсэн ийм л санаагаар тусгаж байгаа. 

 


Ж.Бямбадорж: Гаальд өгчихөд юу нь болохгүй байна. Гаалийн байцаагч тэрийг чинь шалгаж аваад гар тээшинд нь үзлэг хийхэд юу нь болохгүй байна. 

 


Н.Батсуурь: Тийм, ер нь зүгээр бид нар хуулийн төслийг боловсруулахдаа зайлшгүй анхаарах шаардлагатай асуудлуудыг тусгасан байгаа. Монгол Улсын төр өөрийнхөө үндэсний аюулгүй байдал, иргэдийнхээ эрүүл мэнд, амьтан, ургамлынхаа эрүүл мэндийг хамгаалахын тулд яг ямар арга хэмжээ авч хэрэгжүүлэхийг бол УИХ өөрөө шийддэг учраас энд бол бид хэлэлцүүлэх зорилгоор саналыг оруулсан байж байгаа. УИХ-аас хэлэлцээд энэ оновчгүй байна, энийг өөрчилж засч болох юмаа гэвэл аяндаа хэлэлцүүлгийн явцад, ажлын группүүдийн явцад энд өөрчлөлт орж болно л доо. 

 


Зүгээр ер нь бол олон улсын практикт яадаг вэ гэхээр хамгийн гол юм бол иргэд авч явж байгаа диклараци дээр бичих ёстой, тэр дотор амьтан, ургамлын гаралтай зүйл байгаа юу, үгүй юу гэдгээ мэдээлж байж ёстой. Энэ аль ч орны практикт байдаг. Тэрийг нь үзээд бид шаардлагатай гэвэл тэр тухайн орноос ирсэн улсуудынх нь бараанд үнэхээрийн түүхий мах ч байдаг юмуу, эсвэл одоо микробын өсгөвөр аваад явж байдаг ч юмуу мэдэгдэхгүйгээр ийм юмнуудыг зохицуулах шаардлага гарна л даа. Энд бол улсын хяналтын байгууллагад нь эрх олгож өгөхгүй бол энийг бүгдийг гааль үзээд шийдчих юмаа гэж ингэхгүй. Одоогийн практикаар яаж байгаа вэ гэхээр гаалийн байцаагч нар бол тэртээ тэргүй мэргэжлийн хяналтын байцаагч нараас хэд дахин олон тоотой байгаа энэ хүмүүс бол үзлэгээ хийгээд шаардлагатай гэсэн, үзүүлэх шаардлагатай гэсэн юмнуудаа бол мэргэжлийн хяналтын байцаагч нарыг дуудаад л энийг ийм зөрчилтэй юм байна эний учрыг олоо л гэж байгаа, энэ зарчмаар л бид ажиллаад явж байгаа, тэгээд энэ хуулинд тэр эрх нь олгогдсон байж байвал тэр гаалийн байцаагч нь энэ нөхрийн авч явж байгаа юм болох юмуу, үгүй юу, чи энийгээ шийд гэхээр зэрэг тэрэнд үзлэг хийгээд юмаа шийддэг юм байж болно л доо. Энэ нь буруу байж болно, энийг явцын дунд хуулийг хэлэлцүүлэх явцад бас оновчтой томъёолж болох юмаа гэж ингэж ойлгож байна. 

 


Ж.Бямбадорж: За энийг зохицуулж болох юм шиг байна. За өөр асуулттай гишүүд байхгүй байгаа асуулт, хариултыг таслая. За одоо хуулийн төслийн талаар байнгын хорооны санал дүгнэлтийг УИХ-ын гишүүн Бадам танилцуулна. За Бадам гишүүнийг индэрт урьж байна. 
 

 

 

 


Ш.Бадам: УИХ-ын дэд дарга, эрхэм гишүүд ээ. 

 

Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуулийн төслийг Монгол Улсын Засгийн газраас санаачлан боловсруулж, 2002 оны 6 дугаар сарын 5-ны өдөр УИХ-д өргөн мэдүүлсэн билээ. 

 


Монгол Улсын Засгийн газраас боловсруулсан энэхүү хуулийн төсөл нь Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үед тавих хорио цээр, ариун цэврийн хяналт, шалгалттай холбогдсон харилцааг улс орны хэмжээнд зохион байгуулж байгаа өнөөгийн практик туршлага, цаашдын чиг хандлагад үндэслэгдэн боловсрогдсоны гадна энэ чиглэлээр олон улсын хэмжээнд мөрддөг стандарт, удирдамж, зөвлөмжийн шаардлага, жишиг, хандлагыг ч харгалзсан байна гэж тус Байнгын хороо үзэж байна. 

 


Энэ хууль батлагдан гарснаар хүнсний аюулгүй байдлыг хангах, хүн ам, амьтан, ургамлын эрүүл мэндийг хамгаалах, энэ чиглэлийн экспорт, импортод тавих төрийн хяналтыг бизнес эрхлэгчдэд ил, тод ойлгомжтой болгох, тэдний зүгээс хүлээх хариуцлагыг өндөржүүлэх, улмаар Монгол Улсын нэр хүндийг олон улсын хэмжээнд өсгөх, хөдөө аж ахуйн бүтээгдэхүүний гадаад зах зээлийг өргөжүүлж, баталгаатай болгох зэрэг олон талын ач холбогдолтой юм. 

 


Хуулийн төслийг Байнгын хороодын 2002 оны 11 дүгээр сарын 6-ны өдрийн хуралдаанаар хэлэлцэх үед төслийн үзэл баримтлал болон боловсруулалтын түвшин нь зохих шаардлага хангасан гэж үзэж, УИХ-ын нэгдсэн хуралдаанаар хэлэлцүүлэх нь зүйтэй гэсэн саналыг хуралдаанд оролцсон гишүүдийн дийлэнх олонхи нь дэмжсэн юм. 

 


Хуулийн төслийг Байнгын хорооны хуралдаанаар хэлэлцэх үед УИХ-ын гишүүн Г.Нямдаваа хуулийн нэр томъёог оновчтой болгох, хууль амьдралд хэрэгжих баталгаа, нотолгоо болон түүнийг хэрэгжүүлэхэд шаардагдах эдийн засгийн тооцоо судалгаа зэрэг бүрхэг байгаа зарим асуудлыг уг хуулийг нарийвчлан хэлэлцэх үед анхааралдаа авч, сайтар хэлэлцэх шаардлагатай гэсэн саналтай байсан бол УИХ-ын гишүүн О.Нигамет энэ хуулийн төсөлд хилийн байнгын ажиллагаатай боомтуудад шинжилгээний лабораторууд байгуулах хөрөнгө зардал тодорхой бус, баригдаж эхлээд үр өгөөжөө өгөх хугацаа урт, хүмүүсийн гар тээшинд үзлэг, шалгалт хийх нэрийдлээр байцаагчдын эрхийг хэтрүүлж, зөрчилд орох нөхцөлийг бүрдүүлсэн зэрэг заалтууд орсон байгаагийн гадна тусгайлан ийм хууль гаргахгүйгээр бусад холбогдох хуулиудад өөрчлөлт оруулах замаар шийдэж болох боломжтой гэсэн санал гаргаж байлаа. 

 


УИХ-ын эрхэм гишүүд ээ. Засгийн газраас боловсруулж, УИХ-д өргөн мэдүүлсэн Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуулийн төслийн талаарх тус Байнгын хорооны дүгнэлт болон хуулийн төслийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 

 


Ж.Бямбадорж: За Бадам гишүүнд баярлалаа. Байнгын хорооны дүгнэлтээс, за Базарсад гишүүн. Дараа нь Наранцацралт гишүүн. 

 


Д.Базарсад: Тэгэхээр яахав Байнгын хорооны дүгнэлтэд тэгэж байна л даа, олон улсын жишигт ийм байдаг байна гэж. Тэгэхээр бол энэ бол өөрөөр хэлэх юм бол ямар улсын жишигт ийм байгаа юм бэ, Хятад нэг бөөн систем байдаг, манайхан бүх орноор, улсууд явсан шүү дээ Их Хурлын гишүүд гэж ярих юм бол би биш л дээ. Миний л явсан хэдэн оронд бол ийм юм болгоны цүнх үздэг систем байдаггүй шүү дээ. Тэгэхээр энийг би ерөөсөө үзээгүй, үзсэн газар хаана байгаа юм Хятадаас өөр газар байхгүй. Тэгээд одоо дахиад ийм юм ордог олон улсын жишиг гээд хаанаас, юугаа яриад байгаа юм бэ. Тэрийгээ тайлбарлаж өгөхгүй юу, дүгнэлтэд тэгэж гарч байна. 

 


Ж.Бямбадорж: За Бадам гишүүн. 

 


Ш.Бадам: За энэ хуулийн хэлэлцэх эсэхийг Байнгын хороогоор хэлэлцэх үед бас энэ асуудал гарч байсан юм. Ер нь энэ олон улсын амьтан, ургамлыг оруулах хорио цээрийн тухай Хятадын хууль байдаг нь үнэн, мөн олон улсын амьтны эрүүл мэндийн тухай код гэсэн бас томоохон баримт бичгүүд байдаг юм байна лээ, ер нь аль ч улсын хилээр амьтан, ургамал, түүний гаралтай түүхий эдийг оруулах тухай асуудал бол хүнсний аюулгүй байдал, үндэсний аюулгүй байдал, за тэгээд амьтан, ургамлынхаа эрүүл мэндийг хамгаалах тухай олон асуудал дээр бол холбоотой асуудал учраас аль ч улс бол энэ хорио цээрийн хяналт шалгалтыг тавьдаг шүү дээ. Гар тээшийг бол ганцхан энэвгээр анх удаагаа үзэх гэж байгаа юм биш, аль ч улс гар тээшийг үздэг, шалгадаг юмаа бол үздэг болсон зүйл шүү дээ. Бид нар чинь зөндөө л улсын хилээр гарч байлаа гар тээшээ үзүүлэхгүй гарч байгаа юм гэж байдаггүй шүү дээ. 

 


Ж.Бямбадорж: За Базарсад гишүүн. 

 


Д.Базарсад: Тодруулъя. Тэгэхээр ийм байгаа юм л даа гааль нь үзээд, тэгээд шаардлагатай гэж үзвэл тэр холбогдох газар нь шилжүүлдэг байхгүй юу. Гэтэл энэ чинь давхар одоо сая хяналтын хил дээр бараг 11 байгууллага байдаг юм, тэгээд журамлаад Засгийн газар ганц юундаа өгөөд овоо цэгцтэй болоод ард түмний дарамтыг арилгаад байхад дахиад нэг байцаагч гаальтай зэрэгцээд ингээд хамт одоо шаардлагатай юм үздэг ийм хууль ороод ирж байна шүү дээ. Энэ утгаар нь ярьж байгаа юм. 

 


Бадам гишүүн тэр та одоо жишээлбэл олон газар явсан шүү дээ, ороход чинь гааль нь үзээд, дараа нь ургамал нь үзээд ийм газар байна уу. Харин болоогүй юмыг чинь үзчихээд тэр аппаратур шинжилгээгээр үзээд ингээд явдаг байхгүй юу. Ийм учраас одоо энэ нэг зүгээр өөрөө сая ажлын хэсгээс ярьлаа, Нигамет гишүүний саналыг харгалзаад энийг ер нь гишүүд бодож үзэх ёстой шүү гэж хэлэх байна. 

 


Ж.Бямбадорж: За Наранцацралт гишүүн. 

 


Ж.Наранцацралт: Энэ ер нь бол сүүлийн үед Их Хурлаар салбарын чиглэлтэй, энэ хууль нь эргээд хэрэгжихдээ ер нь нийтлэг иргэдийнхээ үйл ажиллагааг хаан боогдуулсан, эрх чөлөөнд нь халдсан ийм чиглэлийн хуулиуд нилээн олон орж ирж байгааг Их Хурлын гишүүд анхааралдаа авах цаг болчихоод байна. Ялангуяа өнөөдөр хэлэлцэж байгаа хуулиуд бол бүгд л тийм ямар нэгэн хэлбэрээр хүч хэрэглэх, төрөөс хутгалдах үйл ажиллагаанд ийм юмнууд нь илүү давамгайлсан хуулиуд ялангуяа их орж ирж байна. Түрүүнд Байнгын хорооны одоо энэ дүгнэлт дээр ч гэсэн иймэрхүү дүгнэлт гаргаж болохгүй шүү дээ, ер нь гишүүд яриад байна аль болохоор одоо улсын хилээр тэр орж байгаа хүмүүсийг чирэгдэлгүй, хүнд сурталгүй оруулах энэ боломжийг нь бид нар хаахгүй бол одоо улсын хилээр байтугай, Монгол Улсад, Улаанбаатарт ч ороход ч хүндрэлтэй болчихоод байна, ерөөсөө Улаанбаатарт 4-5 удаа машинаа шалгуулж байдаг, ерөөсөө л хүний машиныг хүрч ирээд л шалгаад энэ чинь юу юм,энэ чинь юу юм гээд л ямар ч эрхтэй нь мэдэгдэхгүй ийм улсууд шалгаад оруулахаа байсан ийм үед бид нар ахиад ийм хууль хүчээр гаргах гээд сүүлд нь гааль шалгаад, дараа нь одоо хичнээн хүн шалгах ёстой юм, 10 хэдэн хүнд шалгуулж байгаад гаргадах ийм л байдал Монголд илүү их үүсэх хандлагатай хуулиуд ороод байна. 

 


Бид олон улсын хэмжээнд энэ аль болохоор бүх шатанд хүнд суртал, энэ чирэгдүүлэлтийг арилгах томоохон бодлогууд хэрэгжүүлээд байхад манайх эсрэгээр, харин одоо аль болохоор хүчээр энэ юу руу оруулах ийм юмнуудыг хийгээд байна энэ дээр яам энэ хууль дээрээ анхааралтай хандаачээ. 

 


Хоёрдугаарт, манай Байнгын хороо ч гэсэн аль болохоор энэ яамдуудын, Төрийн байгуулалтын байнгын хороо ч байна уу, энэ бүх яамдуудаар байгаа бүх энэ хууль, дүрмүүдийг нэг авч үзэх цаг нь болчихсон байна, тэгэхгүй бол ерөөсөө маш олон хууль, дүрмээр одоо энэ бизнес эрхэлж байгаа хувийн хүмүүст дарамт болсон, шалгасан, шаардсан, эргээд тэр улсуудад, тэр ажиллаж байгаа улсууддаа, нөгөө ажил хийж байгаа улсуудыг дарамтлах ийм олон хуулиад байна. Тэгэхээр энийгээ шалгаж хүчингүй болгохынхоо оронд эргээд ингээд иймэрхүү чиглэлтэй хуулиуд дахин оруулж ирүүлэхгүй байх талаар манай Байнгын хороод ажилламаар байна, энэ талаар Байнгын хорооныхон ямар бодолтой байна вэ? 

 


 Ж.Бямбадорж: Асуултын тэмдэг хамгийн сүүлд нь тавьсан болохоос биш энэ бол санал байлаа. За ингээд асуулт хариулт явж дууслаа. За одоо уг хуулийн төслийг хэлэлцэх эсэх талаар санал хураалт явуулъя. Байгаль орчин, хөдөөгийн хөгжлийн байнгын хороо уг хуулийн төслийг хэлэлцье гэсэн санал өгсөн байна, ингээд Байнгын хорооны саналын дагуу уг хуулийг хэлэлцье гэсэн санал хураалт явуулъя. 

 


Бүгд 


43


Зөвшөөрсөн

26


Татгалзсан

17

 


60.5 хувийн саналаар санал дэмжигдлээ. 

 

Тэгэхээр зэрэг энэ асуудлыг анхаарч үзээрэй, өөрөөр хэлбэл хийх гэж байгаа юмаа хүний санаанд нийцэхгүй тийм юмнуудаар ингээд унагачих хэрэггүй шүү дээ, саяын одоо байдал чинь яг л ийм байдлаар. Энэ боловсруулалт дээр муу ажиллах юм, би лав хурал удирдаж байхдаа байнга хэлж байгаа, энэ ялангуяа салбараас орж ирж байгаа хуулиуд дээр хуулийн зөвлөх, энэ яамдад хуулийн зөвлөх гэж байна уу, байхгүй байна уу. Энэ дээрээ л их анхаармаар байх юм мөн ч олон хэлж байна шүү. Та нар нөгөө асуудлаа мэддэг, гарцаагүй ингэх ёстой гэдгээ мэддэг, нөгөөхөө хуулийн хэллэг рүү оруулж ирж чадахгүйгээсээ болоод ингээд гишүүдэд буруу зөрүү ойлгогдоод заримдаа энэ чинь уначих гээд байна шүү дээ, энэ юмаа сайн хараарай. За ингээд ажлын хэсэгт баярлалаа. 

 

Энэ хуулийн төслийг анхны хэлэлцүүлэгт бэлтгүүлэхээр Байгаль орчин, хөдөөгийн хөгжлийн байнгын хороонд шилжүүллээ. 
 

 


ТАВ.Мансуурлын хор хөнөөлтэй тэмцэх тухай хуулийн төсөл /анхны хэлэлцүүлэг/


Ж.Бямбадорж: За ажлын хэсгийг оруулчих. Мансуурлын хор хөнөөлтэй тэмцэх талаар Нийгмийн бодлогын байнгын хорооны танилцуулгыг сонсоё. Танилцуулгыг УИХ-ын гишүүн Одончимэд хийнэ. Одончимэд гишүүнийг урьж байна.  

Л.Одончимэд: УИХ-ын эрхэм дэд дарга, гишүүд ээ. 

 

Монгол Улсын Ерөнхийлөгчөөс УИХ-д өргөн мэдүүлсэн Мансуурлын хор хөнөөлтэй тэмцэх тухай хуулийн төслийг хэлэлцэх эсэх тухай асуудлыг УИХ-ын чуулганы нэгдсэн хуралдаанаар 2002 оны 10 дугаар сарын 10-ны өдөр хэлэлцэж, төслийг анхны хэлэлцүүлэгт бэлтгүүлэхээр Нийгмийн бодлогын байнгын хороонд шилжүүлсэн юм. 

 


Тус Байнгын хороо Мансуурлын хор хөнөөлтэй тэмцэх тухай хуулийн төслийг УИХ-ын чуулганы нэгдсэн хуралдааны анхны хэлэлцүүлэгт оруулах тухай асуудлыг 2002 оны 11 дүгээр сарын 5-ны өдрийн хуралдаанаараа хэлэлцэх үед УИХ-ын гишүүн П.Нямдаваа, Л.Одончимэд, Н.Болормаа, Б.Баатарзориг, Ч.Авдай, Б.Чадраа зэрэг гишүүд төслийн боловсруулалтыг сайжруулах талаар тодорхой саналууд гаргасан болно. 

 


Тухайлбал, төслийн холбон холбогдох олон улсын конвенцийн агуулга, нэр томъёонд нийлүүлж төслийн нэрийг “Мансууруулах эм, сэтгэц нөлөөт бодисын эргэлтэд хяналт тавих тухай” гэж өөрчлөх, үүнтэй уялдуулан төсөлд зарим нэг заалтыг шинээр нэмэх, найруулах, түүнчлэн төслийн зарим заалтыг тодосгох, дагаж мөрдөж байгаа хуулийн заалт, нэр томъёолтой нийцүүлэх, утга, агуулгаараа давхардаж байгаа болон бусад хуулийн заалттай зөрчилдөж буй зарим заалтыг шилжүүлэн нэгтгэж найруулах нь зүйтэй гэж үзсэн болно. Гишүүдээс гаргасан дээрх агуулга бүхий эдгээр саналыг тус Байнгын хороо дэмжсэн болно. 

 


Байнгын хорооны гишүүд төслийн 16.1-д заасан зөрчлийг гаргасан гэмт буруутай этгээдэд хүлээлгэх хариуцлагыг чангатгах асуудлаар холбогдох хууль тогтоомжид нэмэлт, өөрчлөлт оруулах тбуюу тусгайлсан хууль, мөн хууль хэрэгжүүлэх арга хэмжээний тухай УИХ-ын тогтоол гаргах нь зүйтэй гэсэн санал гаргаж байсныг тэмдэглэж байна. 

 


Төслийн 11.5 буюу мансууруулах төрлийн бодисын хор уршгийн талаархи сурталчилгааны асуудал үнэ төлбөртэй байх эсэх талаар гишүүд саналын нэлээд зөрүүтэй байсан болно. 

 


Гишүүд санууруулах эм, сэтгэц нөлөөт бодисын эргэлтэд төр, засгийн зүгээс тавих хяналтыг сайжруулах талаар олон гишүүд  санал гаргаж байсан бөгөөд энэ асуудлыг хариуцсан Байнгын зөвлөл хэрэгтэй гэж үзэж байна. 

 


Байнгын хороо хууль санаачлагаас УИХ-д өргөн мэдүүлсэн хуулийн төслийн боловсруулалт хангалтгүй байсан гэж үзсэн болно. Иймд хууль санаачлагчийн зүгээс Байнгын хорооноос гаргаж байгаа энэхүү дүгнэлтийг хүлээн авна гэдэгт найдаж байна. 

 


Байнгын хороогоор дэмжсэн болон дэмжигдээгүй зарчмын зөрүүтэй саналын томъёоллыг Та бүхэнд хүргэсэн болно. 

 


УИХ-ын эрхэм гишүүд ээ. Хуулийн төслийг анхны хэлэлцүүлэгт оруулах асуудлаар тус Байнгын хорооноос гаргасан санал дүгнэлт, зарчмын зөрүүтэй саналыг хэлэлцэн зохих шийдвэрлэж гаргаж өгөхийг хүсье. Анхаарал тавьсанд баярлалаа. 


Ж.Бямбадорж: За Одончимэд гишүүнд баярлалаа. Ажлын хэсгийг танилцуулъя. Нямдаваа Эрүүл мэндийн сайд, Зориг Эрүүл мэндийн улсын хяналтын албаны орлогч дарга, Батбаяр Гаалийн ерөнхий газрын орлогч дарга, Бямбаа Монгол эмимпекс концерны ерөнхий захирал, Эрдэнэбаяр Сэтгэцийн эмгэг, мансуурал судлалын төвийн захирал. За ийм хүмүүс оролцож байна. 

 


За ингээд Байнгын хорооны танилцуулгатай холбогдуулж асуух асуулттай гишүүн байна уу. За Мөрөн гишүүн. 

 


Д.Мөрөн: За баярлалаа. Тэгэхээр энэ хуулийн төслийг Хууль зүйн байнгын хороогоор хэлэлцсэн юм хэлэлцэх эсэх асуудал дээр. Ингээд энэ дээр бол гишүүдээс хэд хэдэн санал гарч байсан л даа. Тухайлбал, хуулийн үг хэллэгтэй холбоотой нэгдүгээрт, хоёрдугаарт яг төрөөс барих бодлогын хэмжээнд бас хуулинд тодорхой зүйл суулгаж өгөх гэх мэтчилэн хэд хэдэн саналыг бол гаргаж байсан юмаа. Тэгэхээр энийг ажлын хэсэг энэ асуудалтай танилцсан уу гэсэн нэг асуулт байх юм. Нийгмийн бодлогын байнгын хороогоор орсон байна шүү дээ. Тэгэхээр Хууль зүйн байнгын хорооны гишүүдээс гаргаж ирсэн саналыг ер нь хэр тусгасан бэ, энэ дээр ажилласан бэ гэсэн асуулт байна. Баярлалаа. 

 


Ж.Бямбадорж: За хариулъя. 

 


Л.Одончимэд: Энэ хуулийн гол санаа бол энэ мансууруулах бодис, сэтгэц нөлөөт эмийн эргэлтэд хяналт тавих, эний хууль бус эргэлтийг зогсооход чиглэсэн ийм зүйл байгаа юм. Ер нь мансууруулах бодистой холбогдсон ялангуяа хар тамхитай холбогдсон ийм одоо хуулийн заалтууд бусад олон хууль дээр байдаг юм байна лээ гэдгийг бид судалж тодруулж үзсэн. Тэгэхээр энэ эргэлттэйгээ холбогдсон зүйлээ бид голчилж анхаарсан учраас энэ дээрээ голцуу ажилласан. Хууль зүйн байнгын хороон дээр энийг ярилцаж байгаа, бидэнд бол тодорхой санал өгнө гэж ингэж бид бодож ажиллаж байгаа юм. Одоохондоо бидэнд албан ёсоор өгсөн санал байхгүй байгаа. Цаашид бол Хууль зүйн байнгын хорооны саналыг авч тусгах бололцоо бол бидэнд байгаа шүү дээ. 

 


Н.Содномдорж: Саяын асуулт дээр бас хариулъя. Ер нь хуулийн үг хэллэг, найруулгын хувьд бол үнэхээр Мөрөн гишүүний хэлснээр тийм дутагдал бол байсан, тийм ч учраас Нийгмиийн бодлогын байнгын хороо энийг авч хэлэлцэхдээ их нухацтай авч хэлэлцэж 30-аад заалтууд дээр найруулгын болоод зарчмын зөрүүтэй саналуудыг оруулж өөрчилсөн байгаа. Ийм учраас одоо үг хэллэг, найруулгын хувьд бол одоо гишүүд өөрсдийн санал бодлыг тусгаж, нилээн өргөн хүрээнд Нийгмийн бодлогын байнгын хороон дээр шийдвэрлэсэн гэдгийг энд тэмдэглэмээр байна. 

 


Ж.Бямбадорж: За санал хураалтад оръё. Гишүүдийн ирц байна уу. За завсарлаж орж ирээд санал хураалт явуулъя. 

10.55 цагаас 11.40 цагт завсарлав. 


Ж.Бямбадорж: За санал хураалт явуулъя. 

 

1.”Мансуурлын хор хөнөөлтэй тэмцэх тухай” гэсэн хуулийн төслийн нэрийг “Мансууруулах эм, сэтгэц нөлөөт бодисын эргэлтэд хяналт тавих тухай” гэж өөрчлөх; УИХ-ын гишүүн П. Нямдаваагийн гаргасан санал, Байнгын хороо дэмжсэн. Эргэлт гэдэг чинь яаж ойлгогдох юм бэ. Мансууруулах эм, сэтгэц нөлөөт бодисын эргэлтэд хяналт тавих, эргэлт гэдэг үг чинь жаахан тэгээд байна. За Нямдаваа гишүүн. 

 

П.Нямдаваа: Энэ орчуулгын л томъёолол л доо. Бид бүхний, манай парламентийн 2001 оны 1 сарын 25-ны өдөр баталсан Конвенцид нэгдэн орох тухай Монгол Улсын хуульд мансууруулах болон сэтгэц нөлөөлөх эм бодисын хууль бус эргэлтийн эсрэг НYБ-ын Конвенцид нэгдэн орохыг тавьсан байгаа. Эргэлт гэдэг нь бол оросоор оборот гэсэн үг, англиар трафик гэсэн үг, незаконый оборот буюу илицитраф тэрийг л одоо тэр үед тэгээд орчуулаад оруулсан, тэрийн хууль болгоод баталсан болохоор бид энэ хуулийнхаа үгээр, энийг яахав манай Нийгмийн бодлогын байнгын хороо дээр бол бас шүүмжилсэн л дээ, тэгэхдээ одоо тэр хуулиа өөрчлөх үү, тийм, тийм л утгатай юм. Худалдаалах, хилээр нэвтрүүлэх энийг л одоо оборот гэдгийн эргэлт гээд тэр үед орчуулсан, эргэлт мөн нь мөн л юм, тэгээд оросод одоо энэ талаар гарсан хууль бол бас л одоо незаконый оборот гэсэн оросын хууль бас байгаа. Закон о незаконных оборотах наркотических средств гээд энэ бол үнэхээр орчуулгын нэр томъёо мөн, тэгэхдээ хууль болчихсон нэр томъёо учраас ажлын хэсэг бол энийгээ л дагах нь зүйтэй юм болов уу гэсэн юм. 

 

Ж.Бямбадорж: Тэр нэр конвенцийн орчуулгыг чинь бид нар тэгээд л аваад. За Шаравдорж гишүүн. 

 

Ц.Шаравдорж: Энэ Байнгын хороо дэмжсэн, Нямдаваа гишүүний саналыг зөвшөөрмөөргүй байна. Юу гэхээр Монгол Улсын Ерөнхийлөгчөөс энэ хуулийг анх санаачилж орж ирэхдээ нилээн өргөн утгаар нь оруулж ирсэн. Өнөөдөр мансууралтай бол мансуурлын хор хөнөөлтэй тэмцэх тухай төрийн бодлогыг бол тодорхой тодорхойлж энэ ажлыг нилээн өргөн цар хүрээнд явуулах ёстой гэсэн ийм л одоо анх хууль бүтээх чиглэл нь бол тийм байсан, Монгол Улсын Ерөнхийлөгч ийм чиглэлээр оруулж ирсэн болов уу гэж бодож байгаа. Гэтэл Байнгын хороо маань, манай эрхэм гишүүн Нямдаваа маань нилээн тийм явцууруулаад зөвхөн мансууруулах эм, сэтгэц нөлөөт бодисын эргэлт гээд хийсэн нь бол энэ мансуурахтай тэмцэх тэмцлийг нилээн тийм явцуу хүрээнд оруулаад үнэн хэргээрээ өнөө бидний зорьж байгаа тэр тэмцэл чинь ер нь жоохон мухардалд орох юм биш биз ээ. 

 

Өнөөдөр зөвхөн эм ч биш, өөр олон төрлийн бодисууд бий. Зүгээр яахав бидний тэр Монгол Улсын нэгдэн орсон гэрээ конвенцүүд бол тэр эм, сэтгэц нөлөөт бодисоороо байдаг л байх, гэхдээ өнөөдөр бол Монголд нилээн өргөн хэмжээнд байгаа шүү, ийм учраас энэ чинь одоо анх хууль санаачлагчийн оруулж ирсэн төслийг явцууруулаад ингээд утгыг алдуулаад байгаа юм биш биз ээ. Ийм учраас хуучин тэр мансуурлын хор хөнөөлтэй тэмцэх гэдэг талаар нь, тэгээд энэ хуулийнхаа агуулгыг бас үүнтэйгээ нийцүүлээд жоохон өргөн хэмжээнд асуудлыг тавьж болохгүй юмуу гэсэн ийм саналтай байна. 

 

Ж.Бямбадорж: За нэр нь дээр цөөнх болж байгаа юм байна. За Нямдаваа гишүүн. 

 

П.Нямдаваа: Шаравдорж гишүүний санаа зовж байгааг ойлгож байна,  Ерөнхийлөгчийн оруулж ирсэн утгыг ч ойлгож байна. Гэхдээ бид хоёр юмыг л нилээн баримтлах нь зүйтэй гэж ажлын хэсэг дээр бодсон юм л даа. Хэрэв мансуурал гэдгээр нь ярих юм бол архи уух, тамхи татах, пиво уух бүгдээрээ мансуурал болчихоод байгаа юм л даа нэгдүгээрт. Хоёрдугаарт энэ бидний нэгдэн орсон 3 Олон улсын конвенци байгаа юм, энэ нь бол 1961 оны тэр хар тамхи болон түүний уламжлалын мансууруулах наркотик эмүүд, энийг хууль бус хэрэглэхтэй тэмцэх, хоёрдугаарх нь бол 1971 оны сэтгэцэт нөлөөт бодис энэ нь бол эсвэл хүнийг их хөөрлийн байдалд оруулдаг, эсвэл их гутралын байдалд оруулдаг 30 гаруй эмийн бодис энийг хууль бусаар хэрэглэх, гуравдахь нь бол энэ хоёр төрлийн бодисыг хууль бусаар эргэлтэд оруулахын эсрэг. Тэгэхээр энийг бол дэлхий дахинд тэмцсэн бид дэлхийд тэмцэж байгаа тэр аргаар нь тэмцэхгүй бол энэ дотроо одоо юу ч хамаагүй гутлын цавуу гэдэг юм чинь бол одоо дэлхий хүлээн зөвшөөрөөгүй л байгаа байхгүй юу. Энэ бидний нэгдэн орсон конвенцид тэр сэтгэцэд нөлөөт бодис, наркотик эм гэдгийг энэ конвенцид шинээр нэмэгдүүлэх процедурын Засгийн газар заагаад өгчихсөн байгаа юм. Бид тэгэхээр энэ конвенцид нэгдэн орсон мөртлөө шал өөр конвенциор хууль батлах нь бол хуулиа хэрэгжүүлэх олон улсын түшиггүй, бид олон улсын жишгээс өөрөөр явах ийм зам руу түлхэж байгаа учраас нэгдүгээрт. 

 

Хоёрдугаарт, зарим мансууруулах тэр хэрэглээг тамхины хор хөнөөл, архины хор хөнөөлтэй бол манайх одоо тэмцэх хуультай учраас ийм маягаар явах зүйтэй юм байна гээд. Яагаад гэвэл энэ конвенциудад нэгдэн орсон улсууд бол тэр хууль бус эргэлтийн эсрэг гэсэн нэртэй хуулиудыг бол дийлэнхдээ гаргасан юм байна. Ийм утгаар тэмцэхгүй бол бид бол тэр нийт мансуурлын эсрэг гэдэг маань сүүлдээ юугаа барьж авахаа мэдэхгүй ийм болчих их аюултай учраас энэ концепцио бид барих нь зүйтэй юмаа гээд, энийг Засгийн газраар яригдах үед ч яригдаж байсан асуудал учраас одоо энийг тал талаас нь яриад бид захаас нь одоо их баримжаатай юмаар явахгүй бол асуудал маань их төвөгтэй байдалд орчихоод байгаа учраас иймээр яръя гэж шийдсэн юм л даа. 

 

Ж.Бямбадорж: За баярлалаа. Энэ нэг нэр бол зүгээр ч нэр биш болоод явчихлаа. Тийм учраас би Одончимэд гишүүнээс нэг асуулт асуумаар байна Байнгын хороог төлөөлж байгаагийн хувьд. Шаравдорж гишүүний хэлдэг шиг мансуурлын хор хөнөөлтэй тэмцэх энэ бол тэгээд ерөөсөө урьдчилан сэргийлэх, тэгээд олон юм хамаарна, энэ концепциор хийгдсэн хууль одоо болохоор зэрэг энэ сэтгэц нөлөөт бодисын эргэлт гэж, эргэлт гэдэг бол үйлдвэрлэх, борлуулах, хил нэвтрүүлэх ийм л асуудал. За тэр хэрэглээ, урьдчилан сэргийлэх энэ тэр бол эндээс хасагдана. Тэгэхээр зэрэг энэ концепцийн ийм өөрчлөлт орж байна. Таны танилцуулга дотор энэ өөрчлөлтөө хууль санаачлагчийг санал нэгдэх байх гэдэгт найдаж байна гэсэн өгүүлбэр орсон. Тэгэхээр зэрэг албан ёсоор хууль санаачлагчаас энэ концепцитой нийцэж байгаа юу гэдэг саналыг тавьж асуусан уу. 

 

Л.Одончимэд: Тэгэхээр энэ хуулийнхаа дотор агуулгыг аваад үзэхээр зэрэг ний нуугүй хэлэхэд нэртэй бол жаахан зөрчилтэй байсан ер нь энд л байгаа юм. Тэгээд бид одоо манай Эрдэнэбаяр доктор ч энд байна, мэргэжлийн улсуудтай зөвлөөд, хууль санаачлагчтайгаа зөвлөөд ерөөсөө эхний ээлжинд энэ гурав дахь конвенцидоо тохирсон энэ мансууруулах эм, сэтгэц нөлөөт бодисынхоо эргэлтэд хяналт тавих хуулиа л гаргая. Тэгэхгүй бол мансууруулах, мансуурлын хор хөнөөл гэдэг чинь ерөөсөө асар өргөн утгатай зүйл байхгүй юу. Сая одоо Нямдаваа гишүүн хэллээ. 

 

Эртээд анхны хэлэлцүүлгээр Эрдэнэбаяр доктор тайлбарлаж байсан энэ чинь архи, тамхи, цавуу ерөөсөө хүнийг мансууруулдаг бүх юмтай тэмцэх тухай гэх юм бол энэ чинь ерөөсөө дийлдэхгүй. Тэгээд энэ дотроосоо ерөөсөө яг хил дээр тулж ирчихээд байгаа манайхыг магадгүй дамжин өнгөрүүлэх пункт болгоод байгаа энэ одоо айхтар хор хөнөөлтэй, энийхээ эргэлттэй л тэмцэх хуулиа л гаргая, тэгээд цаашаа явъя гэсэн ийм л утгаар бид Байнгын хороон дээрээ яриад, бүх түвшинд яриад энэ зөвшилцөөнд хүрсэн гэж би ингэж л ойлгож байгаа. 

 

Ж.Бямбадорж: Ерөнхийлөгчөөс асууж, албан ёсоор саналыг нь авсан уу. Ерөнхийлөгчид тавьж ийм концепци өөрчлөлттэй боллоо гэдгээ албан ёсоор тавьж хариу авсан уу. 

 

Л.Одончимэд: Ерөнхийлөгчтэй би одоо очиж уулзаж, ийм юм хийгээгүй. 

 

Ж.Бямбадорж: Тавиагүй юу, Ерөнхийлөгчийг төлөөлөх бүхий субъектыг урья. Би бол ойлгохдоо Ерөнхийлөгчийн Тамгын газрын дарга, зөвлөхүүд, улс төрийн албан тушаалтнууд Ерөнхийлөгчийг төлөөлөх эрхтэй гэж ойлгож байгаа, тэрнээс аппаратын ажилтнууд бол, энэ бол бодлогын асуудал учраас доторхи тайлбарын асуудал ерөөсөө биш, байр суурийн асуудал, байр суурийг Ерөнхийлөгчийн нэрийн өмнөөс байр суурь тодорхойлох ийм эрх авч чадсан уу Доржпалам. Орох нь хамаагүй Ерөнхийлөгч энэтэй санал нэгдэж байгаа гэдгийг нэгдэж байгаа, нэгдэхгүй байгаа гэдгийг хэлж чадах уу өөрөө.

 

Х.Доржпалам: Ямар агуулгаар орсныг хэлж чадахаар, сонсоё гэвэл хэлж болж байна. 

 

Ж.Бямбадорж: За Доржпаламыг сонсоё. 

 

Х.Доржпалам: Би Байнгын хороон дээр уржигдар ороод энэ асуудлаар өөрийнхөө тайлбарыг хэлсэн. Би бол энэ эргэлт гэдгийг анх эхлээд хуулийн төслийг боловсруулахад бол хууль бус эргэлттэй тэмцэх гэдэг томъёоллоор орсон байсан. Хууль бус эргэлтийн гэдгээр. Бидний анхны Их Хуралд өргөн барьсан хуулийн төслийн 3.1.2 дээр бол мансууруулах бодисын эргэлт гэдэг тайлбарыг бол хийсэн байгаа. 

 

Зүгээр Шаравдорж гишүүний сая ярьдаг тэр концепцийн агуулгаар нь би тайлбарлавал ерөөсөө энэ чинь тэр НYБ-ын конвенцид заасан жагсаалтад байгаа хэдэн мансууруулах үйлчилгээтэй, сэтгэцэд нөлөөлөх бодисын хэмжээнд авч үзэхийг больё, ер нь одоо жолооч хүний хүүхэд хүртэл кабинд нь явсаар байгаад бензин үнэртээд мансуурдаг ийм дадал хэвшилд орсон байдаг, гутлын шар цавуунаас хүртэл хордоод мансууруулах үйлчилгээтэй болсон байдаг. Тийм учраас энийг арай өргөн хүрээтэй, өргөн агуулгаар нь авч үзье гэж Ерөнхийлөгчийн түвшинд хуулийн бодлогын зөвлөх нь ярьж байж энэ мансуурлын хор хөнөөлтэй тэмцэх гэсэн нэр томъёог авч хэрэглэсэн байгаа юм. Тийм учраас намайг Баясгалан зөвлөх явахдаа бол энэ байр сууриа илэрхийлж, хамгаалж хэлээрэй гэж хэлсэн. Хэрэв би Байнгын хорооны хурал дээр хэлэхдээ бол эргэлт гэдгийг бол ерөөсөө тэр хууль ёсоор явагдаж байгаа эргэлт, хууль бус эргэлт энэ чинь бүхэлд нь болж байгаа юм. Хууль бус эргэлттэй тэмцэх гэдгээр нь оруулбал оруулж болох юмаа гэсэн тийм саналаа хэлж байсан. Миний санал ийм л байна. 

 

Ж.Бямбадорж: Тэгэхээр хууль ёсны эргэлтэд хяналт тавьж л таараа шүү дээ бас. 

 

Л.Одончимэд: Эргэлт гэдэг чинь асар өргөн утгагүй үг шүү дээ бас. 

 

Ж.Бямбадорж: Тийм, хууль ёсны гэчих юм бол энэ эм, тариа орж ирж байгаад бид нар хяналт тавьж чадахгүй болно, тэгээд нөгөөх чинь шкафнаас алдагдаад ингээд яваад байвал хяналт тавьж чадахгүй л болно шүү дээ, эмчийн гар дээрээс алга болоод байвал хууль ёсны юу, хууль бус ёсны юу, гадаадаас хууль ёсоор эм орж ирсэн, эмч хууль ёсоор авсан, харин юу гэдэг юм хэн нэгний өвчин намдаахаар тарьсан гэдэг нөгөөх нь хүний гар дамжаад явбал яах юм. 

 

За Ерөнхийлөгчийн Тамгын газрын даргыг дуудая. Энэ дээр нэг жаахан нэр дээрээс эхлээд жаахан яахгүй бол болохгүй нээ гишүүд ээ. За Шаравдорж гишүүн. 

 

Ц.Шаравдорж: Би түрүүний гаргасан санал бол хэрвээ Нямдаваа гишүүний хэлснээр явах юм бол одоо нэгдүгээрт явуурлаа гэж. Тэгэхээр түрүү хэлж байна хэрвээ мансуурах юм бол тоо тоймшгүй, тэрэнтэй бол бараг тэмцэж болшгүй юмаа гэж. Тэгэхээр бид хэрвээ зүгээр эрхэм гишүүн Нямдаваагийн саналаар ингээд хууль хийчих юм бол ер нь үнэнийг хэлэхэд бол мансуурах одоо тэр үзэгдлийн өмнө гар өргөж бууж өгсөнтэй адил байгаа байхгүй юу. Бид яахав олон улсын конвенциор тэр хэдэн эм, сэтгэц нөлөөт бодисынхоо хэмжээнд тэмцэе, бусад нь одоо бид одоо чадахгүй гэсэнтэй адил болж байгаа юм. 

 

Гол нь ер нь Монгол Улсын Ерөнхийлөгчийн өргөн барьсан төсөлд бол энэ Монгол Улсад чинь мансуурал гэдэг юм үнэхээр газар авлаа, энэ нийгмийн аюулгүй байдлын хэмжээнд ярих асуудал боллоо, ийм учраас мансуурлын хор хөнөөлтэй бол бүх түвшинд тэмцэх ёстой гэж энэ хуулийн төслийг хийсэн гэж би бодож байгаа. Гэтэл манай мэргэжлийн нөхдүүд болохоор энэ нэгдэн орсон конвенцийнхоо хүрээнд хэдэн эм, бодисын хэмжээнд л тэмцэе, бусад одоо тэр үнэрлэдэг элдэв янзын юмнууд бол бид одоо хэлж баршгүй, тэрийг тэмцээд арга байхгүй гэсэн маягтай юм яриад байж үнэхээр болохгүй байна. 

 

Гол нь харин нөгөө тал руу нь бид одоо тэмцэх ёстой болов уу гэж бодож байгаа. Тэртээ тэргүй Монгол Улсын Эрүүгийн хуульд бол энэ сэтгэцэд нөлөөлөх эм бодис, дэлгэрүүлэх, тэр эргэлтэд оруулах юм бол эрүүгийн хариуцлага хүлээнэ гээд заасан байгаа, тэртээ тэргүй Эрүүгийн хуулийн хэм хэмжээ бий тэмцэх. Тэр хэм хэмжээнд тодорхойлогдоогүй бусад одоо түвшинд энэ мансууралтай чинь яаж тэмцэх юм бэ гэдгийг Монгол Улсын Ерөнхийлөгч хууль санаачлагч бол зориуд гаргаж тавьсан гэж бодож байгаа. Ийм учраас бол хэрвээ ийм байдлаар УИХ батлах юм бол хууль санаачлагчийн тэр эцсийн зорилго, хууль санаачилсан зорилго бол биелэхгүй нээ. Хэрвээ тэгэхийн оронд хууль санаачлагчдад нь дахиад буцааж болно шүү дээ бүр тийм байгаа юм бол. Ер нь бол Ерөнхийлөгчийн санаачилсан хуулийн төслийн зорилго бол нилээн өргөн дөө, энийг бодоосой гэж хүсч байна. Концепци бол алдаж болохгүй шүү. 

 

Ж.Бямбадорж: За Нямдаваа гишүүн. 

 

П.Нямдаваа: Бид бол үзэл бодлоо солилцож байх нь зөв л дөө. Хэрэв одоо мансуурлын хор хөнөөлтэй тэмцэх гэж хууль гарвал архи, тамхины хор хөнөөлтэй тэмцэх хуулиа энд нийлүүлж байж нэг юм болно би бол тийм л санал хэлэх байна. Тэгвэл одоо тэр хоёр хуулиа хүчингүй болгоод бүгдийг нийлүүлж байж энэ маань жинхэнэ мансуурлын хор хөнөөл. Бид бол мансуурлын хор хөнөөлийн тамхи, архитай тэмцэх хэсгийг нь гаргачихсан. Одоо энэ бол конвенцид заасан 36 орчим нэрийн сэтгэцэд нөлөөлдөг эм, хүний сэтгэцийг хөөрүүлдэг, энэ бол тэгэхдээ нөгөө архи, тамхи хоёроос ялгаатай нь бол энэ хоёр конвенциор заагдсан зүйлүүд бол хүнд төрөлхтөн зайлшгүй хэрэглэх шаардлагатай, архи, тамхийг заавал хэрэглэх шаардлагатай биш. Яагаад гэвэл энэ эмүүдийг хэрэглэж эмчлэхгүй бол эдгэрч болохгүй, тусламж үзүүлж чадахгүй өвчтөн цаана нь байгаа. Тийм учраас энэвгээр чинь бол одоо олон улсын конвенци гаргасан, бид тэрэнд нэгдэн орсон. Тийм учраас энэ Тамхины хор хөнөөлтэй тэмцэх хууль, Архины хор хөнөөлтэй тэмцэх хууль, хажууд нь мансуурлын хор хөнөөлтэй тэмцэх хууль маань ерөөсөө ойлголтгүй болчихсон. Яагаад гэвэл мансуурал гэдэг утга дотор нь бол архи, тамхи орчихсон яваа. Ийм үүднээс л бол энийг одоо засч ярих нь зөв болов уу, Нийгмийн бодлогын байнгын хороон дээр хэлэлцэх үед бол Ерөнхийлөгчийн томилсон төлөөлөгч бол байсан үзэл бодлоо хэлсэн, бид саналаа солилцсон. 

 

Хэрэв үнэхээр энэ маань энэ концепци маань яригдаж чадахааргүй бол одоо хуулийг санаачлагчид нь буцаадаг юмуу, дахиж авч үзэх тийм юм байж болно. Би бол зүгээр одоо энэ асуудалтай ямар нэг хэмжээгээр мэргэжлийн хувьд холбоотой учраас энэ асуудлаа эрхэм гишүүдэд тайлбарлан ойлгуулах нь миний үүрэг  гэж бодож байна. Баярлалаа. 

 

Ж.Бямбадорж: За баярлалаа. Наранцацралт гишүүн. За Шагдарсүрэн гишүүн. 

 

А.Шагдарсүрэн: Энэ Ерөнхийлөгчөөс өргөн барьсан хууль бол Мансуурлын хор хөнөөлтэй тэмцэх тухай байсан. Одоо ингээд энэ хуулийнхаа нэрийг өөрчлөөд ирэхээр агуулгынхаа хувьд ч, зорилтынхоо хувьд ч нилээн өөр болчихож байна. Тэгээд уул өргөн барьсан хуулийн зорилт нь болохоор энэ мансууруулах болоод сэтгэцэд нөлөөлөх эм, тэгээд мансуурлын хор хөнөөлөөс хүн ам, удмын санг хамгаалах, урьдчилан сэргийлэхтэй холбогдсон харилцааг зохицуулах асуудал байсан. Гэтэл одоо бол мансууруулах бодисыг үйлдвэрлэх, экспортлох, импортлох, худалдаалах тухай асуудал болоод явчихаж байна. Гэтэл Аж ахуйн үйл ажиллагааны тусгай зөвшөөрлийн хуулиар мансууруулах бодисыг үйлдвэрлэх, импортлох, худалдаалах асуудлыг хориглосон байж байгаа Монгол Улсын нутаг дэвсгэрт. Гэтэл энийг одоо энэ хуулийг өөрчлөх тухай асуудлыг шийдэж байж энэ дараачийн энэ хуулийг ярих тухай асуудлыг хэлэлцэх ёстой байгаа юм л даа. Гэтэл өргөн барьсан тийм хууль байхгүй Аж ахуйн үйл ажиллагааны тусгай зөвшөөрлийн хуулийг ингэж өөрчилж, нэмэлт өөрчлөлт оруулъя гэсэн өргөн барьсан хууль алга. 

 

За тэгээд энэ дотор тусгай зөвшөөрөл гээд нөгөө үйлдвэрлэх, худалдаалах, импортлох, хил гаргах тусгай зөвшөөрөл энэ хуулинд заасан. Гэтэл мөн Аж ахуйн үйл ажиллагааны тусгай зөвшөөрлийн хуулинд энэ мансууруулах бодисыг одоо үйлдвэрлэх, импортлох энэ асуудлаар, худалдаалах, эргэлтэд оруулах асуудлаар бол зөвшөөрөл өгөх юм байхгүй байгаа нэгэнт хориглосон учраас. 

 

Тэгээд энэ хуулийг боловсруулсан юунуудыг харахаар зэрэг ерөөсөө бараг заалт болгонд зөрчилтэй, би энд нэг л заалтыг хэлье. 5.2-т үйлчлэх гэсний дараа эрүүл мэндийн асуудал эрхэлсэн төрийн захиргааны төв байгууллага гэж нэмэх гэж байна. Гэтэл нөгөөг нь нэмэхээр зэрэг энэ сум бүрт ийм байгууллага сум, дүүрэг болгонд төрийн захиргааны төв байгууллага нэг байна гэж ойлгогдож байна. Ийм маягаар одоо хууль боловсруулж орж ирэхэд бол үнэхээр хангалтгүй байна. Ийм учраас одоо яадаг юм, одоо бол хэлэлцэхэд ерөөсөө их учир дутагдалтай болсон хууль байна гэж. За өөр юмгүй. 

 

Ж.Бямбадорж: Энэ манайхаас хэн ажилласан юм, Тамгын газраас хэн ажилласан юм. 

 

Д.Насанжаргал: Энэ Мансуурлын хор хөнөөлтэй тэмцэх тухай хуулийн төсөл дээр эхлээд яг албан ёсоор бол Тунгалаг зөвлөх ажиллаж байсан л даа. Тэгээд уржигдараас эхлээд би, Тунгалаг гадагшаа явсан учраас би уржигдараас эхлээд энэ төсөл дээр түр орлож ажиллаж байгаа, хүн байхгүй байсан учраас. 

 

Ж.Бямбадорж: Би энийг одоо эндээс харж нээрээ Шагдарсүрэн гишүүн үнэн хэлчих үү, худлаа хэлчих үү гэх боломж алга л даа. Яг тэгэж уншигдаж байгаа бол Тамгын газрын л үүрэг энэ бол. Өөрөөр хэлбэл тэр томъёолол бол мэргэжлийн томъёолол байх ёстой, мэргэжлийн томъёоллыг хуулийн хэллэгт л оруулах ёстой шүү дээ манайхан. Тэр талын хараад хэлэхгүй бол. 

 

А.Шагдарсүрэн: Наад санал хураах юмын чинь 5 дээр байна. Төслийн 5.2-ын үйлчлэх гэсний дараа эрүүл мэндийн асуудал эрхэлсэн төрийн захиргааны төв байгууллага гэж нэмэх гэж байна. Гэтэл 5 дугаар зүйлээ харахаар зэрэг сум, дүүрэг болгонд төрийн захиргааны төв байгууллага нэг байна л гэж. 

 

Ж.Бямбадорж: За Наранцацралт гишүүн. 

 

Ж.Наранцацралт: Даргаа, зүгээр ийм л санал хэлэх гэсэн юм. Би Шаравдорж гишүүн, Шагдарсүрэн гишүүнтэй санал нэг байгаа юм. Бид энэ хууль санаачлагчийн оруулж ирж байгаа хуулийнх нь концепцийн Их Хурал өөрөө хүлээж аваад, тэгээд өөрсдөө нэр өгдөг, өөрсдөө тэр оруулж ирсэн хуулийн янзалж ямар нэгэн хэлбэрээр гаргадаг ийм практикт ормооргүй байгаа юм. Тэгэхээр ерөөсөө оруулж ирсэн хууль санаачлагч нь ямар концепциор энэ хуулиа оруулж ирсэн юм, тэр концепцийнх нь дагуу хэрвээ нэр нь тохирохгүй байсан бол доторх нь агуулга нь тохирохгүй байдаг бол буцаадаг, бид өөрсдөө тэрийг нь аваад одоо энэ чинь 3 нэр солигдчихоод явж байна. Мансууралтай тэмцэх гэсэн хууль маань Мансуурлын хор хөнөөлтэй тэмцэх болоод, сүүлдээ эм, эмийн нэр болоод одоо ингээд ингээд бид өөрсдөө энэ оруулж ирсэн хууль санаачлагчийн төслийг бид нар энд нь ингээд үймүүлээд хаячихаа цаашдаа больвол яасан юм бэ. Нэр нь тохироогүй бол одоо буцаадаг юмуу, эсвэл тэр агуулга нь болохгүй байгаа бол буцаадаг юмуу, заавал энийг аваад бид нар өөрсдөө энэ дээр нэр өгөөд ингэж гаргая, тэгэж гаргая гээд нээрээ энэ чинь ингээд нэрийг нь аваад үзэх юм бол Ерөнхийлөгчийн анх өргөн барьж байсан тэр хуулийн концепци нь энэ дээрээ болохоор нэрийн аваад үзэхээр шал өөр эмийн, мансууруулах эм бодистой холбоотой, эргэлттэй холбоотой ийм зүйл болсон байна. 

 

Хоёрдугаарт, зүгээр хуулийн харахад энэ олон хуультай уялдуулах шаардлага байна гэж үзэж байгаа. Ялангуяа хэрвээ яг энэ нэрээр нь одоо ингээд Байнгын хороон дээр гаргасан нэрээр нь явах юм бол энэ Аж ахуйн үйл ажиллагааны тусгай зөвшөөрөлтэй холбоотой асуудал байна, цаашилбал Эмийн тухай хуультай холбоотой асуудал байна гэх мэтчилэн энэ бусад хуулиудтай уялдаатай хийчих ийм заалтууд байна. Тэгээд энэ хуулийг ингээд нэрийг нь өөрчлөөд гаргачих юм бол нөгөө хуулийн өргөн барьсан концепцийн хувьд ч гэсэн маргаантай, урд нь үйлчилж байгаа хуулиудын хувьд ч гэсэн маргаантай ийм асуудлууд үүсэх вий гэдэг дээр урд нь хэлэлцэж байх үед нилээн тодорхой ярих шаардлагатай байсан болов уу л гэж бодож байна. 

 

Ж.Бямбадорж: За надад одоо Ерөнхийлөгчийн байр суурийг л албан ёсоор хэлж өгмөөр байна Доржпалам аа, энэнээс болоод одоо УИХ жаахан гацаад байна л даа. Уг нь бол практикаар бид нар яадаг вэ гэхээр зэрэг хуулийн үзэл баримтлалыг нэгэнт УИХ уг хуулийг, яг ийм хууль гэж хэлээгүй, тэр Мансуурлын хор хөнөөлтэй тэмцэх тухай Монгол Улсын хуулийг хэлэлцье гэж тэр Ерөнхиийлөгчийн нэрээр нь. Нэгэнт энэ нь явц дундаа биш боллоо гэвэл хууль санаачлагчид бичдэг шүү дээ манайх. Байнгын хороо, ажлын хэсгээс бичээд бид ингэж өөрчиллөө, энэтэй санал нэгдэж байна уу гээд бичгийн авчихдаг юм л даа, тэгвэл цаашаа их зовлонгүй байдаг юм.  

 

За Бадам гишүүн. 

 

Ш.Бадам: За баярлалаа. Энэ нэр нь дээрээ нээрээ бодмоор л байгаа юм л даа. Миний бодлоор бол за одоо энэ өөрчлөх гэж байгаа Мансууруулах эм, сэтгэц нөлөөт бодисын эргэлтэд хяналт тавина гэхээр бодистой тэмцэх гээд байгаа асуудал болчихоод байгаа юм, за тэр Мансуурлын хор хөнөөлтэй тэмцэх тухай гэдэг нэрээр нь авъя гэхээр мансуурвал мансуурч л байх, хэрэглэвэл хэрэглэж л байг, хор хөнөөл л гарвал тэрэнтэй тэмцэх юм шүү гэсэн утгатай юм болчихоод байгаа юм. Тийм учраас би тэр хамгийн анхны Ерөнхийлөгчийн нэр томъёо Мансууралтай тэмцэх тухай хуулийн төсөл гэдэг энэ нэрээрээ байвал зүйтэй юм байна гээд. Тэгээд одоо яахав дээ энэ оруулаад ирсэн юм чинь энэ саналаар бид нар санал хураах л ёстой шүү дээ. Одоо саналаа хураая, саналаа хураахдаа энэ гурван нэрийнхээ альнаар нь байх вэ гэдгийг бид нар бодож байгаад саналаа хураачихвал болох юм биш үү. Миний бодлоор бол ер нь анхных нь зүйтэй нэр томъёо байна гэж ингэж бодогдоод байгаа юм л даа. Тийм учраас саналаа хурааж, нэгэнт оруулаад ирсэн юм чинь санал хурааж л таараа, одоо саналаа хураая. Ямар нэрээр байх вэ гэдгээ гишүүд бодож байгаад хураачих юм биш үү л гэж ийм саналтай байна. 

 

Ж.Бямбадорж: Би таньтай санал, би бол ингээд санал хураалгаад явж болно гишүүд ээ. Ганцхан юу гэдэг юм энэ Байнгын хорооны саналаар батлагдчихвал дараа нь Ерөнхийлөгч явц дунд нь би ийм үзэл баримтлалаар энэ хуулийг оруулах боломжгүй хуулиа татаж авна гэдэг эрх байж байгаа, хэдий ч хууль татаж авах эрхтэй. Тийм юм гарах болов уу гэж бодоод байгаа учраас би Ерөнхийлөгчийн Тамгын газрын дарга юмуу, зөвлөхийн оруулж ирээд албан ёсоор эндээ хариуг нь аваад тэгээд шийдчихмээр байна. Өөр арга байхгүй. 

 

Ш.Бадам: Ерөнхийлөгчийн эхний нэр томъёо л зөв юм шиг байна л даа. 

 

Ж.Бямбадорж: Та тэгэж бодож байж болно, би тэгэж бодож байж болно, тийм биш шүү дээ энэ чинь, дотроо олон янз байна. Миний л байнга хэлээд байдаг юм энэ мэргэжлийн хүмүүс юмаа ойлгоод байдаг, нөгөөх нь хуулийн хэллэг рүү яг зөв тохиргоо, номоор нь оруулж өгч чаддаггүйгийн аюул эндээ байдаг байхгүй юу. За Лүндээжанцан гишүүн. 

 

Д.Лүндээжанцан: Би ингэж бодоо байх юм, энэ 2-3 асуудал байна л даа. Энийг одоо боловсруулж байхад бодвол одоо Ерөнхийлөгч дангаараа боловсруулчихаагүй байх. 

 

Ж.Бямбадорж: За Лүндээжанцан гишүүн та хүлээж байхгүй юу. 

 

За манай оронд айлчилж байгаа АНУ-ын Бүгд найрамдахчуудын олон улсын хүрээлэнгийн ерөнхийлөгч Жорж Фолсом УИХ-ын үйл ажиллагаатай танилцаж байна. Ноён Жорж Фолсомтой хамт Бүгд найрамдахчуудын олон улсын хүрээлэнгийн Монгол дахь суурин төлөөлөгч Жексон Кокс, орчуулагч Цэцгээ, Болдбаатар нар хамт байгаа юм байна. Ингээд ноёр Жорж Фолсомд Монгол Улсын Их Хурлын өмнөөс баяр хүргэж, ажлын амжилт хүсье. /Алга ташив/

 

За Лүндээжанцан гишүүн. 

 

Д.Лүндээжанцан: Тэгэхээр энэ Ерөнхийлөгч одоо хууль санаачлах гээд ажиллаж байхад манай энэ мэргэжлийн хүмүүс ажилласан болов уу гэж бодох юм нэгдүгээрт. Манай Эрүүл мэндийн яам, голлох мэргэжилтнүүд энэ дээр чинь ажиллаад энэ нэр томъёо дээрээ тогтсон болов уу гэж, тэгээд одоо гэнэтхэн ороод ирдэг. 

 

Хоёрдугаарт, хэрвээ одоо энэ Нямдаваа гишүүний гаргасан саналаар одоо ингээд мансуурлын, мансууруулах эм, сэтгэц нөлөөт бодисын эргэлтэд хяналт тавих, мансууруулах эм, сэтгэц нөлөөт бодис гэдгийг ингээд мансууруулахын объектуудыг задлаад өгч л дээ, эргэлт гэдэг үг ч яахав. Эргэлт гэдэг нь бол бас жаахан арай явцуу, тодорхой юмуудаа гэж. Хяналт тавих гэдгийг тэмцэх тухайг нь хяналт тавих тухай болгож, тэгэхээр тэмцэхэд бол хяналт багтана, тэмцэх гэдэг үг бол урьдчилан сэргийлэх, таслан зогсоох, хариуцлага хүлээлгэх, хяналт тавих энэ тэрийгээ бүгдийг багтаасан арай өргөн хүрээтэй ойлголт л доо тэмцэх тухай гээд. Тэгэхээр хяналт тавих чинь улсын хяналтын албаны л бараг иймэрхүү юм ойлгогдохоор болчих гээд байдаг. Нэг ийм, яахав яг ийм тодорхой оновчтой байж болох юм нарийсгаад. Гэхдээ мансууралтай, манай хүмүүсийн яриад байгаа мансуурлын хор хөнөөлтэй тэмцэх тухай гэдэг энэ юунаасаа арай явцуу болсон гээд ингээд маргаан гараад байх шиг байна нэр томъёоны хувьд. 

 

Хоёрдугаарт Нийгмийн бодлогын байнгын хороо хэлэлцсэн байна дүгнэлт оруулж ирж л дээ, тэгвэл мансуурлын энэ одоо эргэлтэд хяналт тавих асуудал гараад зөвхөн хариуцлагынх нь асуудлыг нилээн голлоод хяналтын механизмуудыг зааж өгөөд гаргасан хууль болоод ирэх юм бол Хууль зүйн байнгын хорооны эрхлэх асуудлын хүрээний асуудал болоод ирчих жишээтэй. Тэгэхээр би ер нь энэ нэр томъёоноосоо Нийгмийн бодлогын байнгын хороон дээр ийм концепцийн шинжтэй асуудлууд гарсан учраас хууль санаачлагчийнхаа саналыг сонсоод ингээд Хууль зүйн байнгын хороогоор оруулаад ингээд хууль зүйн талаасаа ямар юм бэ гэдгийг ингээд давхар хоёр дүгнэлт оруулж ирээд энэ асуудлаа түр зуур хойшлуулаад ингээд хэлэлцвэл яасан юм бэ.  

 

Нээрээ одоо би бас жоохон санаа зовоод байна Монгол Улсын хууль санаачлах бүрэн эрхтэй субъект болох Ерөнхийлөгчийн өргөн барьсан хуулийн эсвэл өөрчилсөн нэр зүүгээд, эсвэл унагасан нэр зүүгээд ингээд орхичихож болохгүй, манай мэргэжлийн байгууллагын нөхдүүд үнэхээр чухал санаа гаргасныг бид ойлгохгүй байж бас мэднэ. Ийм учраас хууль зүйн талаасаа Нийгмийн бодлогын байнгын хороо мэргэжлийн талаасаа дүгнэлтээ гаргачихаж, Хууль зүйн байнгын хороо хууль зүйн талаас нь авч нэг үзээд ингээд сайхан хагалаад хоёр Байнгын хорооныхоо санал дүгнэлтийг зэрэгцүүлж байгаад гаргачихвал яасан юм бэ гэсэн ийм л санал байна. 

 

Ж.Бямбадорж: За Лүндээжанцан гишүүн хууль бус шаардлага тавьж байна тийм процедур байхгүй. За Доржпалам чи надад хэлээд өгөөч, та нар голцуу Байнгын хороон дээр ажилласан юм байна шүү дээ. Тэгээд одоо энэ энэвгээр ингээд явлаа бид нар, хамгийн сүүлд л санал хураахад буцаах уу, тэгэхээр зэрэг энэ байдлаар явахад болох уу, болно, болохгүй гэдгээ л хэлээд орхи Доржпалам аа. 

 

Х.Доржпалам: Хуулийг боловсронгуй болгох чиглэлээр ямар байдлаар одоо ямар Байнгын хорооны түвшинд ярихад ч болж байна. Зүгээр Шагдарсүрэн гишүүний ний нуугүй ярихад тэр найрлага зөрчилтэй, дотроо эвгүй болсон байна гэдэг би ойлгохдоо бол Нийгмийн бодлогын байнгын хороон дээр ажилласан ажлын хэсэг, ялангуяа энэ Тамгын газрын тэр чигийн улсууд бол энэ хуулийн чиглэлийн, хуулийн төсөлтэй ажиллаж үзээгүй учраас дотор нь ойлгомжгүй болгоод зөрчилдүүлсэн юм байж магадгүй юм шиг байна лээ. Тийм учраас би Шаравдорж гишүүн энэ хуулийн төсөл боловсруулах ажлын хэсгийг ахласны хувьд бол одоо би Шаравдорж гишүүний ярьж байгааг зүйтэй байх, Хууль зүйн байнгын хороогоор давхар болдог юм бол оруулахад болохгүй юм байхгүй гэсэн санаатай байна. 

 

Ж.Бямбадорж: Тийм юм асуугаагүй шүү би, одоо энэ өргөн барьчихсан, Байнгын хорооноос оруулж ирсэн саналаар бид саналаа хураагаад явахад Ерөнхийлөгч ерөнхий концепцийн хувьд зөвшөөрч байгаа юу гэдгийг хэлээд өгөөч гэсэн шүү дээ. 

 

Х.Доржпалам: Хуулийн концепци алдагдахгүй бол зөвшөөрч байна. 

 

Ж.Бямбадорж: Яг одоо ажлын хэсгээр оруулж ирсэн энэвгээр хураагаад явчихад Ерөнхийлөгч зөрчилдөх юм байхгүй гэж ойлгож байна болох уу. За тэгвэл тэгэж явъя. Болно гэж ажлын хэсэгт орсон юм байна. За санал хураагаад явчихъя. 

 

За Мансуурлын хор хөнөөлтэй тэмцэх тухай гэсэн хуулийн төслийн нэрийг Мансууруулах эм, сэтгэц нөлөөт бодисын эргэлтэд хяналт тавих тухай гэж өөрчлөх. УИХ-ын гишүүн П.Нямдаваагийн гаргасан байна, Байнгын хороо дэмжсэн. Энэ саналыг дэмжье гэсэн санал хураалт явуулъя. 

 

Бүгд


49

Татгалзсан 

24

 

51.0 хувийн саналаар хуулийн нэрийг ингэж өөрчиллөө. Энэ 48-49 хүн алга байна, энэ байхгүй картуудыг аваадах. Байхгүй бол татгалзсан дээр нэмэгдсэн байгаа учраас энэвгээр санал хураалт явагдлаа. 

 2.Төслийн 3.1.4-ийн “зохих” гэсний дараа “мансууруулах бодис бүхий ургамал” гэж нэмэх; Байнгын хороо дэмжсэн санал байна. Хэний гаргасан санал юм энэ. Энэтэй холбогдуулж асуух гэж байна уу. Тэрийгээ нэг тодорхой эзэнтэй болгочихоорой. За Мөрөн гишүүн. 

 

Д.Мөрөн: Баярлалаа. Энэ дээр нэг үг нэммээр санагдаад байна, мансууруулах бодис гэх үү, мансууруулах үйлчилгээтэй гэсэн тодотгол хийж өгмөөр байгаа юм л даа. Энэ бол их ач холбогдолтой үг гэж ойлгож байгаа. Зүгээр жишээлбэл юу гэдэг юм, мансууруулах төрлийн бодист одоо ялангуяа эм энэ тэрд бол тийм тийм юм орно гээд заачихаж байгаа тиймээ, тэгэхээр одоо манайд ямар үйлдэл гараад байна вэ гэхээр мансууруулах төрлийн үйлчилгээтэй эм, өөрөөр хэлбэл тайвшруулдаг ямар эм байгаа билээ, тэрийг хүүхдүүд аягүй их хэрэглэж байна седуксин байна, ийм юмнуудыг оруулах, мансууруулах үйлчилгээтэй гэсэн бодисын урд үйлчилгээтэй гэдэг тийм тодотгол хийж болох уу. Тэгэхээр энд бол бусад юунууд хамаараад явчихна шүү дээ. 

 

Ж.Бямбадорж: За Нямдаваа сайд. 

 

П.Нямдаваа: Седуксин бол жишээлэх юм бол сэтгэц нөлөөт эмэнд ордог эм л дээ, тэгэхээр одоо энэ мансуурлын эсрэг тэмцэх гээд байгаа маань ерөөсөө тэмцэх арга зам маань олдохгүй байгаа байхгүй юу. Жишээлбэл цавуу үнэрлээд мансуурдаг гэж яриад байгаа юм л даа, тэгтэл тэр ямар бодис дотор нь тэр цавууны найрлаганд байгаа ямар бодис нь мансууруулаад байгаа юмын мэдэхгүй учраас энэ чинь ерөөсөө тэмцэх, объектгүй тэмцэл болгочих гээд байгаа байхгүй юу. Мансууруулах гэдэг юмандаа зэрлэг олсны найрлагад орсон ийм юмыг тогтоё гээд дэлхий тогтсон, тэр бол одоо наркотик бодис, өөрөөр хэлэх юм бол өвдөлт намдаадаг, тайвшруулдаг, нөгөө нь бол дандаа сэтгэл дардаг биш хөөрүүлдэг бодис байна гээд энэ нь бол дотроо 6 ангиллаар багтах 30-аад эмийн бодис. Энэ бол энд л байгаа, энэ бол дэлхий мэдэж байгаа юм нь энэ. 

 

Ж.Бямбадорж: За санал хураалт явуулъя. Мансууруулах бодис бүхий ургамал гэж нэмье. Энийг дэмжиж байгаа гишүүд, дэмжье гэсэн санал хураалт явуулъя. 

72.2 хувийн саналаар санал дэмжигдлээ. 

 

3.Төслийн 4 дүгээр зүйлд “Эмчийн заалтаар мансууруулах эм, сэтгэц нөлөөт бодис хэрэглэх жор авсан өвчтөн.”   гэсэн 4.1.4 дэх хэсэг нэмэх; УИХ-ын гишүүн П. Нямдаваагийн гаргасан санал, Байнгын хороо дэмжсэн байна. Эмч хүн бол зөвхөн эм өгөхөөс биш бодис өгмөөргүй санагдах юм. Тэгэхээр зэрэг эмчийн заалтаар мансууруулах эм хэрэглэж, жор авсан л гэж, бодис гэдэг чинь ерөөсөө энд эмчид огт хамаагүй юм шиг байх юм. За Нямдаваа гишүүн. 

 

П.Нямдаваа: Нөгөө конвенцид орсон нэр томъёо нь болохоор бол сэтгэц нөлөөт бодис, мансууруулах эм гэж яваад байгаа юм. 

 

Ж.Бямбадорж: Харин тийм, тэгэхдээ эмч дээрээ очихоод салж л таараа, эмч чинь зөвхөн эм өгөхөөс биш, за нэг тийм ургамал байдаг хандлаад уугаарай гэж хэлэхгүй юм байгаа биз дээ. 

 

П.Нямдаваа: Тэр чинь одоо нөгөө ардын эмийг чинь бид нар зөвшөөрөөд л явж байгаа л даа. Конвенцийнхоо хэлийг л барьсан юм, энэ дээр би нэг их зүтгэмээргүй байна. Тэгэхдээ энэ дээр ганцхан ингэсэн байхгүй юу, тэр нөгөө өвчтөнд эм байхын хаясан байгууллага байж болно, эмнэлэг байж болно гээд. Тэгтэл одоо жишээлэх юм бол одоо тэр морфин хэрэглэж байгаа хүн чинь бол юмаа хадгалж одоо бүтэн жилийн турш нас бартлаа л хэрэглэдэг эд л дээ зарим өвчинд. Мэс заслын аргаар юмуу, бүрэн эмчилж чадахгүй болсон үед өвчний нь дарахаар тэр үед өвчтөнд эм байхыг хориглосон юм чинь тэгэхээр, тийм юм орж ирсэн юм, тийм учраас өвчтөнг хамгаалах үүднээс. 

 

Ж.Бямбадорж: Би тэрийг бол тэр талаар огт яриагүй байна. Одоо энэ дээр нэг л юм байна эмч хүн дан эм өгч байна уу, бас бодис өгдөг юмуу. 

 

П.Нямдаваа: Бодис өгч л байгаа л даа. Ардын эмнэлгийн юмнуудыг бид бодис гэж ярьж байгаа, эм болоогүй, 100 хэдэн найрлагатай эмийн чинь бол 2-3-аас бусдыг ямар үйлчлэлтэйг шинжлэх ухаан мэдэхгүй л байгаа юм.

 

Ж.Бямбадорж: Манайх эмийн тухай хууль баталсан, Туяа гишүүн энийг нэг хэлээч. Эмч хүн бодис өгдөг юмуу, Эмийн тухай хуулинд яаж орсон бэ. Наана чинь хуулиндаа байж байна уу. 

 

П.Нямдаваа: Эмийн тухай хуулийн 13 дугаар зүйлийг ...

 

Ж.Бямбадорж: Наана чинь эм л гээд явсан байна, тэгэхээр зэрэг бодис гээд ороод ирвэл нөгөөх Эмийнхээ хуультай зөрчилдөөд явах юм байна, энэ энэ тэрийг хар л даа тэгээд. Энийг яаж хураах вэ, эмээр, эмчийн заалтаар мансууруулах эм, хэрэглэх жор авсан өвчтөн гэж нэмье тэгэх үү. За энэвгээр санал, энийг дэмжье гэсэн санал хураалт явуулъя. 

76.7 хувийн саналаар эмчийн заалтаар мансууруулах эм хэрэглэх жор авсан өвчтөн гэж нэмэгдлээ шүү. Мансууруулах сэтгэц нөлөөт эм гэж за тэрэвгээр орлоо шүү, бодис гэдэг нь хасагдаад тэр нь орлоо. За баярлалаа. 

 

4.Төслийн 5.3.-ийг “Мансууруулах эм, сэтгэц нөлөөт бодисыг эмчилгээний зорилгоор ашиглах журам, нөхцөлийг эрүүл мэндийн асуудал эрхэлсэн төрийн захиргааны төв байгууллага тогтооно. Хуульд өөрөөр заагаагүй бол мансууруулах эм, сэтгэц нөлөөт бодисоор үйлчлэх, худалдах журмыг тогтоохдоо Эмийн тухай хуулийн 161.2-т заасныг баримтална.” гэж өөрчлөх; Байнгын хороо дэмжсэн санал байна. Дахиад л нөгөө бодис хэрэглэхийг, одоо энийгээ ингэж л өөрчлөөд явах нь байна шүү, ашиглах, мансууруулах, болон сэтгэц нөлөөт эм, эмчилгээний гэж явахаар боллоо. За энэ найрлагаар нь энэ саналыг хүлээж авъя гэсэн санал хураалт явуулъя. 

 

Бүгд


43

Зөвшөөрсөн

29 

Татгалзсан 

14

 

67.4 хувийн саналаар санал дэмжигдлээ. 

 

5.Төслийн 5.2-ын “үйлчлэх” гэсний дараа “эрүүл мэндийн асуудал эрхэлсэн төрийн захиргааны төв байгууллага” гэж нэмэх; УИХ-ын гишүүн Л.Одончимэдийн гаргасан санал, Байнгын хороо дэмжсэн. Энэ юу болсон бэ, одоо яах вэ. 

 

Л.Одончимэд: Манай энэ Тамгын газрын, уг нь энэ санаа нь зөв юм, найруулгын хувьд болохгүй байна.

 

Ж.Бямбадорж: Юу хийлгэх гээд байгаа юм эрүүл мэндийн асуудал хариуцсан төрийн захиргааны байгууллагаар. За надад энэ дээр санал хураалгах томъёоллыг шинээр хийгээд өгье, цаашаа явъя. 

 


Эний дараагаар би төгсгөлд нь хураая, томъёоллоо зөв болгоод өгөөрэй. 

 

6.Төслийн 6.1-ээс “аж ахуйн нэгж” гэснийг хасах; Байнгын хороо дэмжсэн санал байна, энийг дэмжье гэсэн санал хураалт явуулъя. 

 

Бүгд


44

Зөвшөөрсөн

27 

Татгалзсан 

17

 

61.4 хувийн саналаар санал дэмжигдлээ. Энэ дээр санал болгон дээр тайлбар авна гэж байхгүй гишүүд ээ. Харин та нар хуулиа, энэ томъёолол хоёроо зэрэгцүүлж хараад тэгээд явах ёстой, өөр арга байхгүй. 

 

А.Шагдарсүрэн: Одоо нөгөө хориглосноо больсон уу, тэрийгээ больчихоод явж байна уу, тэрийгээ шийдчихээд явах. Энэ мансууруулах бодис гэдгээ хориглоно гэчихээд Монгол Улсын нутаг дэвсгэр, тэгэхээр тэрийгээ болъё...

 

Ж.Бямбадорж: За дараачийн санал хураалт явуулъя. Энэ ингээд зөрчилтэй байгаа болбол хоёрдугаар хэлэлцүүлгийн үед энэ асуудлаа зохицуулж орж ирээрэй. 

7.Төслийн 6.2-ийг “Экспортлогч, импортлогч талуудын тус тусын улсын албан ёсны хэл дээр харилцан үйлдсэн гэрээг үндэслэн мансууруулах эм, сэтгэц нөлөөт бодис, тэдгээрийн түүхий эдийг улсын хилээр нэвтрүүлнэ.” гэж өөрчлөх. УИХ-ын гишүүн Л.Одончимэдийн гаргасан санал, Байнгын хороо дэмжсэн. 

 

Энэ ерөөсөө нэг л хуулийн хэллэг биш юмаа, санал хураалгахад төвөгтэй юм. Импортлогч гээд байх юм байхгүй шүү дээ импортлогч чинь угаасаа л Монгол Улс. Монгол Улсын хилээр оруулж ирэхэд. Арай өөр утгаар яриад байгаа юм, тэр нь юу гэхээр зэрэг Монгол Улсын хилээр ийм юм оруулах, гаргахад оруулж байгаа, гаргаж байгаа орны одоо хил дээр манайх тэртээ тэргүй Монгол Улстайгаа монгол хэлээр хий гээд хэрэггүй, тэр нь Yндсэн хуулинд байгаа юм. Монгол Улсын хувьд төрийн албаны ёсны хэл нь монгол хэл учраас тэр бол монгол хэл дээр хийж таарна. Тэр экспортолж байгаа, импортолж байгаа орнуудын, найруулга нь сайн болоогүй л байна. Энэ найруулгын сайн хараарай. 

 

Л.Одончимэд: Найруулгын нь харж болно. 

 

Ж.Бямбадорж: Энэ юуг бол уг нь найруулгын санал байна, найруулгын саналыг нэг их хураагаад байдаггүй шүү дээ, энийгээ нэг арай жаахан гайгүй болгоод ороод ирье.  

 

8.Төслийн 6.4-ийн “зөвшөөрөлд заасан” гэсний дараа “нэр төрөл” гэж нэмэх; Байнгын хороо дэмжсэн санал байна. За энэ саналыг дэмжье гэсэн санал хураалт явуулъя. 

 

Бүгд


44

Зөвшөөрсөн

36 

Татгалзсан 

  8

 

81.8 хувийн саналаар санал дэмжигдлээ. 

 

9.Төслийн 6.4-ийн “оруулж, гаргаж” гэснийг “нэвтрүүлж” гэж өөрчлөх; УИХ-ын гишүүн Л.Одончимэдийн гаргасан санал, Байнгын хороо дэмжсэн санал байна. Энийг найрлагаар авъя. 

 

10.Төслийн 7.1, 7.2-ыг нэгтгэн “Мансууруулах эм, сэтгэц нөлөөт  бодисыг тэдгээрийн чанар, бүрэн бүтэн байдлыг алдагдуулахгүй сав, баглаа боодолдойгоор зохих шаардлага хангасан байр, агуулахад тогтоосон журмын дагуу хадгална.” гэж өөрчлөн найруулах; УИХ-ын гишүүн Л.Одончимэдийн гаргасан санал, Байнгын хороо дэмжсэн санал байна. Энэ саналыг дэмжье гэдгээр санал хураалт явуулъя.

 

Бүгд


44

Зөвшөөрсөн

32 

Татгалзсан 

12

 

72.2 хувийн саналаар санал дэмжигдлээ. 

11.Төслийн 7 дугаар зүйлд “Зориулалтын хэрэгцээнээс илүү гарсан, хууль бусаар ашиглаж байгааг илрүүлэн хураасан, цаашид ашиглах чанарын шаардлага хангаж байгаа мансууруулах эм, сэтгэц нөлөөт бодис, тэдгээрийн түүхий эдийг улсын мэргэжлийн хяналтын байгууллагын зөвшөөрлөөр ашиглаж болно.” гэсэн 7.4 дэх хэсэг нэмэх; УИХ-ын гишүүн Л.Одончимэдийн гаргасан санал, Байнгын хороо дэмжсэн санал байна. 

 

Найрлагын бол хуулийн хэллэгт манай хүмүүс оруулаад нэг жаахан тэрийг нь харъя. За энэ саналыг дэмжье, найрлагын өөрчлөлт сайн хийгээрэй, хуулийн хэллэгт оруулъя. Редакцийн засвар хийгээрэй, редакцийн хараарай гэж байгаа юм. 

 

Бүгд


44

Зөвшөөрсөн

28 

Татгалзсан 

16

 

63.6 хувийн саналаар тэр илүү гарсан буюу хууль бусаар ашиглаж байгаад илрүүлсэн юмыг спирт шиг устгачих биш, зөвшөөрөл өгөөд ашиглаа л гэж байгаа юм байна. Энэ л санаа.  

 

12.Төслийн ”Монгол Улсын нутаг дэвсгэрт мансууруулах төрлийн бодисыг эмчилгээ болон судалгаа, шинжилгээ хийхээс бусад зориулалтаар бэлтгэх, худалдах, ашиглахыг хориглоно.” гэсэн 8.1. дэх хэсгийг хасах; УИХ-ын гишүүн Б.Чадраагийн гаргасан санал, Байнгын хороо дэмжээгүй санал. 

 

За Чадраа гишүүн. 

 

Б.Чадраа: Би энэ саналыг татаж авъя. Ажлын хэсэг дээр өөр санал орсон. 

 

Ж.Бямбадорж: За татаж авлаа гишүүн. Дахиад хэлье би энэ Чадраа гишүүн саналаа татаж авч байна,тэнд үлдэж байна гэсэн үг, нэр томъёо өөр явж байна. Шал өөр нэр томъёогоор яваад байгаа биз, энийгээ л хараарай гэж хэлээд байгаа. Yлдэж байгаа, Чадраа гишүүн хэдийгээр саналаа татаж авсан ч гэсэн нэр томъёо нь өөр байна шүү. За цаашаагаа явъя. За Мөрөн гишүүн. 

 

Д.Мөрөн: Нэг юм тодруулъя. Тэгэхээр энэ дээр нэг юм дутуу орхигдсон юм шиг байх юм. Жишээлбэл одоо мансууруулах төрлийн бодисыг нэгдүгээрт эмчилгээ, хоёрдугаарт судалгаа, гуравдугаарт шинжилгээ, энэ хоёр хамт байх байх л даа, судалгаа шинжилгээ, тэгэхээр мансууруулах төрлийн бодисыг одоо зарим тохиолдолд өөрөөр хэлбэл одоо юу гэдэг юм гэмт хэрэгтэй тэмцэх чиглэлээр ажиллаж байгаа байгууллагууд хэрэглэх шаардлага гардаг л даа. Жишээлбэл одоо юу гэдэг юм мансууруулах төрлийн бодис илрүүлдэг нохойг голцуу нохой ашиглаж байгаа, зарим улсад гахай ч хүртэл ашигладаг л даа. Тэд нарыг яадаг вэ гэхээр тарьдаг байхгүй юу, тарьж өөрийн яг тийм хэрэгцээтэй юунд оруулж байж тэрийг илрүүлдэг. Ийм чиглэлээр яасан бас заалт оруулж өгмөөр байгаа байхгүй юу энэ дээр. 

 

Ж.Бямбадорж: Тэр бол байгаа юм байна, судалгаа шинжилгээ гээд. 

 

Д.Мөрөн: Энэ чинь судалгаа биш л дээ. 

 

Ж.Бямбадорж: Яахав дээ, судалж, шинжилж тэрэнд нь хамааруулаад л. 

 

Д.Мөрөн: Шууд ашиглаж байгаа хэлбэр шүү дээ, судалгаа хийж байгаа биш, шинжилгээ хийж байгаа биш, энэ дээр нэг тийм үг бодмоор юм шиг байгаа юм даа. Туршилт ч гэдэг юмуу. 

 

Ж.Бямбадорж: За яахав тэрийг бодно биз дээ, тэр найруулгын дараа хараарай. За дараачийн санал. 

 

13.Төслийн 8.2. болон 8.5. дахь хэсгийг нэгтгэн “Мансууруулах бодис бүхий ургамалаар эм бэлтгэх, мансууруулах төрлийн болон угтвар бодис ашиглан эмийн үйлдвэрлэл, худалдаа эрхлэх, тэдгээрийг бусад чиглэлээр ашиглах тусгай зөвшөөрлийг олгох, түдгэлзүүлэх, хүчингүй болгохтой холбогдсон харилцааг Аж ахуйн үйл ажиллагааны тусгай зөвшөөрлийн тухай хуулиар зохицуулна.”гэж өөрчлөх; УИХ-ын гишүүн Б.Чадраагийн гаргасан санал, Байнгын хороо дэмжээгүй санал. Чадраа гишүүн саналаа хэлэх үү. 

 

Б.Чадраа: Yгүй энэ, Аж ахуйн үйл ажиллагааны тусгай зөвшөөрлийн тухай хуулийг авч үзэх юм бол 8.2, 8.5-д байгаа зүйлүүд бүгд тэнд байгаа юм. Тийм учраас энэ хоёрыг нэгтгэх нь зүйтэй юм болов уу гэж би санал гаргасан юм. 

 

Ж.Бямбадорж: Шагдарсүрэн гишүүн ч тэнд яриад л байсан, уг нь бид нэг төрлийн юмнуудыг нэг юмруугаа чихэж явъя гээд л яриад байгаа шүү дээ, тэр ч утгаараа Аж ахуйн нэгжийн тусгай зөвшөөрлийн тухай хуулийг батлан гаргасан байгаа. Тийм учраас тэрлүү оруулчихад болохгүй юм алга, тэгэхдээ Байнгын хороо дэмжээгүй санал байна. Дэмжих боломжгүй гэдэг дээр санал хураалт явуулъя. 

 

Бүгд


47

Зөвшөөрсөн

31 

Татгалзсан 

16

 

66.0 хувийн саналаар Чадраа гишүүний саналыг дэмжих боломжгүй гэсэн хариу гарч байна. Уг нь энэ хэрэв гишүүд Чадраа гишүүний саналыг авсан бол нөгөө хуулинд нэмэлт орох байсан л даа тэгэж л явж байгаа бид нар чинь. 

 

14.Төслийн 10.1-ийн “Энэ хуулийн 14 дүгээр зүйлд заасан байгууллагууд” гэснийг “Засгийн газар” гэж өөрчлөх; УИХ-ын гишүүн Б.Чадраагийн гаргасан санал, Байнгын хороо дэмжээгүй санал байна. Энэ саналыг дэмжих боломжгүй гэсэн санал хураалт явуулъя. За Чадраа гишүүн. 

 

Б.Чадраа: Би үг хэлье, за баярлалаа. Тэгэхээр нөхөд бас анхаарлаа жаахан төвлөрүүлээсэй л гэж бодож байна. Ерөөсөө мансууруулах бодис бол хүнийг хүн гэдэг амьтны төрлөөс нь гаргачихдаг ийм аюултай зүйл учраас бүх дэлхийн орнуудад номер 1 асуудал гэж авч үздэг нэг талтай. Нөгөө талаар манай улс бол ер нь мансууралд хамаарах зарим ургамлаар дийлэгдэшгүй их хэмжээтэй бий болох тийм боломжууд бүрдсэн тийм орон байгаа юм. Энэ утгаараа аваад үзэх юм бол нөгөө талаар ОХУ сүүлийн 5 жилд мансуурах бодис хэрэглэгчдийн тоо 300 дахин нэмэгдсэн, урд хөршийн байдлыг сайн мэдэж байгаа. Манай улсад мансууруулах ургамлын төрлийн ургац дийлэгдэшгүй их хэмжээгээр бий бий болох нөхцөл бүрдсэн, байж ч болзошгүй ийм зүйл байгаа юм. Энэ зүйлүүдээс аваад үзэх юм бол бүх хөгжилтэй, анхаарч байгаа орнууд бол энэ асуудлыг анхаарч байгаа орнууд бол энэ асуудлыг Засгийн газрын түвшинд Засгийн газар хариуцдаг болгосон байгаа юм. Манайх шиг ямар нэгэн яам, агентлагийн хэмжээнд энэ асуудлыг тавьсан орон бол байхгүй. Ийм учраас юу гэхээр зэрэг энэ асуудлыг энэ Засгийн газар гэдэг түвшинд өргөсгөж тавихгүй бол ерөөсөө болохгүй. Тэгэх тусмаа уучлаарай, энэ асуудлыг оруулж ирэх үед хууль санаачлагчид Монгол Улсад мансууруулах ургамлын нөөц бий болсон нөхцөл байдлыг тэр бүр сайн мэдсэн мэдээлэл хомс байсан болов уу гэж бид үзэж байгаа учраас мэдээллийг авсны дараагаар энэ асуудлыг өөд нь, дээш нь өргөж тавьж Засгийн газрын түвшинд тавихгүй бол угаасаа болохгүй. Бусад улсуудын жишиг ч ийм байгаа юм. Yүнийг анхаарч үзээсэй гэж бодоод Засгийн газар гэдэг үгийг дэмжиж өгөхийг эрхэм та бүгдээс хүсье. Их баярлалаа. 

 

Ж.Бямбадорж: Энэ саналыг дэмжих боломжгүй гэсэн санал хураалт явуулъя. 

 

Бүгд


47

Зөвшөөрсөн

26 

Татгалзсан 

21

 

55.3 хувийн саналаар Чадраа гишүүний санал дэмжигдсэнгүй. 


 

15.Төслийн 10 дугаар зүйлээс “Монгол Улсын нутаг дэвсгэр дээр үйл ажиллагаа явуулдаг төрийн болон төрийн бус байгууллага, аж ахуйн нэгж, иргэд мансууруулах төрлийн бодисын хор хөнөөлөөс урьдчилан сэргийлэх үйл ажиллагаанд бүх талын дэмжлэг үзүүлнэ.” гэсэн 10.2 дахь хэсгийг хасах; УИХ-ын гишүүн Л.Одончимэдийн гаргасан санал, Байнгын хороо дэмжээгүй санал. За Одончимэд гишүүнийг сонсоё. 

 

Л.Одончимэд: Манайхан энэ нээрээ энэ заалтаар бол ямар нэгэн хэм хэмжээ тогтоогоогүй, дэндээ тунхаглалын чанартай ийм заалт орсон байна. Энийг больвол яасан юм гэсэн санал би гаргасан юм. Тэгээд та нөхөд санал хураагаад шийднэ биз. 

 

Ж.Бямбадорж: За энэ саналыг Байнгын хороо дэмжээгүй юм байна, дэмжих боломжгүй гэсэн санал хураалт явуулъя. 

 

Бүгд


47

Зөвшөөрсөн

21 

Татгалзсан 

20

 

51.2 хувийн саналаар санал дэмжигдсангүй. Тунхаглалын ч гэсэн байж байг гэж үзлээ.  

 

16.Төслийн 11.1-ийн “боловсролын болон” гэсний дараа “энэ чиглэлийн үйл ажиллагаа эрхэлдэг” гэж нэмэх; УИХ-ын гишүүн Л.Одончимэдийн гаргасан санал, Байнгын хороо дэмжсэн санал. Энэ саналыг дэмжье гэсэн санал хураалт явуулъя. 

Бүгд


47

Зөвшөөрсөн

33 

Татгалзсан 

14

 

70.2 хувийн саналаар санал дэмжигдлээ. 

17.Төслийн 11 дүгээр зүйлээс “Мансууруулах төрлийн бодисын хор хөнөөл, түүнээс урьдчилан сэргийлэх талаар ерөнхий боловсролын сургуулийн дунд, ахлах ангийн сургалтын хөтөлбөрт тусгайлан тусгана.” гэсэн 11.2 дахь заалтыг хасах; УИХ-ын гишүүн Л.Одончимэдийн гаргасан санал, Байнгын хороо дэмжээгүй санал. Одончимэд гишүүн саналаа хэлэх үү. 

 

Л.Одончимэд: Энэ боловсролын тухай хуулийн 11.3-т боловсролын улсын стандартын асуудлыг зохицуулсан, тэр одоо стандартын зохицуулалтаар л явах ёстой зүйлийг тийм юм заана, ийм юм заахгүй гэдгийг бол одоо бид нар тийм л байдалтай байдаг. Нэг хууль гарахаар энийг тийм юманд оруулна, ийм юманд оруулна гэдэг. Энэ талаас нь бол хасвал яасан юм гэсэн санал оруулсан юм. 

 

Ж.Бямбадорж: За зүйтэй. Байнгын хороо энэ саналыг дэмжээгүй байна, тийм учраас энэ саналыг дэмжих боломжгүй гэсэн санал хураалт явуулъя. 

 

Бүгд


41

Зөвшөөрсөн

21 

Татгалзсан 

20

 

51.2 хувийн саналаар, за энэ нэг гишүүний зөрөөтэй учраас. Тиймээ, тийм. Гишүүний санал дэмжигдсэнгүй.  

     
18.Төслийн 11.5-ийн “хэвлэл, мэдээллийн хэрэгслээр” гэсний дараа “үнэ төлбөргүй” гэж нэмэх; УИХ-ын гишүүн Б.Чадраа, Л.Одончимэд нарын гаргасан санал, Байнгын хороо дэмжээгүй санал, УИХ-ын гишүүн Б.Чадраа цөөнх болсон байна. За Чадраа гишүүн. 

 


Б.Чадраа: Энэ мансуурлаас сэргэмжлүүлэх дэлхий нийтэд тарсан гол арга бол хүн болгонд ойлгуулах шалгарсан арга бол энэ. Тэгэхээр зэрэг хэвлэл мэдээллийн хэрэгслээр голчлон үүнийг үнэ төлбөргүйгээр сурталчилж бүх хүмүүст ойлгуулах энэ асуудал бол гол л доо. Судалгааны материалаас үзэхэд та бүгд нэг зүйл дээр анхаарах хэрэгтэй байна. Энэ мансууруулах бодисын гол түүхий эд болох ургамлууд чинь өнөөдөр Монгол орны бүх нутаг дэвсгэрт тархсан байгаа юм шүү, би зүгээр дэлгэрүүлж яриад яахав. УИХ-д 21 хуудас энэ материалыг эрдэмтэд гаргаж өгсөн юм. Бид нар энэ асуудалтай хүссэн хүсээгүй тулгарна, бид нарт учирч байгаа нэг том аюул бол энэ. Ийм учраас хуулиндаа энийг урьдчилж хараад хүн болгонд ойлгуулах нь л хамгийн гол гэсэн энэ шалгуур үзүүлэлт байдаг учраас, шалгарсан арга байдаг учраас үүнийг үнэ төлбөргүйгээр сурталчлах явдал бол өнөөдрийн цөөхөн Монголчууд бид нарыг энэ аюулаас сэргэмжлүүлэх гол арга болно. Ийм учраас үнэ төлбөргүй гэдэг бол нэн чухал гэдгийг би тодруулж хэлье гэсэн юмаа. Их баярлалаа.  

 


Ж.Бямбадорж: За Одончимэд гишүүн ярих юмуу, Лүндээжанцан гишүүн эсэргүүцэж ярих юмуу. За Лүндээжанцан гишүүн. 

 


Д.Лүндээжанцан: Тэгэхээр энэ Чадраа гуайн яриад байгааг би бол 100 хувь дэмжээд байгаа ер нь. Энэ мансууруулах бодисын хор хөнөөлтэй тэмцэх асуудал энэ бол аюулгүй байдлын том асуудал учраас л Ерөнхийлөгч өргөн барьж оруулж ирж байгаа байх. Энийг бол бид бүгдээрээ ойлгож байгаа. Тэгэхээр байна шүү дээ энэ үнэ төлбөргүй сурталчилна гэдгийг бас дэмжмээр юм шиг байгаа юм, гэтэл өнөөдрийн гарч байгаа бүх сонин, хэвлэл бүгд одоо төрийн өмчийн бус, төрийн мэдлийн бус байна. Телевизүүд үндсэндээ төрийн мэдлийн бус байна. Тэгэхээр үнэ төлбөргүй сурталчилна гээд заачихаар чинь, эсвэл та томъёоллоо бүр өөрчлөөд сард тэдээс доошгүй удаа ямар ч хэвшлийн байлаа гэсэн үнэ төлбөргүй сурталчлах үүрэгтэй гээд ингээд өгвөл нэг болж байна. Тэгэхгүй үнэ төлбөргүй сурталчилна гээд хуулинд заачихаар чинь нөгөөдүүл чинь дарчихдаг, төлбөр авч болдоггүй, төлбөртэйг нь бүр мөсөн хаачихаж байгаа юм. Энийг эсвэл үнэ төлбөргүй гэж байвал бүр нэг систем хийж өгөөд, бүр хэвлэл мэдээллийн эрх чөлөөтэй хүртэл холбогдуулаад, тэгээд ийм ийм асуудлуудыг төрийн үндэсний аюулгүй байдлын эрх ашгийн үүднээс хэвлэл, мэдээллийн хэрэгслүүд ингэх үүрэгтэй. Тэгэхдээ хэмжээг нь тавьж өгөхгүй бол болохгүй болно, тэр чинь бас одоо нэгийн одоо чи үүрэгтэй шүү нөхөр минь ингээд байдаг. Тэгэхээр энэ нэг ийм маргаан үүсэх учраас үнэ төлбөртэй ч байж болно, төлбөргүй ч байж болно, бүх юм нь нээлттэй маягаар явуулах арга байна уу, үгүй юу. Энийг хоёрдугаар хэлэлцүүлгийн үед бодож үзэх ёстой асуудал юм шиг байгаа юм. Yнэ төлбөргүй гээд ганцхан мухар үг хийчих юм бол энэ явахгүй, ерөөсөө мансууруулах бодистой хийх тэмцэл тэгээд сулраад яахав гэхээр хүсэхгүй шүү дээ, эх оронч сэтгэлгээгээр хүсдэг нэг хэсэг байхад ихэнх нь хүсэхгүй учраас тэгээд мансууруулах бодистой хийх сурталчилгаа бол үндсэндээ энэ заалтнаас болоод эрч нь хариад ингээд явчих бас нэг ийм сөрөг тал байж болзошгүй юмаа гэж би ойлгоод байгаа юм, минийх зөв үү, буруу юу мэдэхгүй. 

 


Н.Болормаа: Даргаа, Байнгын хороон дээр ярьсныг хэлэх үү. 

 


Ж.Бямбадорж: За тэгье. За Болормаа гишүүн, за ингээд санал хураая.

 


Н.Болормаа: Байнгын хороон дээр энийг Лүндээжанцан гишүүний үндэслэлээр ч, Чадраа гишүүний үндэслэлээр ч аль алийг нь бид нар тооцож үзсэн юмаа. Yнэ төлбөргүй сурталчилгаа гэдэг бол өөрөө эргээд сурталчилгааг чанаргүйдүүлнэ, сурталчилгаа хэт ихэдвэл эргээд нийгэмд, залуу, өсвөр үеийнхэнд энийг хэрэглээд үзье, туршаад үзье гэсэн эсрэг үр дагаврыг авчирна гэдгийг бас Нийгмийн бодлогын байнгын хорооныхон харж үзсэн юмаа. Нөгөө талаас төрийн, төрийн бус янз бүрийн хэвшлийн байгууллагууд үнэгүй сурталчилгаа явуулж байгааг далимдуулаад өөрсдийнхөө нэрийг нийгэмд гаргах гэсэн оролдлого бас бий болно. Тийм учраас бид нар энэ дээр заавал үнэтэй, үнэгүй гэдгийг заалгүйгээр ер нь хэвлэл, мэдээллийн хэрэгслийн үүргийн л хуульчлаад өгчихье гэсэн ийм байр суурины үүднээс Чадраа гишүүний саналыг дэмжээгүй юм шүү. 

 


Ж.Бямбадорж: За санал хураалт явъя. Yнэ төлбөргүй гэдэг чинь бол хүний өмч шүү дээ энэ чинь. Тийм учраас гишүүд энэ дээр анхаарах. Энэ саналыг дэмжих боломжгүй гэсэн санал хураалт явуулъя.

 

Бүгд


40

Зөвшөөрсөн

33 

Татгалзсан 

  7

 

82.5 хувийн саналаар санал дэмжигдсэнгүй. 

 

19.Төслийн 13.1.3-ийн “тусгайлсан эмийн жоргүйгээр, эсхүл” гэснийг хасах; УИХ-ын гишүүн Л.Одончимэдийн гаргасан санал, Байнгын хороо дэмжсэн санал. Энэ саналыг дэмжье гэсэн санал хураалт явуулъя. 

 

Бүгд


40

Зөвшөөрсөн

25 

Татгалзсан 

15

 

62.5 хувийн саналаар санал дэмжигдлээ. 

 

     20.Төслийн 11.6-г төслийн 13.1.2-той нэгтгэн “Мансууруулах төрлийн бодисыг бэлтгэх, хэрэглэхийг аргачлан заах, тэдгээрийн хууль бус эргэлт, хэрэглээг сурталчилсан кино, дүрс бичлэгт хуурцаг, ном товхимол, хэвлэмэл зургийг нийтэд түгээх, хэвлэл, мэдээллийн хэрэгсэл, компьютерийн сүлжээг ашиглан сурталчилах; УИХ-ын гишүүн Л.Одончимэдийн гаргасан санал, Байнгын хороо дэмжсэн санал. 

 


Нэрлэн заах, ургамал байгаа газрыг хэлэх гээд энэ бол, тийм юм байх ёстой байх шүү. За энэ хоёр бол нэгдэхэд ерөөсөө болохгүй юм алга, нэг талд нь нэгтгэе. Тэгэхдээ бас нэг бүрэн тусаж байгаа юмуу гэж бодоод байна л даа. Жишээлбэл үнэхээр энэ чинь энэ хууль хэлэлцүүлэх явцад янз бүрийн юм мэдэгдэж байгаа шүү дээ, ургамал байдаг газрын, тийм ургамлын байршлыг яах ч гэдэг юмуу, жаахан тэр тал руу хараач, нэмж хоцрогдсон, орхигдсон юм юу байгаа юм болоо энийг нэг хараарай Одончимэд гишүүн ээ. За ингээд энэ саналыг дэмжье гэсэн санал хураалт явуулъя. 

Бүгд


40

Зөвшөөрсөн

31 

Татгалзсан 

  9

 

77.5 хувийн саналаар санал дэмжигдлээ. 


За завсарлая, орж ирээд 15.00 цагаас санал хураалт шууд явагдана шүү. 

 


Чуулганы үдээс өмнөх хуралдаан 13.05 цагт завсарлаж, үдээс хойшхи хуралдаан 15.25 цагаас үргэлжлүүлэн хуралдав. 

 


Ж.Бямбадорж: За санал хураалтаа явуулъя. 

 

21.Төслийн 13.1.4-өөс “хэрэглэх хугацаа нь дууссан” гэснийг хасах; Байнгын хороо дэмжсэн санал. За энэ саналыг дэмжье гэсэн санал хураалт явуулъя. 

 

Бүгд


40

Зөвшөөрсөн

33 

Татгалзсан 

  7

 

82.5 хувийн саналаар санал дэмжигдлээ. 

 


22.Төслийн 13 дугаар зүйлийн 1 дэх хэсэгт “мансууруулах эм, сэтгэц нөлөөт бодисыг насанд хүрээгүй хүнд худалдах, олгох;” гэсэн 13.1.9 дэх заалт нэмэх; УИХ-ын гишүүн Н.Болормаа, Б.Баатарзориг нарын гаргасан санал, Байнгын хороо дэмжсэн санал. 18 гэж ойлгож байгаа тийм үү. За энэ саналыг дэмжье гэсэн санал хураалт явуулъя. 

 

Бүгд


40

Зөвшөөрсөн

26 

Татгалзсан 

14

 

65.0 хувийн саналаар санал дэмжигдлээ. 

 

За энд бас нэг редакцийн үед хараарай тэр олгох гэдэг дээр бас буруу явсан байж магадгүй шүү, өвчтэй хүн, өвчтэй хүүхдэд бичиж олгох хэрэг гарна шүү дээ, тэрэнд хамруулаад, тэрнээс доош насныхан одоо ийм өвчин намдаах эм хэрэглэхгүй болоодох вий, тэрийг найрлагын хувьд хараарай. Олгох гээд хэзээ нэгэн цагт нөгөө хүнд чинь очиж уух л хэрэг гарна, уух юмуу, тарих юмуу. Тийм учраас тийм болчих вий, тэрийг нь хараарай. 


23.Төслийн 13 дугаар зүйлийн 1 дэх хэсэгт “мансууруулах эм, сэтгэц нөлөөт бодис, тэдгээрийн түүхий эдийг ерөнхий боловсролын сургууль, цэцэрлэг, хүүхдийн бусад байгууллагын нутаг дэвсгэрт бэлтгэх, худалдах, хадгалах.” гэсэн 13.1.10 дахь заалт нэмэх; УИХ-ын гишүүн Н.Болормаа, Б.Баатарзориг нарын гаргасан санал, Байнгын хороо дэмжсэн санал. Энэ саналыг дэмжье гэсэн санал хураалт явуулъя.

 

Бүгд


41

Зөвшөөрсөн

34 

Татгалзсан 

  7

 

82.9 хувийн саналаар санал дэмжигдлээ. 

 

Энэ нөгөө нэг архитай тэмцэх билүү, архины эсрэг билүү энэ томъёолол тэнд байгаа шүү, тэр томъёоллоор нь адилхан болгож өгөөрэй. Дэвсгэр нутаг гэж байхгүй тэр байшин, юу юу гэж байгаа билээ тэр томъёоллоор нь оруулж өгөөрэй. Архины эсрэг тухай хуулинд байж байгаа. 


24.Төслийн 14.3-ийн “Гаалийн” гэсний дараа “болон хилийн мэргэжлийн хяналтын байгууллага” гэж нэмэх; УИХ-ын гишүүн Н.Болормаагийн гаргасан санал, Байнгын хороо дэмжсэн санал. Энэ саналыг дэмжье гэсэн санал хураалт явуулъя. 

Бүгд


41

Зөвшөөрсөн

31 

Татгалзсан 

10

 

75.6 хувийн саналаар санал дэмжигдлээ. 


25.Төслийн 14.5-ийн “орон тооны бус” гэснийг хасах; УИХ-ын гишүүн Н.Болормаагийн гаргасан санал, Байнгын хороо дэмжсэн санал. 

 


Тэгэхээр нэг ийм юм болдог юмаа гишүүд ээ, би та нарыг ойлгож байна тэр юу ч гэдэг юм зөвлөл гээд тавьчихъя тэр нь орон тооны байна уу, үгүй юу гэж та нар. УИХ дээр орон тооны биш байна гээд санал хураачихдаг, цаанаа орон тооны байна гэдгийг хүлээн зөвшөөрсөн яг ийм болчихдог байхгүй юу. Би одоо Болормаа гишүүний гаргасан, Байнгын хороодын саналыг ойлгож байна цаадах утгын. Энэ орон тооны биш гээд юухэв, ингээд зөвлөл ажиллана гэчихье тэр нь тэгээд яаж ажиллах нь. Ер нь тэгэж ярьсан юмуу, за Болормаа гишүүнийг сонсоё. Энэ дээр ярилцъя. 

 


Н.Болормаа: За баярлалаа. Төслийн 14.5 дээр мансууруулах төрлийн бодисын эргэлтэд хяналт тавих чиг үүрэгтэй байгууллагуудын зүгээс авч хэрэгжүүлэх урьдчилан сэргийлэх үйл ажиллагааг уялдуулан зохицуулах, хяналт тавих үүрэгтэй, орон тооны бус байнгын зөвлөл ажиллана. Зөвлөлийн бүрэлдэхүүн, ажиллах журмыг Засгийн газар тогтооно гэсэн ийм төсөл одоо төсөл санаачлагчийн санал байгаа юм. Тэгэхээр эхлээд бол Байнгын хороо авч үзэхдээ орон тооны бус, байнгын зөвлөл гэдэг энэ хоёр үг хоорондоо бас зөрчилдөж байна гэж үзсэн. Орон тооны бус гэдэг нь байна, эсвэл байнгын гэдэг нь байна. Тэгэхээр эндээс бид энэ асуудалд хандахдаа ер нь мансууруулах төрлийн бодисын эргэлтэд хяналт тавих үйл ажиллагаа бол одоо үед чухал одоо идэвхитэй, зохицуулсан ийм үйл ажиллагааг энэ олон салбарын байгууллагуудын дунд шаардаж байгаа. 

 

Гадаад мэдээлэл сүлжээнд холбогдох байнгын энэ асуудлыг бас эрхэлж, энэ байгууллагуудыг уялдуулж энэ нийгмийн аюултай энэ үзэгдлээс урьдчилан сэргийлэх ажилд сигналь өгч, зохицуулж байдаг 1-ийн зэрэг орон тооны одоо нарийн бичгийн дарга ч байж болох юм, энийг бол Засгийн газар өөрөө одоо үнийгээ ажиллах журам, бүрэлдэхүүнийг шийдээд ажиллуулах юмаа. Тийм учраас бид орон тооны бус гэдэг энэ үгийг аваад хаячихвал одоо энэ асуудал бол зохицуулагдаж болно гэж бид үзсэн. Тийм учраас хяналт тавих үүрэгтэй байх байнгын зөвлөл ажиллана, зөвлөлийн бүрэлдэхүүн, ажиллах журмыг Засгийн газар тогтооно гэдгээр нь тавьж өгсөн. Засгийн газрын гишүүн Нямдаваа сайд бас энэ дээр нэмэлт тайлбар өгч Байнгын хороон дээр энэ санал дээр дэмжлэг үзүүлсэн. 

 


За олон улсын нэгдэн орсон гэрээ, конвенци болон ер нь гадны байгууллагуудтай сүлжээнд холбогдож ажиллахад гарцаагүй энд нэгийн зэрэг зохицуулдаг нарийн бичгийн дарга бол хэрэгтэй, энэ бол ганц Монголын төдийгүй дэлхийн хэмжээнд гарч ирж байгаа аюултай, урьдчилан сэргийлэх үйл ажиллагаа учраас, үзэгдэл учраас ингэж Нийгмийн бодлогын байнгын хороо ач холбогдол өгсөн юм. 

 


Ж.Бямбадорж: За баярлалаа. За санал хураалт явуулъя. Тэгэхээр зэрэг энийг ингэж ойлгох нь зөвөө Болормаа гишүүнтэй санал нэг байна. Энэ нь орон тооны одоо өөрөөр хэлбэл тийм нэг байгууллага байгуулна гэсэн үг бишээ бие даасан одоо юу гэдэг юм, тийм юм ерөөсөө байхгүй. Орон тоо нэмээд л бүр бие даасан газар ажиллуулах боломжгүй байх Засгийн газар тухайн үедээ Эрүүл мэндийн сайдаараа ахлуулсан байдаг юмуу, эсвэл Тагнуулын газрын даргаар ахлуулсан байдаг юмуу, хэн нь мэргэжлийн ахлах байдаг юм нэг ахлуулсан, албан тушаалаараа орсон, за яахав ажлын албаны үүрэг гээд нэг юм гарах байх, тэр нь одоо аль нэг яамны хэн зөвлөлийн дарга болох нь вэ тэр яам нь ерөнхийд нь зохицуулаад ийм л байдлаар байх утгаар нь орон тооны бус гэдэг үгийг хасъя. 

 


За энэ саналыг дэмжье гэсэн санал хураалт явуулъя. Тэрийг ойлголцчихъя, орон тооны биш шүү гээд протоколд. За саналыг дэмжье. 

45.2 хувийн санал авч, өөрөөр хэлбэл 54.8 хувийн саналаар уг санал дэмжигдсэнгүй.  

 


Эсрэг улсууд, байхгүй улсууд эсрэг дээр нь санал хураагдчихдаг учраас ойрхон санал байгаа учраас энийг дахиж хураах нь зөв. За картуудаа суглаад орхи. Ирц хүрэхгүй байна, ирц бүрдүүлье, саяын санал ирц бүрдээгүй учраас хүчингүй. Болормаа гишүүний саналыг дэмжье гэсэн санал хураалт явуулъя.  

55.0 хувийн саналаар Болормаа гишүүний санал орлоо. Энэ бол орон тооны байгууллага байгуулна гэсэн үг биш шүү. За ямар ч байсан протоколд тэгэж тэмдэглэгдэж ойлголцсон шүү, УИХ-ын гишүүд ойлголцохдоо энэ бол орон тооны бус гэдгийг хассан нь орон тооны байгууллага байгуулна гэсэн үг бишээ, орон тооны бус ажиллана, ажлаа 1-2 хүн байх, байхгүй байх тухай асуудал байвал өөр биз. 

26.Төслийн 15.1-ийг “Мансууруулах эм, сэтгэц нөлөөт бодис, тэдгээрийн түүхий эдийн хууль бус эргэлтийг илрүүлэх, таслан зогсоох, түүнээс урьдчилан сэргийлэх зорилгоор үйл ажиллагаа явуулж буй аж ахуйн нэгжид төрөөс дэмжлэг үзүүлнэ.” гэж өөрчлөн найруулах; УИХ-ын гишүүн Л.Одончимэдийн гаргасан санал, Байнгын хороо дэмжсэн санал. 

 

За Одончимэд гишүүн тайлбар хэлэх гэж байна уу. 

 

Л.Одончимэд: Энэ бол найруулга юм. 

 

Ж.Бямбадорж: Энэ бол найруулга биш юмаа. Энэ нэрийн дор ямар ч үйл ажиллагаа явуулсан юу гэдэг юм нэг телевизийн байгууллага мансуурлын хор холбогдол гэж нэг юм хэлчихээд бид үйл ажиллагаа явуулсан дэмжлэг авна гээд суугаад байх юм биш үү. Тэгвэл бүх газар жоохон юм харуулчихаад бид энэтэй тэмцэх талаар тодорхой юм хийсэн гээд ингээд яваад байна шүү, тэгээд дэмжлэг шаардаад суучихна. Энэ дээр чинь бол хэлэхэд муухай л юм гэхээс биш бүр тодорхой юм байна шүү дээ анх санал нь. Зорилгоор нохой сургах, хяналтын болон лабораторийн шинжилгээний техник хэрэгслээр хангахад гээд ингээд гуравхан юм оруулж ирсэн байна шүү дээ. Угаасаа энэтэй чинь нохой, гахай сургаж л байгаа юм гэсэн шүү дээ. Түрүү тэндээс Мөрөн гишүүн хэлсэн шүү дээ, хар тамхи илрүүлэхэд нохой, гахай хоёр сургаж байгаа гэж. Энэ бол бүр тодорхой ерөөсөө тэрэнд дэлхийд ашигладаг юмыг л дэмжлэг үзүүлье гэсэн байна. Одоо ингээд хэлчихээр бүх үйл ажиллагаа нь дэмжлэг олно гишүүд ээ. 

 

За Дэмбэрэлцэрэн гишүүн. 

 

Д.Дэмбэрэлцэрэн: За баярлалаа. Түрүүнээс хойш би нэг үг хэлэх гээд ерөөсөө дарга боломж өгөхгүй байгаа юм. Тэгэхээр боломжийг ашиглаад ерөөсөө энэ өгүүлбэртэй холбогдуулаад нэг санаа хэлээдхэе. Энд  аж ахуйн нэгж гэсэн ганцхан үг байгаа энэ өгүүлбэр дотор. Монголын хууль тогтоомж 1990 оноос хойш бүх байгууллагуудыг нийлүүлээд аж ахуйн нэг байгууллага гэсэн нэг томъёололтой болсон. Гэтэл түрүү аж ахуйн нэгжийн хасаад байгууллага гэсэн ганц үг үлдээсэн, энэ хуулийг дараагийн хэлэлцүүлэгт бэлтгэх эцсийн найруулагат энэ бүх нэр томъёог нэг ойлголтоор нь хиймээр байна. 

 

Хоёрдугаарт энэ хуулийн нэр нь мансуурах бодис, сэтгэц нөлөөт бодис гэсэн ийм нэр томъёотой болсон, текст дотроо эхнээсээ авахуулаад дуустлаа энэ томъёоллыг хоёр гурван янзаар томъёолсон байж байгаа энийг жигдрүүлмээр байгаа юм. 

 

Тус дэмжлэг үзүүлнэ гэдэг бол ерөнхий тэрэвгээрээ явж байсан байх, тодорхой юм заачихаар одоо юу гэдэг юм нохой сургана, гахай сургана гээд тийм юм заачихаар сүүлд нь өөр шаардлагатай арга хэмжээ авах гээд ирэхээр тэр юм нь хуульд байдаггүй арга хэмжээ авч болдоггүй, тэгэхээр тус дэмжлэг үзүүлнэ гэсэн энэ ерөнхий үгээрээ явуулъя. 

 

Ийм үг хэлэх боломж олгосон таньд их баярлалаа. 

 

Ж.Бямбадорж: За баярлалаа. Энэ бол үнэхээр л түрүүнээс хойш яриад байгаа, бид нар яг тодорхой нэр томъёогоор санал хураасан мөртлөө зөрөөд л яваад байгаа, нэг үг зөрөхөд л хоёр өөр ойлголт болдог байхгүй юу. Тийм учраас энийг харъя гэж тохирсон. Дэмбэрэлцэрэн гишүүний хэлж байгаа санал зөв. 

 

Нөгөө талаар за тэр дэмжлэг, хөнгөлөлт үзүүлнэ гэсэн байгаа юм, дэмжлэг хөнгөлөлт үзүүлэлт гэдэг энэ санаа бол нөгөө л татвар, нөгөө л татвар, орж ирэхэд нь татвар, гарахад нь татвар л гэсэн үг. Тийм учраас энэ гурван төрөл дээр нь байх юмуу, Одончимэд гишүүний хэлдэг шиг ерөөсөө л тийм энэ талаар үйл ажиллагаа явуулдаг байгууллага гээд ингэчих юмуу тэрийгээ өөрсдөө гишүүд мэднэ биз.

 

За өнөөдөр УИХ-ын хуралдааны үйл ажиллагаатай Дундговь аймгийн сумдын Засаг дарга нар танилцаж байна, ингээд Дундговь аймгийн сумдын Засаг дарга нарт тарган тавтай өвөлжиж, өвлийг өнтэй давахын өлзийтэй ерөөлийг дэвшүүлье, ажлын амжилт хүсье. /Алга ташив/

 

За санал хураалт явуулъя. За Өөлд гишүүн. 

 

Ц.Өөлд: Баярлалаа, би нэг ийм юм хэлээд байгаа юм дахиж давтмаар байна. Ерөөсөө хуулийн гарчиг нь доод агуулгатай зөрөлдөөд байгаа нэгд. Хоёрдугаарт, ер нь ямар нэг хууль гаргаад нэг хүний ч бай, хоёр хүний ч бай орон тоо нэмэх асуудлыг одоо УИХ өөртөө ингэж ачаа авмааргүй байна. За тэгээд гуравдугаарт бол ямар нэг хуулин дээр ямар дэмжлэг үзүүлэх нь мэдэгдэхгүй, тэгээд нэг мансууруулах бодисын эсрэг ч бай, юм ямар ч чухал ажил бай жоохон үйл ажиллагаа хийхээр л дэмжлэг үзүүлнэ, өнөө л татвараас чөлөөлүүлнэ, гаалиас чөлөөлүүлнэ гээд нэг хэсэг бүлэгхэн цөөхөн хүнийг одоо юмнаас чөлөөлнө, хөнгөлүүлнэ гэдэг ийм хууль гаргадгаа ерөөсөө больмоор байна. Тийм учраас энэ заалтуудыг манай хууль санаачлагчид элдэв дэмжлэг авахаа болиоч, тэр зах зээлийнхээ үеэр, яахав төсвөөсөө мөнгө сангаа аваад явдаг юм байгаа биз, энэ нэг элдэв дэмжлэг гээд хүнийг цаана нь худлаа горьдоосон, сам делый хэсэг бүлэг хүнийг үгүй бол зориуд дэмжсэн ийм үйл ажиллагаатай хууль гаргаж болмооргүй байна. Баярлалаа. 

 

Ж.Бямбадорж: За баярлалаа. За бүр нэг өөр цөөнх гарч ирж байна. За эхлээд ингэж санал хураалт явуулъя. Эхлээд Одончимэд гишүүний саналыг дэмжье гэсэн санал хураалт явуулна. Одончимэд гишүүний саналыг дэмжихгүй бол төслөөрөө үлдэнэ гэж би санал хураана, гэтэл чинь дараа нь одоо тэр Өөлд гишүүн бүр хасъя гэж байна, төслийнхийг ч хасъя, таныхыг хасъя гээд байна, за тэрийг нь дараа болъё. За Одончимэд гишүүний саналыг дэмжье гэсэн санал хураалт явуулъя. 

56.4 хувийн саналаар Одончимэд гишүүний санал дэмжигдсэнгүй, төслөөрөө үлдлээ. 

 

За одоо төсөл хэвээрээ байна гэж санал хураана, цаана нь төсөл уначихвал бүх хасъя гэсэн Өөлд гишүүний санал байгаа. За дэг дээр тийм юм байхгүй, яг үнэн байна. За цаашаа явъя. Тэр үнэн. Баярлалаа.  

 

27.Төслийн 15.2 дахь хэсгийг “Мансууруулах эм, сэтгэц нөлөөт бодисын хууль бус эргэлтээс урьдчилан сэргийлэх, түүнд хяналт тавих эрх бүхий төрийн байгууллагад зайлшгүй шаардагдах хөрөнгийг улсын төсвөөс гаргана.“ гэж өөрчлөн найруулах; УИХ-ын гишүүн П. Нямдаваагийн гаргасан санал, Байнгын хороо дэмжсэн санал. За энэ саналыг дэмжье гэсэн санал хураалт явуулъя. 

61.5 хувийн саналаар Нямдаваа гишүүний санал дэмжигдлээ. 

 

28.Төслөөс “Хууль зөрчсөнтэй холбоотой маргааныг шийдвэрлэх” гэсэн 19 дүгээр зүйлийг бүхэлд нь хасах; Байнгын хороо дэмжсэн санал. За Байнгын хорооны саналыг дэмжье гэсэн санал хураалт явуулъя. 

74.4 хувийн саналаар санал дэмжигдлээ. 

 

За ингээд санал хураалт дууслаа. 

 

За нэг асуудал байна Шаравдорж даргаа. 16 дугаар зүйл, 17 дугаар зүйл, 18 дугаар зүйл, ялангуяа 17, 18 дугаар зүйл Монгол Улсын хууль тогтоомжид давхардаж байгаа юм байх шиг байх юм Хууль зүйн байнгын хороо хоёрдугаар хэлэлцүүлгийн үед хараад эднийд нэг өгөөдөхгүй юу хоёрдугаар хэлэлцүүлгийн өмнө. Танайх нэг үзээд дүгнэлт гаргаад эднийд хоёрдугаар хэлэлцүүлгийн үед нэг оруулаадахаач. Хууль тогтоомжтой зөрчилдөж давхардаж байвал Хууль зүйн байнгын хороо хоёрдугаар хэлэлцүүлгийн үед санал хурааж болдог байхаа тэр л горимыг, тиймгүй байгаа бол заавал тэгэх юм алга. 

 

За Нямдаваа гишүүнийг сонсоё. 

 

П.Нямдаваа: Хууль зүйн байнгын хороотой хоёрдугаар хэлэлцүүлгийн үед бид нягт хамтран ажиллах хүсэлтэй байгаа. Би ийм юм хэлэх гээд байна л даа, яагаад гэх юм бол энэ бид бас саяын Бямбадорж даргын хэлдэг яг үнэн байна, бидний энэ нилээн олон өнөө анх хууль санаачлагчийн, ялангуяа хариуцлагын санкстай холбоотой юмнууд нь саяын хэлэлцүүлгээр зөндөө олон хасагдсан. Зарим юм нь үнэхээр зөрчилтэй байгаа гэвэл бид энэ хэлэлцүүлгийн явцад илрүүлэн гаргалаа. Энэ дээрээс хэлэх юм бол Шагдарсүрэн гишүүний хэлсэн үнэн л дээ. Тэр Аж ахуйн нэгжийн тухай хуулийн 8 дугаар зүйл бол тусгай зөвшөөрлийн тухай хуулийн 8 дугаар зүйл нь бол хориглох аж ахуйн үйл ажиллагаа гэж байхгүй юу. Тэрний 8.1.1 бол хар тамхи, мансууруулах бодис үйлдвэрлэх, импортлох, худалдахыг ерөөсөө Монгол Улс хорьсон байгаа юм. Гэтэл одоо бид бол нөгөө морфин гэдэг эмийг чинь хэрэглэнэ, тэр 36 седуксиныг чинь энэ дотор уудаг хүн аягүй бол байж байгаа, энэ маань явж явж одоо энэ чинь бүр Монгол Улсад хориглох үйл ажиллагаа болчихсон явж байгаа байхгүй юу. Тэгэхээр энийг зохицуулж одоо хуулийн өөрчлөлт хийх хэрэгтэй болж байна. 

 

Хоёрдугаарт саяын одоо хасагдсан тэр маргаан гэдэг юман дотор бол энэ хар тамхи, мансууруулах бодис хэрэглэсэнтэй холбогдсон гадаадын иргэний гаргана гэсэн юм байсан. Тэгэхээр тэрийг нь бол Гадаадын иргэний эрх зүйн байдлын тухай хуульд оруулах, ингээд хоёр ч хууль дээр хэлэлцэх явцад энэ хуультайгаа зохицуулах ёстой байдаг бол хуулиа санаачилж оруулж ирдэг тэр журмын дагуу ажиллах эрхийг ажлын хэсэгт өгч за энэ дээр мэдээж хэрэг Хууль зүйн байнгын хороо бол бид санал авч л наашаа орох болно. Энийг бас анхаарч хэлж өгөхгүй юу гэж хүсч байна. 

 

Ж.Бямбадорж: За баярлалаа. За ингээд гишүүдийн гаргасан, Байнгын хорооны гаргасан зарчмын зөрүүтэй саналуудаар санал хурааж дууслаа. Одоо төслийг бүхэлд нь эцсийн хэлэлцүүлэгт бэлтгэх нь зүйтэй гэсэн санал хураалт явуулъя. 

70.0 хувийн саналаар эцсийн хэлэлцүүлэгт бэлтгэхээр шилжүүллээ. 

 

За энэ дээр Нарантуяа дарга, Тамгын газар бүх заалт, зүйл дээр нэр томъёо цэгцлэх шаардлага гарч ирж байгаа. Хууль зүйн хэллэгт оруулах шаардлага гарч ирж байгаа, за саяын гишүүдийн ярьсан, Нямдаваа гишүүний ярьсан энэ бусад хууль зүйлийн заалт давхардаж байгаа, бас зөрчилдөж байгаа юм байвал санал хураалгахаар оруулж ирэх хэрэгтэй. Ийм учраас энэ дээр нилээн сайн ажиллаарай та нар хэд хэдэн зөвлөх гаргаж, Хууль зүйн байнгын хорооны зөвлөхийн ажил бол Нийгмийн бодлогын байнгын хорооны зөвлөхийг ажиллуул, ингээд хоёр дахь хэлэлцүүлэгт нилээн тийм юутай бэлтгэхгүй бол болохгүй нь байна шүү гэдгийг хэлье. За ингээд уг төслийг Нийгмийн бодлогын байнгын хороо эцсийн хэлэлцүүлэгт бэлтгэнэ, Хууль зүйн байнгын хороо хууль зүйн талаас дүгнэлт хийж оролцохоор шилжүүллээ. 

 

За Шаравдорж дарга. 

 

Ц.Шаравдорж: Yгүй юу, түрүүнд бол бид бид ч яахав, би бол өөрийнхөө санал бодлыг хэлсэн л дээ. Yндсэндээ концепцийн алдаа гаргасан, хууль санаачлагчийн концепцийг бүхэлд нь өөрчлөөд оруулаад ирчихлээ шүү дээ, одоо болохоор Хууль зүйн байнгын хороо албаар одоо, ер нь бол Хууль зүйн байнгын хорооны саналыг авах байсан бол энэ хэлэлцүүлгийн өмнө хэлэлцүүлэх ёстой байсан. Одоо болохоор хүчээр манай Байнгын хороог болохоор юунд билээ нэг барьдаг мод шиг тэгээд сүүлд нь Хууль зүйн байнгын хороо тэгсэн шүү гэж хэлэх гэж байна. Тийм байдлаар оролцмооргүй байна үнэнээ хэлэхэд. 

 

Ж.Бямбадорж: Тийм бишээ Шаравдорж даргаа, хуульчдаа, Хууль зүйн байнгын хороондоо УИХ хүнд үед итгэнэ. 

 

Ц.Шаравдорж: Тэр 17, 18 дээр нь бид харъя, бусад юман дээр бид хариуцлага хүлээхгүй шүү. 

 

Ж.Бямбадорж: За баярлалаа. 

 


ЗУРГАА.Монгол Улс, Олон улсын хөгжлийн агентлагийн хооронд байгуулсан “Санхүүгийн чадавхийг хөгжүүлэх төсөл”-ийн хөгжлийн зээлийн гэрээг соёрхон батлах тухай хуулийн төсөл


Ж.Бямбадорж: Хуулийн төслийн талаар Хууль санаачлагчийн илтгэлийг сонсоё. Илтгэлийг Санхүү, эдийн засгийн сайд Улаан танилцуулна. Ч.Улаан сайдыг индэрт урьж байна. 

 


Ажлын хэсгийг уръя. 

 


Ч.Улаан: УИХ-ын дэд дарга, эрхэм гишүүд ээ. 

 


Монгол Улсын засгийн газар, Олон улсын хөгжлийн ассиоциацтай хамтран санхүүгийн чадавхийг бэхжүүлэх төслийг хэрэгжүүлэхээр тохиролцсон юм. Энэхүү төслийн гол зорилго нь Монгол Улсын банкны системийн эрсдлийг бууруулах, санхүүгийн зуучлалыг гүнзгийрүүлэх, бэлэн бус төлбөр тооцоо, мэдээллийн технологийг нэвтрүүлэх, банкны салбарын чадавхийг сайжруулахад чиглэгдэж байгаа юм. Төсөл үндсэн 3 бүрэлдэхүүн хэсэгтэй. 

 


Нэгдүгээр хэсэг нь арилжааны банкны эрсдлийн удирдлагыг сайжруулах хэсэг байгаа. Оролцогч банкуудын зээл олголтыг боловсронгуй болгож, зээлийн эрсдлийн удирдлагын сайжруулж, Монголбанкнаас тогтоосон дүрэм, журмууд болон олон улсын банкны түгээмэл жишгийг нэвтрүүлэх ажлыг зохион байгуулна. Энэ зорилтын хүрээнд нэн түрүүнд зээлийн журмуудыг нарийвчлан тогтоох, чанд мөрдүүлэх, зээлийн багцын удирдлага, хяналтыг төгс сайжруулах ажлууд хийгдэнэ. 

 


Хоёрдугаар бүрэлдэхүүн хэсэг нь төлбөрийн системийг боловсронгуй болгох хэсэг байгаа. Манай улсын эдийн засгийн бүх салбар, түүний дотор Засгийн газар, бизнес, хувь хүмүүсийн бэлэн бусаар хийх төлбөр тооцооны гүйлгээний өсөн нэмэгдэж байгаа шаардлагыг хангаж чадахуйц үр өгөөжтэй төлбөрийн арга хэрэгсэл, системийг нэвтрүүлэхэд чиглэгдэж байгаа юм. Ингэснээр Монголбанк бүх банкуудтай шууд гүйлгээ хийх сүлжээтэй болох, хадгаламж, Засгийн газрын бонд болон төв банкны үнэт цаас гаргах хэмжээ, хүү, үнэ зэрэг мэдээллийг нээлттэй болгож, мэдээлэл солилцох замаар үнэт цаасны идэвхитэй хоёр дахь зах зээлийг эрчимжүүлэх боломжтой болох юм. 

 


За соронзон, цахим карт зэрэг төлбөрийн боловсронгуй хэрэгслүүдийг жижиглэн худалдаалах цэгээс үйлчилгээ авсан мэдээллийг хүлээн авах, дамжуулах нэгдсэн сүлжээтэй болно. Энэ сүлжээ нь төрийн сангийн нэгдсэн дансны тогтолцоог бэхжүүлэх, татвар хураалтыг сайжруулахад ач холбогдлоо өгөх юмаа. 

 


Гуравдугаар бүрэлдэхүүн хэсэг бол Хадгаламжийн банкны бүтцийн өөрчлөлтийн асуудлыг шийдвэрлэх хэсэг байгаа. Хадгаламжийн банкны бүтцийг өөрчлөн нарийвчилсан төлөвлөгөөг боловсруулж хэрэгжүүлснээр Засгийн газрын оролцоог багасгах, цаашид хувьчлах бэлтгэлийг хангахад чиглэгдэж байгаа юм. 

 


Бүхэлдээ төслийн хэрэгжих хугацаа 3 жил, нийт өртөг нь 5.5 сая доллар бөгөөд үүнээс 5.0 сая долларыг Олон улсын хөгжлийн ассиоциацийн техник туслалцааны зээлийн хөрөнгөөр санхүүжүүлэх юм. Энэхүү зээл нь олон улсын хөгжлийн ассиоциациас хөгжиж буй улс орнуудад олгодог хөнгөлөлттэй зээл нөхцөлтэй байх бөгөөд зээлийн хугацаа 40 жил, үндсэн өрийн төлбөрөөс чөлөөлөгдөх хугацаа 10 жил, зээлийн жилийн хүү 0.75 хувьтай байна. Энэ зээлийг хэрэгжүүлснээр оролцогч банкуудад эрсдлийн удирдлагын шинэ тогтолцоо бүрдэж, системийн эрсдлийг бууруулж, үр ашгийг дээшлүүлж Олон улсын хэмжээнд өрсөлдөх чадавхийг бий болгох юмаа. 

 


Түүнчлэн төлбөрийн системийг нэвтрүүлснээр сул чөлөөт буй мөнгөн хөрөнгийг эдийн засгийн эргэлтэд оруулах боломжийг нэмэгдүүлж өгнө. Зээлийн хөрөнгийг Санхүү, эдийн засгийн яамнаас оролцогч санхүүгийн байгууллагуудад дамжуулан зээлдүүлэх журмаар хэрэгжүүлнэ. 

 


Төслийн хэлэлцээ хийж, зээлийн гэрээний төслийг 2002 оны 5 дугаар сард үзэглэж Дэлхийн банкны захирлуудын зөвлөлөөр 6 дугаар сарын 11-нд хэлэлцэж баталсан, УИХ-ын Байнгын хороотой зөвшилцсний үндсэн дээр хөгжлийн зээлийн гэрээнд 2002 оны 9 сарын 5-ны өдөр гарын үсэг зурсан. 

 


Эрхэм гишүүд та бүхнийг төслийн Хөгжлийн зээлийг соёрхон баталж өгөхийг хүсье. Баярлалаа. 

 


Ж.Бямбадорж: За баярлалаа. Энэ асуудалтай холбогдуулж асуух асуулттай гишүүд нэрээ ирүүлнэ үү. Алга байна. За одоо Монгол Улс, Олон улсын Хөгжлийн агентлагийн хооронд байгуулсан Санхүүгийн чадавхийг хөгжүүлэх төслийн хөгжлийн зээлийн гэрээг соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооны дүгнэлтийг сонсоё, дүгнэлтийг УИХ-ын гишүүн Балсандорж танилцуулна. Балсандорж гишүүнийг индэрт урьж байна. 

Х.Балсандорж: УИХ-ын дэд дарга, эрхэм гишүүд ээ.

 

Монгол Улсын Засгийн газраас 2002 оны 10 дугаар сарын 24-ний өдөр өргөн мэдүүлсэн Монгол Улс, Олон Улсын Хөгжлийн Ассоциацийн хооронд 2002 оны 9 дүгээр сарын 5-ны өдөр байгуулсан “Санхүүгийн чадавхийг хөгжүүлэх төсөл”-ийн хөгжлийн Зээлийн гэрээг соёрхон батлах тухай хуулийн төслийг Аюулгүй байдал, гадаад  бодлогын байнгын хороо 2002 оны 11 дүгээр сарын 06-ны  өдрийн хуралдаанаараа хэлэлцээд дараахь  дүгнэлтийг Улсын Их Хурлын нэгдсэн хуралдаанд оруулж  байна.

 

“Санхүүгийн чадавхийг хөгжүүлэх төсөл”-ийг хэрэгжүүлснээр арилжааны банкуудын зээл олголтыг боловсронгуй болгож, зээлийн эрсдлийн удирдлага сайжрах бөгөөд бэлэн бусаар хийх төлбөр тооцооны үр өгөөжтэй арга хэрэгсэл, шинэ системийг бий болгох юм. Мөн түүнчлэн Хадгаламжийн банкийг Засгийн газрын хяналттайгаар өөрчлөх нарийвчилсан төлөвлөгөөг боловсруулж хэрэгжүүлэх ба банкны системийн хямралаас урьдчилан сэргийлж, Засгийн газрын ачааллыг бууруулах ач холбогдолтой.

 

Зээлийн гэрээг соёрхон батлах тухай хуулийн төслийг Байнгын хорооны  хуралдаанд  оролцсон  гишүүд 100 хувийн саналаар дэмжиж, уг төслийг Улсын Их Хурлын нэгдсэн хуралдаанаар хэлэлцүүлэн анхны хэлэлцүүлгээр батлуулах нь зүйтэй гэж үзлээ.

 

УИХ-ын эрхэм гишүүд ээ. “Санхүүгийн чадавхийг хөгжүүлэх төсөл”-ийн хөгжлийн Зээлийн гэрээг соёрхон батлах тухай хуулийн төслийг анхны хэлэлцүүлгээр батлуулахаар тус Байнгын хорооноос гаргасан дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

 

Ж.Бямбадорж: За Балсандорж гишүүнд баярлалаа. За Байнгын хороо гэрээг соёрхон батлах тухай хуулийн төслийг хэлэлцэх нь зүйтэй гэсэн санал дүгнэлт орууллаа. Байнгын хорооны санал дүгнэлтээр хэлэлцье гэсэн санал хураалт явуулъя. 

 

Монгол Улс, Олон улсын Хөгжлийн агентлагийн хооронд байгуулсан санхүүгийн чадавхийн хөгжүүлэх төслийн хөгжлийн зээлийн гэрээг соёрхон батлах тухай хуулийн төслийг хэлэлцэх нь зүйтэй гэж Байнгын хороо үзсэн байна, хэлэлцье гэсэн санал хураалт явуулъя. 

Бүгд


42

Зөвшөөрсөн 
36

Татгалзсан

  6 


85.7 хувийн саналаар санал дэмжигдлээ. 


За Байнгын хороо энэ хуулийн төслийг анхны хэлэлцүүлгээр баталж өгөөч гэсэн горимын санал гаргасан, анхны хэлэлцүүлгээр баталж болох юмаа гэсэн санал хураалт явуулъя. 

 

Бүгд


42

Зөвшөөрсөн 
32

Татгалзсан

10 


76.2 хувийн саналаар горимын санал дэмжигдлээ. 

 


Монгол Улс, Олон улсын Хөгжлийн агентлагийн хооронд байгуулсан санхүүгийн чадавхийг хөгжүүлэх төслийн хөгжлийн зээлийн гэрээг соёрхон батлах тухай хуулийг бүхэлд нь батлах санал хураалт явуулъя. 

Бүгд


42

Зөвшөөрсөн 
35

Татгалзсан

  7 


83.3 хувийн саналаар хууль батлагдлаа. 

 


ДОЛОО.Төсвийн болон татварын зарим хуулиудад нэмэлт, өөрчлөлт оруулах тухай, Ашигт малтмалын тухай хуульд нэмэлт оруулах тухай хуулиудын төсөл /анхны хэлэлцүүлэг/


Ж.Бямбадорж: Төсвийн болон татварын зарим хуулиудад, Ашигт малтмалын тухай хуульд нэмэлт оруулах тухай хуулийн төслүүдийн талаар Байнгын хорооны дүгнэлтийг сонсоё. Дүгнэлтийг УИХ-ын гишүүн Шагдарсүрэн танилцуулна. А.Шагдарсүрэн гишүүнийг индэрт урьж байна. 


А.Шагдарсүрэн: УИХ-ын дэд дарга, эрхэм гишүүд ээ. 

 

Монгол Улсын Засгийн газраас 2002 оны 9 дүгээр сарын 30-ны өдөр өргөн мэдүүлсэн Төсвийн тухай хуульд нэмэлт, өөрчлөлт оруулах тухай, Татварын ерөнхий хуульд нэмэлт, өөрчлөлт оруулах тухай, Орлогыг нь тухай бүр тодорхойлох боломжгүй ажил, үйлчилгээ хувиараа эрхлэгч иргэний орлогын албан атварын тухай хуульд нэмэлт, өөрчлөлт оруулах тухай, Онцгой албан татварын хуульд нэмэлт, өөрчлөлт оруулах тухай, Ашигт малтмалын тухай хуульд нэмэлт, өөрчлөлт оруулах тухай хуулиудын төслийг УИХ-ын чуулганы нэгдсэн хуралдаанаар хэлэлцэхээр шийдвэрлэн Төсвийн байнгын хороонд шилжүүлсэн билээ. 

 


Төсвийн байнгын хороо 2002  оны 11 дүгээр сарын 5-ны өдрийн хуралдаанаараа анхны хэлэлцүүлэгт бэлтгэх тухай асуудлыг хэлэлцээд дараахь дүгнэлтийг оруулж байна. 

 


1.Төсвийн болон Татварын ерөнхий хуульд нэмэлт, өөрчлөлт оруулах тухай хуулийн төслүүд нь Төсвийн байгууллагын удирдлага, санхүүжилтийн тухай хуулийг хэрэгжүүлэх, Монгол Улсын 2003 оны төвлөрсөн төсвийн хуулийн төсөлтэй уялдаж байгаа тул бүхэлд нь дэмжиж байгаа юм. 

 


Харин Төсвийн тухай хуульд нэмэлт, өөрчлөлт оруулах тухай хуулийн төслийг 2 дугаар зүйлд оруулах өөрчлөлтөд доод шатны төсвөөс дээд шатны төсөвт орлого шилжүүлж болохоор заасан нь орон нутгийн Иргэдийн хурлын бүрэн эрхийг хөндөж байгаа тул өөрчлөн төсвийн тэнцэлтэй холбогдуулан доод шатны төсөвт төвлөрүүлж болох агуулгаар томъёолон тусгахаар тогтов. 

 


2.Орлогыг нь тухай бүр тодорхойлох боломжгүй ажил, үйлчилгээ хувиараа эрхлэгч иргэний орлогын албан татварын тухай хуульд нэмэлт, өөрчлөлт оруулах тухай хуулийн төсөлд ул хооронд зоригч тээврийн үйлчилгээ хийж буй иргэдээс авах татварыг сард нэг удаа авч байсныг өөрчлөн зорчигч тээвэрлэх бүрд авах, урьдчилгаа татварыг бүс нутгийн хэмжээнд ялгавартай тогтоох, орлогыг нь жишгээр тодорхойлж болох ажил үйлчилгээнд үсчин, гоо сайхны үйлчилгээг нэмж тусгах зэрэг өөрчлөлт орсныг Байнгын хороо дэмжиж байна. 

 


3.Импортоор оруулж ирж байгаа нефтийн бүтээгдэхүүнд ногдуулах онцгой татварыг боомтоор нь ялгавартай тогтоож мөрдөж байгаа билээ. Гэтэл Арц суурь, Ульхан майхан зэрэг боомтуудыг нэмж оруулах, онцгой татвараас чөлөөлж байсан үр ашиг муутай хөнгөлөлт, чөлөөлөлт тухайлбал, импортоор оруулж ирсэн хамрын тамхи, гадаад орнууд дахь Монгол Улсын дипломат төлөөлөгчдийн газар, түүнчлэн Засгийн газар хоорондын байгууллагад нэг жилээс дээш хугацаагаар томилогдон ажиллаад эх орондоо буцаж ирж байгаа иргэний хувийн хэрэглээний суудлын автомашиныг онцгой татвараас чөлөөлөх заалтыг хүчингүй болгох талаар төсөлд тусгагдсан байсан. Онцгой албан татварын хуульд нэмэлт, өөрчлөлт оруулах тухай хуулийн төслийн хэлэлцүүлгийн явцад хууль санаачлагчыг төлөөлөн Санхүү, эдийн засгийн саяд Ч.Улаан татан авсан болно. 

 


4.Ашигт малтмалын нөөц ашигласны төлбөрийн тайлан гаргаж татварын байгууллагатай тооцоо хийх асуудлыг тодорхой болгох шаардлагын дагуу Ашигт малтмалын тухай хуульд нэмэлт, өөрчлөлт оруулах тухай хуулийн төслийг боловсруулсныг Төсвийн байнгын хороо дэмжсэн юм. 

 


Дээрхи хуулиудын төсөлд найруулгын болон бусад хуулиудтай нийцүүлэн зарим өөрчлөлтүүд оруулах зарчмын зөрүүтэй саналын томъёоллыг Та бүхэнд тараасан болно. 

 


Зарчмын зөрүүтэй саналыг хэлэлцэн шийдвэрлэж, Төсвийн тухай хууль, Татварын ерөнхий хууль, Орлогыг нь тухай бүр тодорхойлох боломжтой ажил үйлчилгээ эрхлэгч иргэний орлогын албан татварын тухай хууль, Ашигт малтмалын тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хийж, баталж өгөхийг хүсье. Анхаарал тавьсанд баярлалаа. 

 


Ж.Бямбадорж: За Шагдарсүрэн гишүүнд баярлалаа. 

 


За өнөөдрийн УИХ-ын нэгдсэн хуралдааны үйл ажиллагаатай Чингэлтэй дүүргийн 1-6 дугаар хорооны Засаг дарга, Иргэдийн төлөөлөгчдийн хурлын Тэргүүлэгчдийн дарга нар, хэсгийн болон олон нийтийн байцаагч нар танилцаж байна. За эдгээр төрийн ажилтнуудад УИХ-ын нэрийн өмнөөс баяр хүргэе. /Алга ташив/

 


За ингээд зарчмын зөрүүтэй саналаар санал хураая. Байнгын хорооны танилцуулгатай холбогдуулж асуулт асуух гишүүд Балсандорж, Очирхүү гишүүн хоёр байна. За Балсандорж гишүүн. 

 


Х.Балсандорж: Засгийн газар хуулийн төслийг өргөн барьсан, тэгээд хуралдааны явцад зарим саналаа татсан юм шиг байгаа юм л даа. Тэгэхдээ энэ бол Улаан сайд татлаа гээд татсан гэж байгаа, яг хууль өргөн барьсан Засгийн газраас ийм санал ирсэн юмуу, үгүй юу хуулиа татах асуудал. Яаж, ямар процедураар татах ёстой юм бэ. Тэгээд Засгийн газрын нэг гишүүн орж ирээд би татлаа гэхээр татаад явчихаж болж байгаа юмуу. Энэ дээр Байнгын хороо хариулт өгөхгүй юу. 

 


Ж.Бямбадорж: За хариулт өгье. 

 


Н.Баяртсайхан: За баярлалаа. Анхны хэлэлцүүлгийг хийх явцад Онцгой албан татварын тухай хуульд нэмэлт, өөрчлөлт оруулах тухай хуулийн төслийг татаж авч байгаагаа Засгийн газрын төлөөлж Санхүү, эдийн засгийн сайд Улаан мэдэгдсэн. Ингээд хоёрдугаар, хэлэлцүүлгийн аль ч шатанд Засгийн газар хуулийн төслийг татаж авч болох тухай ийм заалт байдаг юм байна Магнайсүрэн тэр хуулийнх нь заалтыг дараа нь уншаад сонсгочихоорой. Тэрэнтэй холбогдуулаад бид энэ хуулийн төслийг буцаасан байгаа. 

 


Ер нь яагаад буцсан юм бэ гэвэл энэ дээр хоёр боомтын асуудал яригдсан юм, нэг нь бол Завхан аймгийн нутагт байгаа Арц суурийн боомт, нөгөө нь Дорнод аймгийн нутаг дэвсгэр дээр оршдог Өлхөн майхан гэдэг хоёр боомтоор орж ирж байгаа бензин шатахуунд онцгой албан татвар ногдуулах тухай ийм хуулийн төсөл байсан. 

 

Манай Их Хурлын зарим гишүүд санал гаргаад түүнийг нь ажлын хэсэг дээр авч үзээд Арц суурь боомтоор орж ирэх бензин шатахуунд тогтоох онцгой албан татварыг шинээр тогтоох, одоо мөрдөж байгаа биш, шинэ үнэлгээ тогтоож татвар авах ийм одоо санал Байнгын хорооны хурал дээр яригдаж дэмжигдсэн. Тэгээд энэ санал бол анх Засгийн газраас өргөн барьсан хуулийн төсөлтэй бол зөрчилдөж байна, хууль одоо хэрвээ ийм саналыг УИХ-аар оруулж хэлэлцүүлж батлуулах гэж байгаа бол санал гаргасан гишүүд УИХ-д өөрсдөө хуулийн төслөө өргөн барьж санаачилж өргөн бариад, тэгээд хэлэлцүүлж батлуулах ёстой гэж Санхүү, эдийн засгийн сайд Улаан үзсэн. Ингээд хуулийнхаа төслийг татаж авсан байгаа юмаа. Ямар заалтын дагуу татсаныг Тамгын газрын хуулийн зөвлөх Магнайсүрэн уншаад сонсгочихдоо. 

 

Ж.Бямбадорж: За Магнайсүрэн. 

 

Х.Балсандорж: Хэлэлцэх эсэх асуудал явцны дараа л дахиад юу гэдэг юм болилоо гээд татаж байж болохгүй шүү дээ, яах гэж өргөн барьсан юм тэгвэл. 

 

Ж.Бямбадорж: Магнайсүрэнгийн асуулт биш юм байна. Балсандорж гишүүн аль ч шатанд хууль санаачлагч хуулийн төслөө татаж авдаг гэдэгтээ маргахгүй байна. Ганцхан Засгийн газрыг Улаан сайд төлөөлж чадаж байна уу, үгүй юу гэдэг асуудал байгаа юм байна. За Улаан сайдыг сонсоё. 

 

Т.Очирхүү: Засгийн газар төсөл өргөн барихдаа нийтээрээ хэлэлцээд ингээд өргөн барья гээд Улаан сайдыг энэ асуудлыг оруулаа гээд шийдвэр гаргана. Тэгэхээр зэрэг ингэж татахдаа Засгийн газар дахиж яриад Улаан сайдад татах эрхийг өгсөн үү, үгүй юу л гэж яриад байна. 

 

Ж.Бямбадорж: За Улаан сайд. 

 

Ч.Улаан: За баярлалаа. Засгийн газраас танхимаараа хэлэлцээд өргөн барьсан хуулийн төслийг хэлэлцэх явцад уг хуулийн концепцийн 50-иас илүү хувь нь өөрчлөгдсөн учраас Засгийн газар энэ хуулийг татаж авах нь зүйтэй гэж үзсэн юм. Бид зохих журмаар Засгийн газартаа танилцуулсан, удирдлагадаа ярьсан, ингээд энийгээ татаж авсан. 

 

Ж.Бямбадорж: За баярлалаа. Удирдлага гэж Ерөнхий сайдад танилцуулсан гэсэн үг шүү дээ. За Очирхүү гишүүн. 

 

Т.Очирхүү: За баярлалаа. Түрүү бас нөгөө татсан асуудал дотор бас УИХ-аас бас хэлэлцээд шийдвэр гаргах ямар нэг байдлаар хариу өгөх асуудлууд байгаа гээд ярьж байсан, тэрийгээ дахиад нэг хэлчихье. Тэр хадгаламжийн хүүгийн орлогоос татвар авах асуудлыг хойшлуулах зүйл манай Байнгын хороон дээр яригдсан байгаа. Тиймэрхүү асуудлууд эргэж бас УИХ-д орж ирэх байхаа гэж найдаж байна. Хэрвээ тийм асуудал орж ирэхгүй бол Засгийн газар өргөн барихгүй бол УИХ-ын гишүүд бас хууль санаачлах эрхээ эдэлж хийх асуудлыг Засгийн газартай зохицож хийж болох болов уу гэж ингэж бодож байна. 

 

За миний асуулт бол арай өөр асуудал. Энэ Ашигт малтмалын тухай хуулинд оруулж байгаа өөрчлөлт бол тэр тайлан бүртгэлийн системийг сайжруулах энийг дэмжиж байна энэ өөрчлөлтийг. Гэхдээ энийг нэг жоохон өөр процедураар хийчихэж болоогүй юмуу. Ашигт малтмалын хууль юмуу, Гадаадын хөрөнгө оруулалтын тухай хуулиудад ямар нэгэн өөрчлөлт орохоор зэрэг хөрөнгө оруулагчид маш их эмзэглээд байх юмаа. За бусад хуулиудад Татварын хууль юмуу, Санхүүгийн бүртгэлийн, нягтлан бодох бүртгэл ч юмуу, манай үндэсний хууль тогтоомжид нийтийг хамарсан ийм асуудлууд одоо ингээд орлоо гэхээр зэрэг одоо харьцангуй тайван хүлээж авч байгаа ийм байдал ажиглагдаад байгаа юм. Энийг Ашигт малтмалын хууль гэхгүйгээр ерөөсөө Монголын хуулийн этгээд болон гадаадын хөрөнгө оруулалттай хуулийн этгээдэд ижил ийм нөхцөлүүд гарч ирж байгаа шүү гэсэн байдлаар хийчихэж болоогүй юмуу гэсэн асуулт байна. Яагаад гэвэл сая Хойд Америк, Монголын бизнес зөвлөлийн хурал Канадын Торонто хотод болсон, тэр дээр юу гэж ярьсан гэхээр татварын болон хөрөнгө оруулалтын илүү тааламжтай нөхцөлүүдийг Монгол Улсын Засгийн газар үзүүлж байна, за энд бол талархаж байна. Тэгээд хөрөнгө оруулах бололцоо бол бүрдэж байна. 

 

Харин одоо нэг зүйл бол энэ хууль тогтоомж тогтвортой байх асуудал ерөөсөө онцгой анхаарал татаж байна гэж шүүмжлэлтэй хандсан байна л даа. Тэр бол юу гэсэн үг вэ гэвэл энэ нөгөө нэг хэдэн хууль нь байгаа юм. Хөрөнгө оруулагчдын сонирхлыг татаад байдаг, энийг одоо нэг хариулж өгөхгүй юу. Цаашдаа ерөөсөө иймэрхүү байдал бариад яваад байвал одоо, зарим бариад яваад байвал манай Засгийн газрын нэр хүндэд илүү хэрэгтэй юм биш байгаа даа, бид нар бодлогоо тогтвортой барьж байна гэж хэлж, ярихад ч хүртэл эвтэйхэн юм биш үү гэсэн ийм бодлын үүднээс асууж байна. 

 

Ж.Бямбадорж: За хариулъя. Улаан сайд. 

 

Ч.Улаан: За баярлалаа. Засгийн газраас өргөн барьсан хуулиудаа татаж авахад тэрэн дотор зайлшгүй үлдээх ёстой зарим нэг заалтууд хамт татагдсан байгаа. Яагаад гэвэл энэ процедурын дагуу өргөн хуулийг бүхэлд нь татдаг, түүнээс биш зүйл, заалтаар нь хэсэглэж татдаггүй юм байна л даа. За энэ хуулийг татахдаа бол бид Байнгын хороотой ярьж, ойлголцоод татсан, энэ дагуу Засгийн газар өчигдөрийнхөө хурлаар яриад буцааж оруулах хуулиудаа өргөн барихаар шийдсэн байгаа. Энэ дотор одоо тэр хадгаламжийн хүүгээс, хувьцааны ногдол ашгийн орлогоос татвар авах хугацааг сунгах тухай асуудал орж ирж байгаа. За энэ бол Байнгынхаа хороотой Засгийн газар бодлогоо ойлголцож, тохиролцож явж байгаа хүрээнд хийгдэж байгаа ажлаа гэж.

 

За дараагийн асуултад Зориг дарга хариулаад өгчих дөө. 

 

Ж.Бямбадорж: За Татварын ерөнхий газрын дарга Зориг. 

 

Л.Зориг: За баярлалаа. Очирхүү гишүүний асуултад хариулъя. Тэгэхээр энэ аж ахуйн нэгж, байгууллагуудаас ашигт малтмалын нөөц ашигласны төлбөрийн тайлан гаргаж авах, татварын албадтай тооцоо хийх асуудлыг тодорхой болгох зайлшгүй шаардлага байгаа юм. Өнөөдөр энэ одоо мөрдөж байгаа Ашигт малтмалын хуулийг аваад үзэх юм бол энэ хуулийн 38 дугаар зүйлд ашигт малтмалын нөөц ашигласны төлбөрийг ямар хувь хэмжээгээр, яаж одоо ямар журмаар тогтоох юм бэ гэсэн болохоос биш, 39 дүгээр зүйлд байгаа мэдээ, тайлан гаргах гэдэг бол зөвхөн лиценз эзэмшигч геологи, уул уурхайн болон кадастрын албанд ямар мэдээ гаргаж өгөх юм бэ гэсэн ийм асуудлууд туссан болохоос биш энэ нөөц ашигласны төлбөрийг хэн, хэзээ, ямар маягтын дагуу хаана гаргаж өгөх юм бэ гэдэг асуудал энэ хуулинд орхигдсон байгаа юм. Тийм учраас манай хөрөнгө оруулагчид, энэ уул уурхайн салбарт ажилладаг хүмүүс бол шүүмжилдэг шүү дээ. Татварын хууль, Ашигт малтмалын хууль хоёр уялдахгүй байна гэж, тэгэхээр энэ хуулийг ингэж гаргаснаар бид нар ашигт малтмалын тухай хууль болоод татварын хуулиудын уялдаа холбоо сайжирч, төсөвт ашигт малтмалын нөөц ашигласны төлбөрөөр орж байгаа орлого юм нь бүртгэл нь юмуу сайжирч тэр хэмжээгээрээ бид нар татвар төлөгч нартайгаа ажиллах ийм бололцоотой л болж байгаа юм. 

 

Өнөөдөр бол татварын албанд жишээлбэл алт олборлогч компаниуд бол тайлан мэдээ гаргаж өгдөггүй, Монголбанк юмуу Худалдаа хөгжлийн банкинд алтаа тушаачихаад тэндээ нөөцийн төлбөрөө төлчихөөд тэгээд яваад өгч байгаа. Бид энийг бол татварын алба бол мэдээ тайлангийн авч бүх юмыг нь бүртгэж байх ёстой, ингэж байж бид төсвийнхөө орлого юмыг үнэн зөв гаргах учиртай л гэж хэлэх байна. За баярлалаа. 

 

Ж.Бямбадорж: За баярлалаа. Ингээд зарчмын зөрүүтэй саналаар санал хураалт явуулъя.   


1.Төсвийн тухай хуульд нэмэлт, өөрчлөлт оруулах тухай хуулийн төслийн талаар:

 


1.Төслийн 1 дүгээр зүйлийн 1 дэх хэсгийг дор дурдсанаар өөрчлөн найруулах: 1/8 дугаар зүйлийн 1 дэх хэсгийн 7 дахь заалт: 7.Монгол Улсын хүн амын орлогын албан татварын хуулийн 4 дүгээр зүйлийн 1 дэх хэсгийн 1-д заасан орлогод ногдох албан татвар. Төсвийн байнгын хороо дэмжсэн санал. Энэ саналыг дэмжье гэсэн санал хураалт явуулъя. 

 


Бүгд 


43


Зөвшөөрсөн 
34


Татгалзсан 

  9

 


79.1 хувийн саналаар санал дэмжигдлээ. 

 


2.Төслийн 1 дүгээр зүйлд дуорд дурдсан агуулгатай 3 дахь хэсэг нэмэх. 3/13 дугаар зүйлийн 5 дахь хэсэг: 5.Төсвийн тэнцэлтэй холбогдуулан доод шатны төсвийн орлогын тодорхой хэсгийг дээд шатны төсөвт төвлөрүүлж болно. Төсвийн байнгын хороо дэмжсэн санал. Энэ саналыг дэмжье гэсэн санал хураалт явуулъя. 

 


Бүгд 


43


Зөвшөөрсөн 
27


Татгалзсан 

16

 


62.8 хувийн саналаар санал дэмжигдлээ. 


3.Төсвийн 2 дугаар зүйлийг дор дурдснаар өөрчлөн найруулах. 2 дугаар зүйл. Монгол Улсын төсвийн тухай хуулийн 9 дүгээр зүйлийн 4 дэх хэсгийн 2 дахь заалтыг дор дурдсанаар өөрчлөн найруулсугай. 2.энэ хуулийн 8 дугаар зүйлийн 1 дэх хэсгийн 7-д зааснаас бусад хүн амын орлогод ногдох албан татвар. Төсвийн байнгын хороо дэмжсэн санал. Энэ саналыг дэмжье гэсэн санал хураалт явуулъя. 

 


Бүгд 


43


Зөвшөөрсөн 
35


Татгалзсан 

  8

 


81.4 хувийн саналаар санал дэмжигдлээ. 


Баяртсайхан даргаас асуулт байна. Энэ ингэснээр анхны хэлэлцүүлгээр нь баталж өгөөч гэсэн үг мөн үү энэ. Ашигт малтмалын тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хийж баталж өгөхийг хүсье гэж. За тэгвэл одоо ингээд хууль тус бүрээр нь ярина. 

 

Сая бид зарчмын зөрүүтэй саналаар санал хураалаа. Ингээд энэ хуулийг анхны хэлэлцүүлгээр баталж өгч болох юмаа гэсэн горимын саналаар санал хураалт явуулъя. 

 

Бүгд 


43


Зөвшөөрсөн 
33


Татгалзсан 

10

 


76.7 хувийн саналаар санал дэмжигдлээ. 

 


Төсвийн тухай хуульд нэмэлт, өөрчлөлт оруулах тухай хуулийг бүхэлд нь батлая гэсэн санал хураалт явуулъя. 

 


Бүгд 


42


Зөвшөөрсөн 
33


Татгалзсан 

  9

 


78.6 хувийн саналаар хууль батлагдлаа.

 


За одоо Татварын ерөнхий хуульд нэмэлт, өөрчлөлт оруулах тухай хуулийг анхны хэлэлцүүлгээр батлая гэсэн горимын саналыг дэмжье гэсэн санал хураалт явуулъя. 

 


Бүгд 


42


Зөвшөөрсөн 
34


Татгалзсан 

  8

 


81.0 хувийн саналаар санал дэмжигдлээ. 


Татварын ерөнхий хуульд нэмэлт, өөрчлөлт оруулах тухай хуулийн төслийг бүхэлд нь батлах санал хураалт явуулъя. 

 


Бүгд 


43


Зөвшөөрсөн 
34


Татгалзсан 

  9

 


79.1 хувийн саналаар хууль батлагдлаа. 

 


Орлогыг нь тухай бүр тодорхойлох боломжгүй ажил, үйлчилгээ хувиараа эрхлэгч иргэний орлогын албан татварын хуульд нэмэлт, өөрчлөлт оруулах тухай хуулийн төслийг анхны хэлэлцүүлгээр батлая гэсэн горимын санал явуулъя. 

 


Бүгд 


43


Зөвшөөрсөн 
30


Татгалзсан 

13

 


69.8 хувийн саналаар санал дэмжигдлээ. 

 


Орлогыг нь тухай бүр тодорхойлох боломжгүй ажил, үйлчилгээ хувиараа эрхлэгч иргэний орлогын албан татварын тухай хуульд нэмэлт, өөрчлөлт оруулах тухай хуулийн төслийг бүхэлд нь батлая гэсэн санал хураалт явуулъя. 

 


Бүгд 


43


Зөвшөөрсөн 
35


Татгалзсан 

  8

 


81.4 хувийн саналаар хууль батлагдлаа. 

 


Ашигт малтмалын тухай хуульд нэмэлт оруулах тухай хуулийг анхны хэлэлцүүлгээр батлая гэсэн горимын саналаар санал хураалт явуулъя. 

 

 


Бүгд 


43


Зөвшөөрсөн 
26


Татгалзсан 

17

 


60.5 хувийн саналаар анхны хэлэлцүүлгээр батлах нь зүйтэй гэж үзсэн байна.

 


За Балсандорж гишүүнийг сонсоодхоё. 

 


Х.Балсандорж: Уул уурхайн бүх компаниуд лицензийнхээ, ашигт малтмал ашигласан нөөцийнхөө тайланг жил болгон Ашигт малтмалын хэрэг эрхлэх газарт гаргаж өгч байгаа шүү дээ. Тэр тайланг авч үзээд л Ашигт малтмалын хэрэг эрхлэх газраас хүмүүс очиж үзээд нөөцийнхөө тайланг зөв гаргаж байна уу, буруу байна уу гэдэгт дүн шинжилгээ хийж нөөцийнх нь төлбөрийн хэмжээг тогтоож байгаа. Татварын албанд энийг өгснөөр татварын албаныхан юу ч мэдэхгүй, нөөцийн тайлангаа зөв, буруу гаргасныг мэдэхгүй, бөглөөд өгсөн цаасыг л авна. Төрийн байгууллагууд гэдэг юмуу Засгийн газрын байгууллагууд хоорондоо бие биенээсээ мэдээ авчих юмыг авч чадахгүй, заавал одоо алт олборлогч юмуу, уул уурхайн компаниудыг өөр лүүгээ гүйлгэх, бас нэг тайлан барьж гүйлгэх ийм л нэмэлт ажил болгож өгч байгаа. 

 


Хуулийнхаа дагуу тайлангаа гаргаад өгөөд явж л байгаа, татварын албаныхан юуг нь хянаж мэддэг юм бэ, нөөцийнхөө тайланг зөв, буруу гаргасныг мэдэхгүй шүү дээ. Хэдий хэмжээний нөөцийн төлбөр тооцогдож байгааг бас мэдэхгүй. Шал дэмий л цаас бүрдүүлэх л одоо, тэгээд нэг баахан компаниудад чирэгдэл учруулах ийм л заалт болж байгаа. 

 


Ж.Бямбадорж:  За тэгээд гишүүд саналаа оролцоно биз. За энэ хуулийн төслийг батлая гэсэн санал хураалт явуулъя. Нөгөө талд нь саяын Балсандорж гишүүний хэлдэг санал. За батлая. 

 


Бүгд 


43


Зөвшөөрсөн 
22


Татгалзсан 

21

 


51.2 хувийн саналаар санал дэмжигдлээ. Яг л ирц байна л даа, за ингээд хууль батлагдлаа.  

 


Өнөөдөр бид нар хэлэлцэхээр төлөвлөсөн асуудлуудаа хэлэлцэж, бусад гэсэн асуудлын хүрээнд хоёрхон асуудал байна. Их амархан хоёр асуудал байна. Нордикийн хөгжлийн сангийн хооронд байгуулсан нэг гэрээ байна, ганцхан энийг л баталчихъя гишүүд ээ. 

 


НАЙМ.Бусад

 


Ж.Бямбадорж: Монгол Улсын Засгийн газар, Нордикийн хөгжлийн сангийн хороонд байгуулсан Боловсролын сангийн хөгжлийн хоёрдугаар төслийн зээлийн гэрээг соёрхон батлах тухай хуулийн төслийг хэлэлцье. Хуулийн төслийн талаар хууль санаачлагчийн илтгэлийг сонсоё. Улаан сайд, за ажлын хэсгээ оруулчихаарай. 

 

 

 


Ч.Улаан: Их хурлын дэд дарга, эрхэм гишүүд ээ. 

 

Монгол Улсын Засгийн газар, Азийн хөгжлийн банктай хамтран боловсролын салбарын хөгжлийн хөтөлбөрийг 1997 оноос хойш хэрэгжүүлж байгаа. Уг хөтөлбөрийн үргэлжлэл болгон боловсролын салбарын хөгжлийн хоёрдугаар төслийг Азийн хөгжлийн банкны 14.0 сая доллартай тэнцэх хөнгөлөлттэй зээл, Япон улсын Засгийн газрын 45.0 сая доллартай тэнцэх буцалтгүй тусламж, Нордикийн хөгжлийн сангийн 5.3 сая доллартай тэнцэх хөнгөлөлттэй зээл болон Монгол Улсын Засгийн газрын 3.5 сая доллартай тэнцэх хөрөнгөөр тус тус санхүүжүүлэхээр тохиролцсон. 

 

Боловсролын салбарын хөгжлийн хоёрдугаар төсөл нь сургуулийн хөгжил, чанарыг сайжруулах, боловсролын салбарын удирдлага гэсэн 3 үндсэн бүрэлдэхүүн хэсэгтэй юм. 

 

Нордикийн хөгжлийн сангийн хөнгөлөлттэй зээлээр хөдөөгийн 40 сургууль, цэцэрлэгийг сэргээн засварлаж, цахилгааны хангамж, түүний үр ашгийг сайжруулахын тулд эдгээр сургуулиудад сэргээгдэх эрчим хүчний системийг суурилуулах юм. Сэргээгдэх эрчим хүчний системд шилжихэд дэмжлэг үзүүлэх болон тэдгээрийн хэвийн ажиллагаа, засвар үйлчилгээний асуудлаар зөвлөгөө өгөхөд техникийн туслалцаа үзүүлэхээр шийдвэрлэсэн байгаа. 

 

Нордикийн хөгжлийн сангийн зээлийн эргэн төлөгдөх хугацаа 40 жил байх ба үүнээс эхний 10 жилд үндсэн төлбөрөөс чөлөөлөгдөх бөгөөд зээлийн хөрөнгийн зориулагдсан үнийн дүнд үйлчилгээний хураамж 0.75, хөрөнгө нөөцлөн баталгаажуулсны хураамжид 0.5 хувийн хүү төлнө. 

 

Боловсролын салбарын хөгжлийн хоёрдугаар төслийн Азийн хөгжлийн банктай байгуулсан зээлийн гэрээг УИХ-ын 2002 оны 8 сарын 29-ны ээлжит бус чуулганаар хэлэлцэн соёрхон баталсан бөгөөд Нордикийн хөгжлийн сантай байгуулах зээлийн гэрээг Засгийн газар, УИХ-ын холбогдох Байнгын хороодоор хэлэлцүүлэн 2002 оны 9 сарын 12-ны өдөр зээлийн гэрээнд гарын үсэг зураад байна. 

 

Иймээс Монгол Улсын Засгийн газар, Нордикийн хөгжлийн сангийн хооронд байгуулсан боловсролын салбарын хөгжлийн хоёрдугаар төслийн зээлийн гэрээг соёрхон баталж өгөхийг хүсч байна. Анхаарал тавьсанд баярлалаа.  

 

Ж.Бямбадорж: Улаан сайдад баярлалаа. 

 

УИХ-ын өнөөдрийн нэгдсэн хуралдааны үйл ажиллагаатай Халх журам хууль зүйн дээд сургуулийн 3 дугаар курсын оюутнууд танилцаж байна, оюутнуудад УИХ-ын гишүүдийн өмнөөс баяр хүргэж, сурлагын өндөр амжилт хүсье. 

 

За илтгэлтэй холбогдуулж асуулт асуух гишүүн байна уу, за Шийрэвдамба гишүүн. 

 

Ц.Шийрэвдамба: 40 сургууль хаана юм бэ, энийгээ тодруулж өгөөч. 

 

Ж.Бямбадорж: 40 сургуулийн газар ярьж байвал барагдахгүй шүү дээ, Баянхонгорт байгаа юу, үгүй юу гээд л асуучих. 

 

Б.Эрдэнэсүрэн: Энэ төслийг хэрэгжүүлэхтэй холбогдсон урьдчилсан санал боловсрогдоод байгаа, эцсийн санал бол яг хэрэгжүүлэх явцад хийгдэх юм л даа. Ер нь Азийн хөгжлийн банкны зээлээр бол одоо аймаг, хотын томоохон сургуулиудыг, Нордикийн хөгжлийн сангийн энэ 40 сургуулийн бүрэлдэхүүнд бол 8 жилийн голдуу сургуулиуд, хөдөө, орон нутгийн цахилгааны төвлөрсөн системд холбогдоогүй ийм сургуулиудыг хамруулахаар анхны төсөлд тусгасан байгаа. 

 

Ж.Бямбадорж: За их сайн байна, энэ бол манай гишүүдийн өндөр хүчдэл очоогүй газар голцуу байх нь байна. Асуулт, хариулт дууслаа.

 

Монгол Улсын Засгийн газар, Нордикийн хөгжлийн сангийн хооронд байгуулсан боловсролын хөгжлийн хоёрдугаар төслийн зээлийн гэрээг соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооны дүгнэлтийг сонсоё. Дүгнэлтийг УИХ-ын гишүүн Н.Энхболд танилцуулна. Энхболд гишүүнийг индэрт урьж байна.  

 

Н.Энхболд: УИХ-ын дэд дарга, эрхэм гишүүд ээ. 

Монгол Улсын Засгийн газраас  2002 оны 11 дүгээр  сарын 04-ний өдөр өргөн мэдүүлсэн Монгол Улс, Нордикийн хөгжлийн сангийн хооронд 2002 оны 9 дүгээр сарын 12-ны өдөр байгуулсан “Боловсролын салбарын хөгжлийн хоёрдугаар төсөл”-ийн  Зээлийн гэрээг соёрхон батлах тухай хуулийн төслийг Аюулгүй байдал, гадаад  бодлогын байнгын хороо 2002 оны 11 дүгээр сарын 06-ны  өдрийн хуралдаанаараа хэлэлцээд дараахь  дүгнэлтийг Улсын Их Хурлын нэгдсэн хуралдаанд оруулж  байна.

 

Энэхүү зээлийн хөрөнгөөр 40 сургууль, цэцэрлэгийг сэргээн засварлаж тоноглон, зарим сургуулиудад сэргээгдэх эрчим хүчний системийг суурилуулах бөгөөд сургуулиудын үйлчилгээнд тохиолдож буй хүндрэлтэй асуудлуудыг шийдвэрлэх, боловсролын чанар, удирдлагыг сайжруулан хөгжүүлэхэд уг зээлийг зарцуулах болно.

 

“Боловсролын салбарын хөгжлийн хоёрдугаар төсөл”-ийг хэрэгжүүлснээр бүх нийтэд боловсролын үйлчилгээг үзүүлж,  чанар ач холбогдлыг дээшлүүлэх, хүүхдүүдэд  сургуулийн өмнөх болон бага, дунд боловсрол олгох боломжийг сайжруулах, сургалтын үйл ажиллагаа, засвар үйлчилгээнд зарцуулах урсгал зардлыг бууруулах, боловсролын менежментийг боловсронгуй болгон хариуцлагыг өндөржүүлж улмаар энэ салбарт зориулагдсан улсын төсвийн хуваарилалтын үр ашгийг дээшлүүлэх ач холбогдолтой юм.

 

Зээлийн гэрээг соёрхон батлах тухай хуулийн төслийг Байнгын хорооны  хуралдаанд  оролцсон  гишүүд 100 хувийн саналаар дэмжиж, уг төслийг УИХ-ын нэгдсэн хуралдаанаар хэлэлцүүлэн анхны хэлэлцүүлгээр батлуулах нь зүйтэй гэж үзлээ.

 

УИХ-ын эрхэм гишүүд ээ. Монгол Улс, Нордикийн хөгжлийн сангийн хооронд байгуулсан Боловсролын салбарын хөгжлийн хоёрдугаар төслийн Зээлийн гэрээг соёрхон батлах тухай хуулийн төслийг анхны хэлэлцүүлгээр батлуулахаар тус Байнгын хорооноос гаргасан дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

 

Ж.Бямбадорж: За Энхболд гишүүнд баярлалаа. За одоо санал хураалт явуулъя. Монгол Улсын Засгийн газар, Нордикийн хөгжлийн сангийн хооронд байгуулсан боловсролын салбарын хөгжлийн хоёрдугаар төслийн зээлийн гэрээг соёрхон батлах тухай хуулийн төслийг хэлэлцье гэсэн санал хураалт явуулъя. 

Бүгд 


43


Зөвшөөрсөн 
35


Татгалзсан 

  8

81.4 хувийн саналаар хэлэлцэх нь зүйтэй гэж үзлээ. 

 

Анхны хэлэлцүүлгээр баталж өгөөч гэсэн горимын санал гаргасан учраас Байнгын хорооны саналыг дэмжье гэсэн санал хураалт явуулъя. 

 

Бүгд 


43


Зөвшөөрсөн 
39


Татгалзсан 

  4

90.7 хувийн саналаар горимын саналыг дэмжлээ. 

 

Монгол Улсын Засгийн газар, Нордикийн хөгжлийн сангийн хооронд байгуулсан боловсролын салбарын хөгжлийн хоёрдугаар төслийн зээлийн гэрээг соёрхон батлах тухай хуулийн төслийг бүхэлд нь батлах санал хураалт явуулъя. 

 

Бүгд 


43


Зөвшөөрсөн 
37


Татгалзсан 

  6

86.0 хувийн саналаар хууль батлагдлаа. 

 


Консулын дүрэм батлах тухай УИХ-ын тогтоолын эцсийн хэлэлцүүлгийг та бүхэнд тараасан байгаа, энэ дээр найрлагын саналтай хүн байна уу. Алга байна. За редакци сонслоо. 

 


За ингээд УИХ-ын намрын чуулганы 11 дүгээр сарын 7-ны өдрийн нэгдсэн хуралдаанаар хэлэлцэх асуудал дууссан учир хурал хаасныг мэдэгдье.  


Энэ өдрийн хуралдаан 16.50 цагт өндөрлөв.


Соронзон хальснаас буулгасан:


ХУРАЛДААНЫ НАРИЙН


БИЧГИЙН ДАРГА 

